Монгол Улсын Их Хурлын 2010 оны намрын ээлжит чуулганы 02 дугаар сарын 10-ны өдөр /Пүрэв гариг/-ийн нэгдсэн хуралдаан 14 цаг 20 минутад Төрийн ордны УИХ-ын чуулганы нэгдсэн хуралдааны танхимд эхлэв.


Улсын Их Хурлын дарга Д.Дэмбэрэл ирц, хэлэлцэх асуудлын дарааллыг танилцуулж, хуралдааныг даргалав.  


Өглөөний нэгдсэн хуралдаанд ирвэл зохих 76 гишүүнээс 66 гишүүн ирж, 86,8  хувийн ирцтэй байв. Үүнд:


Чөлөөтэй: Х.Бадамсүрэн

Өвчтэй: С.Баяр, Ц.Дашдорж, Х.Наранхүү, Р.Раш, Ч.Сайханбилэг, Ш.Сайхансамбуу


Тасалсан: Д.Арвин, Л.Гүндалай, Э.Мөнх-Очир 

Нэг. Нийслэлийн агаарын бохирдлыг бууруулах тухай хуулийн төсөл, холбогдох бусад хуульд нэмэлт, өөрчлөлт оруулах тухай хуулийн төслүүд болон Нийслэлийн агаарын бохирдлыг бууруулах тухай хууль батлагдсантай холбогдуулан авах зарим арга хэмжээний тухай  Улсын Их Хурлын тогтоолын төсөл /Эцсийн хэлэлцүүлэг/

Хэлэлцэж буй асуудалтай холбогдуулан Ерөнхийлөгчийн Тамгын газрын дарга Д.Баттулга, Үндэсний аюулгүй байдлын зөвлөлийн ажлын албаны даргын үүрэг гүйцэтгэгч Ч.Өнөрбаяр, Улсын Их Хурлын Тамгын газрын Эрх зүй, хууль тогтоомжийн хэлтсийн зөвлөх М.Тайшир, Байгаль орчин, хүнс, хөдөө аж ахуйн байнгын хорооны зөвлөх Д.Мягмарсүрэн, референт Б.Баярмаа нар байлцав. 

Хууль, тогтоолын төслийг эцсийн хэлэлцүүлэгт бэлтгэсэн талаарх Байгаль орчин, хүнс, хөдөө аж ахуйн байнгын хорооны санал, дүгнэлтийг Улсын Их Хурлын гишүүн Су.Батболд, Төсвийн байнгын хорооны санал, дүгнэлтийг Улсын Их Хурлын гишүүн Б.Чойжилсүрэн нар тус тус танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүн Ц.Шинэбаярын асуусан асуултад, Төсвийн байнгын хорооны дарга Д.Хаянхярваа,  Улсын Их Хурлын гишүүн Су.Батболд нар хариулж, нэмэлт тайлбар хийв.

Д.Дэмбэрэл: Байгаль орчин, хүнс, хөдөө аж ахуйн байнгын хорооны гаргасан, Хуулийн төсөлд дор дурдсан агуулгатай зүйл нэмэх:

“9 дүгээр зүйл. Ерөнхийлөгчийн бүрэн эрх

9.1. Нийслэлийн агаарын бохирдлыг бууруулах талаар Ерөнхийлөгч дараах бүрэн эрхийг хэрэгжүүлнэ:


9.1.1.нийслэлийн агаарын бохирдлыг бууруулах бодлогын хэрэгжилтийг зохицуулах, үйл ажиллагааны харилцан уялдааг хангахад хяналт тавих үүрэг бүхий Үндэсний хороог байгуулж ажиллуулах.


9.1.2.хуульд заасан бусад бүрэн эрх.

9.2.Үндэсний хорооны бүрэлдэхүүн, ажиллах журмыг Ерөнхийлөгчийн зарлигаар батална.

9.3.Үндэсний хороо нь Ажлын албатай байна. Ажлын алба нь байнгын цахим мэдээллийн сүлжээг ажиллуулж, иргэд тогтмол мэдээлэл авах боломжийг хангана.

9.4.Ажлын албаны төсвийг Улсын төсвөөс санхүүжүүлнэ.” гэсэн саналыг дэмжье.

Зөвшөөрсөн
30

Татгалзсан
14

Бүгд 

44

68,2  хувийн саналаар дэмжигдлээ.

2.Хуулийн төслийн “агаарын чанарыг сайжруулах бүсэд цахилгаан станцад ашиглахаас бусад зориулалтаар түүхий нүүрс тээвэрлэх, борлуулах, хэрэглэхийг хориглох” гэсэн 7.1.1 дэх заалтыг хасах гэсэн Байнгын хорооны саналыг дэмжье.

Зөвшөөрсөн
31

Татгалзсан
14

Бүгд 

45

68,9  хувийн саналаар дэмжигдлээ.

3. Байгаль орчин, хүнс, хөдөө аж ахуйн болон Төсвийн байнгын хороодын гаргасан, Тогтоолын төсөлд дор дурдсан агуулгатай заалт нэмэх:


15/нийслэлийн агаарын бохирдлыг 2011 онд бууруулах талаар авах арга хэмжээ, шаардагдах хөрөнгийн тооцоог гарган  Монгол Улсын  2011 оны төсвийн тухай хуульд нэмэлт, өөрчлөлт оруулах санал боловсруулж  2011 оны З дугаар сарын 15-ны өдрийн дотор Улсын Их Хуралд өргөн мэдүүлэх.” гэсэн саналыг дэмжье.

Зөвшөөрсөн
38

Татгалзсан
7

Бүгд 

45

95,6  хувийн саналаар дэмжигдлээ.

4.Нийслэлийн агаарын бохирдлыг бууруулах тухай хуулийн төслийг баталъя.

Зөвшөөрсөн
43

Татгалзсан
2

Бүгд 

45

95,6  хувийн саналаар батлагдлаа.

5.Агаарын тухай хуульд нэмэлт, өөрчлөлт оруулах тухай хуулийн төслийг баталъя.

Зөвшөөрсөн
39

Татгалзсан
6

Бүгд 

45

86,7  хувийн саналаар батлагдлаа.

6.Хувь хүний орлогын албан татварын тухай хуульд нэмэлт, өөрчлөлт оруулах тухай хуулийн төслийг баталъя.

Зөвшөөрсөн
35

Татгалзсан
11

Бүгд 

46

76,1  хувийн саналаар батлагдлаа.

7.Аж ахуйн нэгжийн орлогын албан татварын тухай хуульд нэмэлт, өөрчлөлт оруулах тухай хуулийн төслийг баталъя.

Зөвшөөрсөн
43

Татгалзсан
4

Бүгд 

47

91,5  хувийн саналаар батлагдлаа.

8.Нийслэлийн агаарын бохирдлыг бууруулах тухай хууль батлагдсантай холбогдуулан авах зарим арга хэмжээний тухай  Улсын Их Хурлын тогтоолын төслийг баталъя.

Зөвшөөрсөн
40

Татгалзсан
7

Бүгд 

47

85,1  хувийн саналаар батлагдлаа.

Уг асуудлыг 15 цаг 05 минутад хэлэлцэж дуусав.

Хоёр.Нотариатын тухай хуулийн шинэчилсэн найруулгын төсөл болон холбогдох бусад хуульд нэмэлт, өөрчлөлт оруулах тухай хуулийн төслүүд /эцсийн хэлэлцүүлэг/
Хэлэлцэж буй асуудалтай холбогдуулан Хууль зүй, дотоод хэргийн дэд сайд В.Удвал,  Нотариатчдын танхимын ерөнхийлөгч Ч.Отгонбаяр, Улсын Их Хурлын Тамгын газрын Эрх зүй, хууль тогтоомжийн хэлтсийн зөвлөх Э.Түвшинжаргал, Хууль зүйн байнгын хорооны зөвлөх С.Энхбаяр, референт Г.Нямдэлгэр нар байлцав. 

Хуулийн төслүүдийг эцсийн хэлэлцүүлэгт бэлтгэсэн талаарх Хууль зүйн байнгын хорооны санал, дүгнэлтийг Улсын Их Хурлын гишүүн Д.Одбаяр танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт, санал гараагүй.

Д.Дэмбэрэл: 1.Нотариатын тухай хуулийн төслийг баталъя. 

Зөвшөөрсөн
46

Татгалзсан
4

Бүгд 

50

92,0  хувийн саналаар батлагдлаа.

2.Аж ахуйн нэгжийн үйл ажиллагааны тусгай зөвшөөрлийн тухай хуульд өөрчлөлт оруулах тухай хуулийн төслийг баталъя. 

Зөвшөөрсөн
46

Татгалзсан
5

Бүгд 

51

90,2  хувийн саналаар батлагдлаа.

3.Арбитрын тухай хуульд өөрчлөлт оруулах тухай хуулийн төслийг баталъя. 

Зөвшөөрсөн
44

Татгалзсан
7

Бүгд 

51

86,3  хувийн саналаар батлагдлаа.

4.Амьтан, ургамал, тэдгээрийн гаралтай түүхий эд, бүтээгдэхүүнийг улсын хилээр нэвтрүүлэх үеийн хорио цээрийн хяналт, шалгалтын тухай хуульд өөрчлөлт оруулах тухай хуулийн төслийг баталъя. 

Зөвшөөрсөн
47

Татгалзсан
3

Бүгд 

50

94,0  хувийн саналаар батлагдлаа.

5.Ажиллах хүч гадаадад гаргах, гадаадаас ажиллах хүч, мэргэжилтэн авах тухай хуульд өөрчлөлт оруулах тухай хуулийн төслийг баталъя. 

Зөвшөөрсөн
45

Татгалзсан
5

Бүгд 

50

90,0  хувийн саналаар батлагдлаа.

6.Ашигт малтмалын тухай хуульд өөрчлөлт оруулах тухай хуулийн төслийг баталъя. 

Зөвшөөрсөн
43

Татгалзсан
7

Бүгд 

50

86,0  хувийн саналаар батлагдлаа.

7.Гадаадын хөрөнгө оруулалтын тухай хуульд нэмэлт, өөрчлөлт оруулах тухай хуулийн төслийг баталъя. 

Зөвшөөрсөн
46

Татгалзсан
5

Бүгд 

51

90,2 хувийн саналаар батлагдлаа.

8.Монгол Улсын иргэнд газар өмчлүүлэх тухай хуульд нэмэлт, өөрчлөлт оруулах тухай хуулийн төслийг баталъя. 

Зөвшөөрсөн
45

Татгалзсан
6

Бүгд 

51

88,2  хувийн саналаар батлагдлаа.

9.Гэр бүлийн тухай хуульд өөрчлөлт оруулах тухай хуулийн төслийг баталъя. 

Зөвшөөрсөн
41

Татгалзсан
10

Бүгд 

51

80,4  хувийн саналаар батлагдлаа.

10.Иргэний бүртгэлийн тухай хуульд өөрчлөлт оруулах тухай хуулийн төслийг баталъя. 

Зөвшөөрсөн
43

Татгалзсан
8

Бүгд 

51

84,3  хувийн саналаар батлагдлаа.

11.Кадастрын зураглал ба газрын кадастрын тухай хуульд өөрчлөлт оруулах тухай хуулийн төслийг баталъя. 

Зөвшөөрсөн
40

Татгалзсан
11

Бүгд 

51

78,4  хувийн саналаар батлагдлаа.

12.Монгол Улсын иргэн гадаадад хувийн хэргээр зорчих, цагаачлах тухай хуульд өөрчлөлт оруулах тухай хуулийн төслийг баталъя. 

Зөвшөөрсөн
45

Татгалзсан
6

Бүгд 

51

88,2  хувийн саналаар батлагдлаа.

13.Мөнгө угаах болон терроризмыг санхүүжүүлэхтэй тэмцэх тухай хуульд нэмэлт, өөрчлөлт оруулах тухай хуулийн төслийг баталъя. 

Зөвшөөрсөн
43

Татгалзсан
8

Бүгд 

51

84,3  хувийн саналаар батлагдлаа.

14.Нөхөрлөлийн тухай хуульд өөрчлөлт оруулах тухай хуулийн төслийг баталъя. 

Зөвшөөрсөн
43

Татгалзсан
9

Бүгд 

51

82,7  хувийн саналаар батлагдлаа.

15.Сэргээгдэх эрчим хүчний тухай хуульд өөрчлөлт оруулах тухай хуулийн төслийг баталъя. 

Зөвшөөрсөн
47

Татгалзсан
4

Бүгд 

51

92,2  хувийн саналаар батлагдлаа.

16.Тэсэрч дэлбэрэх бодис, тэсэлгээний хэрэгслийн эргэлтэд хяналт тавих тухай хуульд өөрчлөлт оруулах тухай хуулийн төслийг баталъя. 

Зөвшөөрсөн
42

Татгалзсан
9

Бүгд 

51

82,4  хувийн саналаар батлагдлаа.

17.Хуулийн этгээдийн улсын бүртгэлийн тухай хуульд нэмэлт, өөрчлөлт оруулах тухай хуулийн төслийг баталъя. 

Зөвшөөрсөн
42

Татгалзсан
9

Бүгд 

51

82,4  хувийн саналаар батлагдлаа.

18.Чөлөөт бүсийн тухай хуульд нэмэлт, өөрчлөлт оруулах тухай хуулийн төслийг баталъя. 

Зөвшөөрсөн
43

Татгалзсан
8

Бүгд 

51

84,3  хувийн саналаар батлагдлаа.

19.Эд хөрөнгө өмчлөх эрх, түүнтэй холбоотой эд хөрөнгийн бусад эрхийн улсын бүртгэлийн тухай хуульд нэмэлт оруулах тухай хуулийн төслийг баталъя. 

Зөвшөөрсөн
43

Татгалзсан
9

Бүгд 

52

82,7  хувийн саналаар батлагдлаа.

20.Иргэний хэрэг шүүхэд хянан шийдвэрлэх тухай хуульд өөрчлөлт оруулах тухай хуулийн төслийг баталъя. 

Зөвшөөрсөн
43

Татгалзсан
9

Бүгд 

52

82,7  хувийн саналаар батлагдлаа.

21.Хуульч сонгон шалгаруулах тухай хуульд өөрчлөлт оруулах тухай хуулийн төслийг баталъя. 

Зөвшөөрсөн
44

Татгалзсан
8

Бүгд 

52

84,6  хувийн саналаар батлагдлаа.

22.Жижиг, дунд үйлдвэрийн тухай хуульд өөрчлөлт оруулах тухай хуулийн төслийг баталъя. 

Зөвшөөрсөн
43

Татгалзсан
9

Бүгд 

52

82,7  хувийн саналаар батлагдлаа.

23.Монгол Улсын Их Хурлын Сонгуулийн тухай хуульд өөрчлөлт оруулах тухай хуулийн төслийг баталъя. 

Зөвшөөрсөн
48

Татгалзсан
4

Бүгд 

52

92,3  хувийн саналаар батлагдлаа.

24.Орон нутгийн Хурлын Сонгуулийн тухай хуульд өөрчлөлт оруулах тухай хуулийн төслийг баталъя. 

Зөвшөөрсөн
46

Татгалзсан
7

Бүгд 

53

86,8  хувийн саналаар батлагдлаа.

25.Хувиргасан амьд организмын тухай хуульд өөрчлөлт оруулах тухай хуулийн төслийг баталъя. 

Зөвшөөрсөн
45

Татгалзсан
10

Бүгд 

55

81,8  хувийн саналаар батлагдлаа.

26.Нотариатын тухай /урьдахь хууль/  хуулийг хүчингүй болсонд тооцох тухай хуулийн төслийг баталъя. 

Зөвшөөрсөн
39

Татгалзсан
16

Бүгд 

55

70,9  хувийн саналаар батлагдлаа.

Уг асуудлыг  15 цаг 25 минутад хэлэлцэж дуусав.

Дөрөв.Монгол Улсын нэгдсэн төсвийн тухай хуульд өөрчлөлт оруулах тухай, Гадаадын зээл тусламжийг  зохицуулах тухай хуулийн зарим заалтыг хүчингүй болсонд тооцох тухай хуулийн төслүүд /Эцсийн хэлэлцүүлэг/
Хэлэлцэж буй асуудалтай холбогдуулан Сангийн сайд С.Баярцогт,  мөн яамны Хууль, эрх зүйн газрын дарга Б.Ганбат, Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Д.Энхбат, Төсвийн байнгын хорооны зөвлөх Ё.Мөнхбаатар,  референт Ё.Энхсайхан нар байлцав.

Хуулийн төслүүдийг эцсийн хэлэлцүүлэгт бэлтгэсэн талаарх Төсвийн байнгын хорооны санал, дүгнэлтийг Улсын Их Хурлын гишүүн Х.Баделхан танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүн Д.Балдан-Очир, Ц.Даваасүрэн нарын асуусан асуултад Улсын Их Хурлын гишүүн Д.Лүндээжанцан,  С.Баярцогт нар хариулж, нэмэлт тайлбар хийв.

Д.Дэмбэрэл: Монгол Улсын нэгдсэн төсвийн тухай хуульд нэмэлт, өөрчлөлт оруулах тухай хуулийн төслийг баталъя.

Зөвшөөрсөн
29

Татгалзсан
25

Бүгд 

54

53,7  хувийн саналаар батлагдлаа.

Гадаадын зээл, тусламжийг зохицуулах тухай хуулийн зарим заалтыг хүчингүй болсонд тооцох тухай хуулийн төслийг баталъя.

Зөвшөөрсөн
35

Татгалзсан
16

Бүгд 

51

68,6  хувийн саналаар батлагдлаа.

Уг асуудлыг  15 цаг 50 минутад хэлэлцэж дуусав.
Тав.Мянганы зам болон дэд бүтцийн босоо тэнхлэгийн чиглэл батлах тухай УИХ-ын 2010 оны 09 дүгээр тогтоолын хавсралтад нэмэлт, өөрчлөлт оруулах тухай УИХ-ын тогтоолын төсөл /Анхны хэлэлцүүлэг/

 Хэлэлцэж буй асуудалтай холбогдуулан Монгол Улсын Засгийн газрын гишүүн, Зам, тээвэр, барилга хот байгуулалтын сайд Х.Баттулга, Барилга, хот байгуулалтын яамны Төрийн нарийн бичгийн дарга Ж.Бат-Эрдэнэ, ЗТБХБЯ-ны Зам, тээврийн бодлогын газрын орлогч дарга Х.Гантөмөр, Авто замын газрын дарга Б.Энхтөр, Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Н.Мөнхзэсэм, Эдийн засгийн байнгын хорооны зөвлөх Ж.Батсайхан нарын бүрэлдэхүүнтэй ажлын хэсэг байлцав.

Тогтоолын төслийг анхны хэлэлцүүлэгт бэлтгэсэн талаарх Эдийн засгийн байнгын хорооны санал, дүгнэлтийг УИХ-ын гишүүн Ц.Баярсайхан танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүн Ц.Батбаярын асуусан асуултад Эрдэс баялаг, эрчим хүчний сайд Д.Зоригт,  ажлын хэсгээс Б.Энхтөр нар хариулж, нэмэлт тайлбар хийв.

Д.Дэмбэрэл: Байнгын хорооноос гаргасан, Тогтоолын төслийг анхны хэлэлцүүлгээр батлах нь зүйтэй гэсэн горимын саналыг дэмжье.

Зөвшөөрсөн
41

Татгалзсан
13

Бүгд 

54

75,9  хувийн саналаар дэмжигдлээ.

Мянганы зам болон дэд бүтцийн босоо тэнхлэгийн чиглэл батлах тухай УИХ-ын 2010 оны 09 дүгээр тогтоолын хавсралтад нэмэлт, өөрчлөлт оруулах тухай УИХ-ын тогтоолын төслийг баталъя.

Зөвшөөрсөн
41

Татгалзсан
14

Бүгд 

55

74,5  хувийн саналаар батлагдлаа.

 Уг асуудлыг 16,00 цагт хэлэлцэж дуусав.

Зургаа. Монгол Улсын Хөгжлийн банкны тухай хуулийн төсөл болон холбогдох бусад хуульд нэмэлт, өөрчлөлт оруулах тухай хуулийн төслүүд /Анхны хэлэлцүүлэг/

Хэлэлцэж буй асуудалтай  холбогдуулан Монголбанкны дэд ерөнхийлөгч Б.Жавхлан,  Үндэсний хөгжил, шинэтгэлийн хорооны Хөгжлийн бодлого, стратеги төлөвлөлтийн газрын дарга Г.Батхүрэл,  Сангийн яамны Санхүү, эдийн засгийн бодлогын газрын дарга Б.Батбаяр, мөн яамны Хууль, эрх зүйн газрын дарга Б.Ганбат, Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Н.Мөнхзэсэм, Эдийн засгийн байнгын хорооны зөвлөх Ж.Батсайхан нарын бүрэлдэхүүнтэй ажлын хэсэг байлцав.

Хуулийн төслүүдийг анхны хэлэлцүүлэгт бэлтгэсэн талаарх Эдийн засгийн байнгын хорооны санал, дүгнэлтийг УИХ-ын гишүүн Д.Ганхуяг танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүн  Д.Тэрбишдагва, Н.Ганбямба, Ц.Даваасүрэн, А.Тлейхан нарын асуусан асуултад Сангийн сайд С.Баярцогт танилцуулав.

Эдийн засгийн байнгын хорооны дэмжигдсэн санал:

Д.Дэмбэрэл:1. УИХ-ын гишүүн Д.Ганхуяг, Х.Бадамсүрэн, Б.Батбаяр, Н.Батбаяр, Я.Батсуурь, Г.Батхүү, Ц.Баярсайхан, С.Бямбацогт, Д.Дамба-Очир, Д.Одхүү, О.Чулуунбат нарын гаргасан,  Төслийн 4 дүгээр зүйлийн 1 дэх хэсгийг дор дурдсанаар өөрчлөн найруулах:

4.1.Хөгжлийн банк нь Монгол Улсын хөгжлийн томоохон төсөл,  хөтөлбөрийг хэрэгжүүлэх зорилго бүхий энэ хуульд заасан үйл ажиллагааг эрхлэх тусгайлсан чиг үүрэгтэй, ашгийн төлөө төрийн өмчит хуулийн этгээд байна гэсэн саналыг дэмжье.

Зөвшөөрсөн
37

Татгалзсан
11

Бүгд 

48

77,1  хувийн саналаар дэмжигдлээ.

2. УИХ-ын гишүүн Д.Ганхуяг, Х.Бадамсүрэн, Б.Батбаяр, Н.Батбаяр, Я.Батсуурь, Г.Батхүү, Ц.Баярсайхан, С.Бямбацогт, Д.Дамба-Очир, Д.Одхүү, О.Чулуунбат нарын гаргасан,  Төслийн 4-р зүйлийн 4.2 дахь хэсгийг дор дурдсанаар өөрчлөн найруулах:

4.2.Хөгжлийн банкийг байгуулах, өөрчлөн байгуулах, татан буулгах шийдвэрийг Засгийн газар гаргаж, Улсын Их Хуралд танилцуулна гэсэн саналыг дэмжье.

Зөвшөөрсөн
34

Татгалзсан
14

Бүгд 

48

70,8  хувийн саналаар дэмжигдлээ.

 3. Улсын Их Хурлын гишүүн Ч.Улааны гаргасан, Хуулийн төслийн 5 дугаар зүйлийн 5.1 дэх заалтыг дор дурдсанаар өөрчлөх:

5.1.1.Улсын төсвөөс хуваарилсан Хөгжлийн банкны өөрийн хөрөнгө  гэсэн саналыг дэмжье.

Зөвшөөрсөн
38

Татгалзсан
7

Бүгд 

45

84,4  хувийн саналаар дэмжигдлээ.

4. УИХ-ын гишүүн Д.Ганхуяг, Х.Бадамсүрэн, Б.Батбаяр, Н.Батбаяр, Я.Батсуурь, Г.Батхүү, Ц.Баярсайхан, С.Бямбацогт, Д.Дамба-Очир, Д.Одхүү, О.Чулуунбат нарын гаргасан,  6 дугаар зүйлийн 6.1 дэх хэсэгт дор дурдсан агуулгатай заалтыг нэмэх:

6.1.5.Хариуцлагатай байх гэсэн саналыг дэмжье.

Зөвшөөрсөн
35

Татгалзсан
11

Бүгд 

46

76,1  хувийн саналаар дэмжигдлээ.

5. Улсын Их Хурлын гишүүн  Д.Одхүүгийн гаргасан, Төслийн 7-р зүйлийн 7.1.7 дахь заалтын “санхүүгийн” гэснийг хасах саналыг дэмжье.

Зөвшөөрсөн
28

Татгалзсан
16

Бүгд 

44

63,6  хувийн саналаар дэмжигдлээ.

6. УИХ-ын гишүүн Д.Ганхуяг, Х.Бадамсүрэн, Б.Батбаяр, Н.Батбаяр, Я.Батсуурь, Г.Батхүү, Ц.Баярсайхан, С.Бямбацогт, Д.Дамба-Очир, Д.Одхүү, О.Чулуунбат нарын гаргасан,  Төслийн 8 дугаар зүйлийн 8.1 дэх хэсгийн “Хөгжлийн банкинд” гэсний дараа “УИХ-ын баталсан” гэж нэмэх саналыг дэмжье.

Зөвшөөрсөн
31

Татгалзсан
12

Бүгд 

43

72,1  хувийн саналаар дэмжигдлээ.

7.УИХ-ын гишүүн З.Алтай, Д.Балдан-Очир, А.Тлейхан, Д.Тэрбишдагва, Ц.Цэнгэл, З.Энхболд нарын гаргасан, Энэ хуулийн 8.1-д заасан төсөл хөтөлбөрийн жагсаалтыг Монгол Улсын Засгийн газар батална гэсэн саналыг дэмжье.

Зөвшөөрсөн
29

Татгалзсан
15

Бүгд 

44

65,9  хувийн саналаар дэмжигдлээ.

8. УИХ-ын гишүүн Д.Ганхуяг, Х.Бадамсүрэн, Б.Батбаяр, Н.Батбаяр, Я.Батсуурь, Г.Батхүү, Ц.Баярсайхан, С.Бямбацогт, Д.Дамба-Очир, Д.Одхүү, О.Чулуунбат нарын гаргасан,  Төслийн 8-р зүйлийн 8.4 дэх хэсэгт дор дурдсан агуулгатай заалтыг нэмэх:

8.4.6.Зээл хөнгөлөлттэй нөхцөлтэй байх гэсэн саналыг дэмжье.

Зөвшөөрсөн
28

Татгалзсан
16

Бүгд 

44

63,6  хувийн саналаар дэмжигдлээ.

9. УИХ-ын гишүүн Д.Ганхуяг, Х.Бадамсүрэн, Б.Батбаяр, Н.Батбаяр, Я.Батсуурь, Г.Батхүү, Ц.Баярсайхан, С.Бямбацогт, Д.Дамба-Очир, Д.Одхүү, О.Чулуунбат нарын гаргасан,  Төслийн 9-р зүйлийн 9.1 дэх хэсгийн “хөтөлбөрийг шууд санхүүжүүлнэ” гэснийг “хөтөлбөрийг санхүүжүүлж болно” гэж өөрчлөх саналыг дэмжье.

Зөвшөөрсөн
30

Татгалзсан
15

Бүгд 

45

66,7  хувийн саналаар дэмжигдлээ.

10. УИХ-ын гишүүн З.Энхболдын гаргасан, Төслийн 9-р зүйлийн 9.1 дэх хэсэгт “Засгийн газрын баталгаа нь зөвхөн уг төсөл дотор Засгийн газрын эзэмших, өмчлөх хувиар хязгаарлагдана”, “Засгийн газрын баталгаа зөвхөн даатгагдсан төсөлд гаргана” гэсэн өгүүлбэрүүдийг  нэмэх гэсэн саналыг дэмжье.

Зөвшөөрсөн
31

Татгалзсан
14

Бүгд 

45

68,9  хувийн саналаар дэмжигдлээ.

11.УИХ-ын гишүүн Д.Ганхуяг, Х.Бадамсүрэн, Б.Батбаяр, Н.Батбаяр, Я.Батсуурь, Г.Батхүү, Ц.Баярсайхан, С.Бямбацогт, Д.Дамба-Очир, Д.Одхүү, О.Чулуунбат нарын гаргасан,  Төслийн 9-р зүйлд дор дурдсан агуулгатай заалтыг нэмье.

9.4.Хөгжлийн банкны хөгжүүлэх төсөл,  хөтөлбөрийг төр болон хувийн  хэвшлийн байгууллага хамтран хэрэгжүүлж болно гэсэн саналыг дэмжье.

Зөвшөөрсөн
37

Татгалзсан
8

Бүгд 

45

82,2  хувийн саналаар дэмжигдлээ.

12.УИХ-ын гишүүн Д.Ганхуяг, Х.Бадамсүрэн, Б.Батбаяр, Н.Батбаяр, Я.Батсуурь, Г.Батхүү, Ц.Баярсайхан, С.Бямбацогт, Д.Дамба-Очир, Д.Одхүү, О.Чулуунбат нарын гаргасан,  Төслийн 10-р зүйлийн 10.1 дэх хэсгийн “хөгжлийн банкнаас” гэсний дараа “сонгон шалгаруулалтын дүнг үндэслэн” гэж нэмэх саналыг дэмжье.

Зөвшөөрсөн
36

Татгалзсан
10

Бүгд 

46

78,3  хувийн саналаар дэмжигдлээ.

13.УИХ-ын гишүүн Д.Ганхуяг, Х.Бадамсүрэн, Б.Батбаяр, Н.Батбаяр, Я.Батсуурь, Г.Батхүү, Ц.Баярсайхан, С.Бямбацогт, Д.Дамба-Очир, Д.Одхүү, О.Чулуунбат нарын гаргасан,  Төслийн 10-р зүйлийн 10.1 дэх заалтын “Монгол Улсын” гэснийг “өмнөх Засгийн газрын баталсан” гэж нэмэх саналыг дэмжье.

Зөвшөөрсөн
31

Татгалзсан
16

Бүгд 

47

66,0  хувийн саналаар дэмжигдлээ.

14.УИХ-ын гишүүн Д.Ганхуяг, Х.Бадамсүрэн, Б.Батбаяр, Н.Батбаяр, Я.Батсуурь, Г.Батхүү, Ц.Баярсайхан, С.Бямбацогт, Д.Дамба-Очир, Д.Одхүү, О.Чулуунбат нарын гаргасан,  Төслийн 10-р зүйлийн 10.1.2 дахь заалтыг дор дурдсанаар өөрчлөн найруулах:

10.1.2.Төсөл хөтөлбөрийн зураг, төсөл, төсөв, техник эдийн засгийн үнэлгээ хийгдсэн байх гэсэн саналыг дэмжье.

Зөвшөөрсөн
37

Татгалзсан
11

Бүгд 

48

77,1  хувийн саналаар дэмжигдлээ.

15.УИХ-ын гишүүн Д.Ганхуяг, Х.Бадамсүрэн, Б.Батбаяр, Н.Батбаяр, Я.Батсуурь, Г.Батхүү, Ц.Баярсайхан, С.Бямбацогт, Д.Дамба-Очир, Д.Одхүү, О.Чулуунбат нарын гаргасан,  10-р зүйлийн 10.1.3 дахь заалтыг дор дурдсанаар өөрчлөн найруулах:

10.1.3.Эдийн засгийн өсөлтийн дэмжсэн эсвэл олон улсын болон Европын холбооны стандартын шаардлагад нийцсэн экспортын болон импортыг орлох, нэмүү өртөг шингэсэн бүтээгдэхүүн үйлдвэрлэхэд чиглэсэн байх гэсэн саналыг дэмжье.

Зөвшөөрсөн
35

Татгалзсан
12

Бүгд 

47

74,5  хувийн саналаар дэмжигдлээ.

16.УИХ-ын гишүүн Д.Ганхуяг, Х.Бадамсүрэн, Б.Батбаяр, Н.Батбаяр, Я.Батсуурь, Г.Батхүү, Ц.Баярсайхан, С.Бямбацогт, Д.Дамба-Очир, Д.Одхүү, О.Чулуунбат нарын гаргасан,  Төслийн 11.1 дэх хэсгийн “санхүү төсвийн асуудал эрхэлсэн Засгийн газрын гишүүний зөвшөөрснөөр” гэдгийг “Засгийн газрын зөвшөөрснөөр” гэж өөрчлөх саналыг дэмжье.

Зөвшөөрсөн
39

Татгалзсан
9

Бүгд 

48

81,3  хувийн саналаар дэмжигдлээ.

17.УИХ-ын гишүүн Д.Ганхуяг, Х.Бадамсүрэн, Б.Батбаяр, Н.Батбаяр, Я.Батсуурь, Г.Батхүү, Ц.Баярсайхан, С.Бямбацогт, Д.Дамба-Очир, Д.Одхүү, О.Чулуунбат нарын гаргасан,  Төслийн 11-р зүйлийн 14.1 дэх хэсгийг дор дурдсанаар өөрчлөн найруулах:

14.1.Энэ хуулийн 24.1-д заасан хязгаарлалтын хүрээнд хөрөнгийн болон мөнгөний зах зээл дээр арилжаалагдах үнэт цаас гаргах, худалдах, худалдан авах шийдвэрийг Хөгжлийн банкны төлөөлөн удирдах зөвлөл болон санхүү,  төсвийн асуудал эрхэлсэн Засгийн газрын гишүүний саналыг үндэслэн хувь нийлүүлэгчдийн хурал гаргана гэсэн саналыг дэмжье.

Зөвшөөрсөн
40

Татгалзсан
7

Бүгд 

47

85,1  хувийн саналаар дэмжигдлээ.

18.УИХ-ын гишүүн Д.Ганхуяг, Х.Бадамсүрэн, Б.Батбаяр, Н.Батбаяр, Я.Батсуурь, Г.Батхүү, Ц.Баярсайхан, С.Бямбацогт, Д.Дамба-Очир, Д.Одхүү, О.Чулуунбат нарын гаргасан,  Төслийн 17-р зүйлийн 17.1 дэх хэсгийг дор дурдсанаар өөрчлөн найруулах:

17.1.Хөгжлийн банкны төлөөлөн удирдах зөвлөл 9 гишүүнтэй байх ба тэдгээрийн 3 нь хараат бус гишүүн байна гэж дээрх гишүүд гаргасныг Байнгын хороо дэмжсэн байна. Дэмжье.

Зөвшөөрсөн
36

Татгалзсан
11

Бүгд 

47

76,6  хувийн саналаар дэмжигдлээ.

19. УИХ-ын гишүүн Д.Одхүүгийн гаргасан, Төслийн 17-р зүйлийн 17.3.4 дэх заалтын “банк, санхүү, хууль, эдийн засгийн” гэснийг хасах саналыг дэмжье.

Зөвшөөрсөн
16

Татгалзсан
31

Бүгд 

47

66,0  хувийн саналаар дэмжигдсэнгүй.

20.УИХ-ын гишүүн Д.Ганхуяг, Х.Бадамсүрэн, Б.Батбаяр, Н.Батбаяр, Я.Батсуурь, Г.Батхүү, Ц.Баярсайхан, С.Бямбацогт, Д.Дамба-Очир, Д.Одхүү, О.Чулуунбат нарын гаргасан,  17 дугаар зүйлд дор дурдсан агуулгатай хэсгийг нэмэх:

17.4.Төлөөлөн удирдах зөвлөлийн хараат бус 3 гишүүнийг төв банк /Монголбанк/ Монгол Улсын Үндэсний худалдаа, аж үйлдвэрийн танхим, Монголбанкуудын холбоод тус тус нэр дэвшүүлж, Засгийн газар томилно.

17.5.Төлөөлөн удирдах зөвлөлийн хараат бус гишүүн энэ хуулийн 17.3.1, 17.3.4, 17.3.6-д зааснаас гадна дараахь шалгуурыг хангасан байна:

17.5.1.мэргэжлээрээ 5-аас доошгүй жил ажилласан, 2-оос доошгүй жилд нь эрх бүхий албан тушаал хашсан байх.

17.5.2.төрийн улс төрийн болон төрийн жинхэнэ албан тушаал хашдаггүй байх. 

17.5.3.Хөгжлийн банктай бизнесийн аливаа холбоогүй байх, төлөөлөн удирдах зөвлөлийн хараат бус гишүүн, бусад гишүүдийн адил эрх үүрэгтэй байна гэсэн саналыг дэмжье.

Зөвшөөрсөн
34

Татгалзсан
13

Бүгд 

47

72,3  хувийн саналаар дэмжигдлээ.

21. Улсын Их Хурлын гишүүн Д.Зоригтын гаргасан, Төслийн 17-р зүйлийг дор дурдсан агуулгатай хэсгээр нэмэх:

17.7.Төлөөлөн удирдах зөвлөл нь дотоод аудитын, нэр дэвшүүлэлтийн, цалин урамшууллын дэд хороотой байх ба дэд хороонд хараат бус гишүүн орж ажиллана  гэсэн Төсвийн байнгын хорооны дэмжсэн саналыг дэмжье.

Зөвшөөрсөн
30

Татгалзсан
18

Бүгд 

48

62,5  хувийн саналаар дэмжигдлээ.

22.УИХ-ын гишүүн Д.Ганхуяг, Х.Бадамсүрэн, Б.Батбаяр, Н.Батбаяр, Я.Батсуурь, Г.Батхүү, Ц.Баярсайхан, С.Бямбацогт, Д.Дамба-Очир, Д.Одхүү, О.Чулуунбат нарын гаргасан, Төслийн “Хөгжлийн банкны нөлөө бүхий хувь /хувьцаа/ эзэмшигч бус байх эсвэл уг этгээдтэй холбогдох этгээдийн хамааралгүй байх” гэсэн 17.3.7 дахь заалтыг хасах саналыг  дэмжье.

Зөвшөөрсөн
37

Татгалзсан
11

Бүгд 

48

77,1  хувийн саналаар дэмжигдлээ.

23.УИХ-ын гишүүн Д.Ганхуяг, Х.Бадамсүрэн, Б.Батбаяр, Н.Батбаяр, Я.Батсуурь, Г.Батхүү, Ц.Баярсайхан, С.Бямбацогт, Д.Дамба-Очир, Д.Одхүү, О.Чулуунбат нарын гаргасан,  Хөгжлийн банкны хариуцагч бус байх гэсэн 17.3 дахь заалтыг хасах саналыг дэмжье.

Зөвшөөрсөн
36

Татгалзсан
12

Бүгд 

48

75,0  хувийн саналаар дэмжигдлээ.

24.УИХ-ын гишүүн Д.Ганхуяг, Х.Бадамсүрэн, Б.Батбаяр, Н.Батбаяр, Я.Батсуурь, Г.Батхүү, Ц.Баярсайхан, С.Бямбацогт, Д.Дамба-Очир, Д.Одхүү, О.Чулуунбат нарын гаргасан,  Төслийн 18-р зүйлийн 18.1 дэх заалтын “бизнес төлөвлөгөө” гэснийг хасах саналыг дэмжье.

Зөвшөөрсөн
31

Татгалзсан
17

Бүгд 

48

64,0  хувийн саналаар дэмжигдлээ.

25.УИХ-ын гишүүн Д.Ганхуяг, Х.Бадамсүрэн, Б.Батбаяр,Н.Батбаяр, Я.Батсуурь, Г.Батхүү, Ц.Баярсайхан, С.Бямбацогт, Д.Дамба-Очир, Д.Одхүү, О.Чулуунбат нарын гаргасан,  Төслийн 18-р зүйлийн 18.1 дэх хэсэгт дор дурдсан агуулгатай заалтыг нэмэх:

18.1.4.Хөгжлийн банкны бизнес төлөвлөгөө батлахдаа төв банк /Монголбанк/ болон Санхүүгийн зохицуулах хорооны саналыг дэмжье.

Зөвшөөрсөн
27

Татгалзсан
21

Бүгд 

48

56,3  хувийн саналаар дэмжигдлээ.

26.УИХ-ын гишүүн Д.Ганхуяг, Х.Бадамсүрэн, Б.Батбаяр,Н.Батбаяр, Я.Батсуурь, Г.Батхүү, Ц.Баярсайхан, С.Бямбацогт, Д.Дамба-Очир, Д.Одхүү, О.Чулуунбат нарын гаргасан,  Төслийн 18-р зүйлийн 18.1 дэх заалтыг дор дурдсанаар өөрчлөн найруулах:

18.1.3.Зээл авах, үнэт цаас гаргах, худалдах, худалдан авахад Засгийн газрын саналыг авна гэсэн саналыг дэмжье.

Зөвшөөрсөн
39

Татгалзсан
9

Бүгд 

48

81,3  хувийн саналаар дэмжигдлээ.

27.УИХ-ын гишүүн Д.Ганхуяг, Х.Бадамсүрэн, Б.Батбаяр,Н.Батбаяр, Я.Батсуурь, Г.Батхүү, Ц.Баярсайхан, С.Бямбацогт, Д.Дамба-Очир, Д.Одхүү, О.Чулуунбат нарын гаргасан,  Төслийн “Банкинд байршиж байгаа сул чөлөөтэй мөнгөн хөрөнгийг зах зээлд хөрвөх чадвартай өндөр зэрэглэлийн санхүүгийн хэрэгсэл хэлбэрээр үр өгөөжтэй байршуулах” гэсэн 18-р зүйлийн 18.1.4 дэх заалтыг хасах гэсэн саналыг дэмжье.

Зөвшөөрсөн
34

Татгалзсан
14

Бүгд 

48

70,8 хувийн саналаар дэмжигдлээ.

28.УИХ-ын гишүүн Д.Ганхуяг, Х.Бадамсүрэн, Б.Батбаяр, Н.Батбаяр, Я.Батсуурь, Г.Батхүү, Ц.Баярсайхан, С.Бямбацогт, Д.Дамба-Очир, Д.Одхүү, О.Чулуунбат нарын гаргасан,  Төслийн 18-р зүйлийн 18.1.6 дахь заалтын “зарлан  хуралдуулах” гэсний дараа “тухайн үндэслэл бүхий саналыг хүргүүлэх” гэж нэмэх саналыг дэмжье.

Зөвшөөрсөн
37

Татгалзсан
11

Бүгд 

48

77,1  хувийн саналаар дэмжигдлээ.

29.УИХ-ын гишүүн Д.Ганхуяг, Х.Бадамсүрэн, Б.Батбаяр,Н.Батбаяр, Я.Батсуурь, Г.Батхүү, Ц.Баярсайхан, С.Бямбацогт, Д.Дамба-Очир, Д.Одхүү, О.Чулуунбат нарын гаргасан,  Төслийн 18-р зүйлийн 18.2 дахь хэсгийг дор дурдсанаар өөрчлөн найруулах:

18.2.Хөгжлийн банкны дүрэмд өөрөөр заагаагүй бол төлөөлөн удирдах зөвлөлийн хурал сард 1-ээс доошгүй удаа хуралдана гэж дээрх гишүүд санал гаргаж Байнгын хороо дэмжсэн байна. Дэмжье.

Зөвшөөрсөн
34

Татгалзсан
14

Бүгд 

48

70,8  хувийн саналаар дэмжигдлээ.

30.УИХ-ын гишүүн Д.Ганхуяг, Х.Бадамсүрэн, Б.Батбаяр, Н.Батбаяр, Я.Батсуурь, Г.Батхүү, Ц.Баярсайхан, С.Бямбацогт, Д.Дамба-Очир, Д.Одхүү, О.Чулуунбат нарын гаргасан, 18 дугаар зүйлд дор дурдсан агуулгатай хэсэг  нэмэх:

18.4.Төлөөлөн удирдах зөвлөлийн хурлын тэмдэглэл, шийдвэр, хуралд оролцогчдын саналыг баримт бичгийг баталгаажуулсан хувийг төлөөлөн удирдах зөвлөлийн хурлын шийдвэр гарснаас хойш ажлын 5 өдрийн дотор хувь нийлүүлэгчид хүргүүлнэ гэсэн саналыг дэмжье.

Зөвшөөрсөн
37

Татгалзсан
11

Бүгд 

48

77,1  хувийн саналаар дэмжигдлээ.

31.УИХ-ын гишүүн Д.Ганхуяг, Х.Бадамсүрэн, Б.Батбаяр, Н.Батбаяр, Я.Батсуурь, Г.Батхүү, Ц.Баярсайхан, С.Бямбацогт, Д.Дамба-Очир, Д.Одхүү, О.Чулуунбат нарын гаргасан, 18 дугаар зүйлийн 18.3 дахь хэсгийн төлөөлөн удирдах зөвлөл энэ хуульд заасны дагуу үйл ажиллагааныхаа нарийвчилсан журмыг тогтоож батална гэснийг хасах саналыг дэмжье.

Зөвшөөрсөн
35

Татгалзсан
11

Бүгд 

46

76,1  хувийн саналаар дэмжигдлээ.

32.УИХ-ын гишүүн Д.Ганхуяг, Х.Бадамсүрэн, Б.Батбаяр,Н.Батбаяр, Я.Батсуурь, Г.Батхүү, Ц.Баярсайхан, С.Бямбацогт, Д.Дамба-Очир, Д.Одхүү, О.Чулуунбат нарын гаргасан, 19 дүгээр зүйлийн 19.2 дахь хэсэгт “гүйцэтгэх удирдлагын 50-иас доошгүй хувь нь Монгол Улсын иргэн байна” гэсэн өгүүлбэрийг нэмэх гэсэн саналыг дэмжье.

Зөвшөөрсөн
38

Татгалзсан
7

Бүгд 

45

84,4  хувийн саналаар дэмжигдлээ.

33.УИХ-ын гишүүн Д.Ганхуяг, Х.Бадамсүрэн, Б.Батбаяр,Н.Батбаяр, Я.Батсуурь, Г.Батхүү, Ц.Баярсайхан, С.Бямбацогт, Д.Дамба-Очир, Д.Одхүү, О.Чулуунбат нарын гаргасан, 19 дүгээр зүйлийн 19.5.8 дахь заалтын “хувь нийлүүлэгчдийн хурлаас зөвшөөрсний” гэсний өмнө “төлөөлөн удирдах зөвлөлийн саналыг үндэслэн” гэж нэмэх саналыг дэмжье.

Зөвшөөрсөн
34

Татгалзсан
12

Бүгд 

46

73,9  хувийн саналаар дэмжигдлээ.

34.УИХ-ын гишүүн Д.Ганхуяг, Х.Бадамсүрэн, Б.Батбаяр, Н.Батбаяр, Я.Батсуурь, Г.Батхүү, Ц.Баярсайхан, С.Бямбацогт, Д.Дамба-Очир, Д.Одхүү, О.Чулуунбат нарын гаргасан, Төслийн 21-р зүйлийн 21.1.2 дахь заалтын “банкинд” гэсэн саналыг хасах саналыг дэмжье.

Зөвшөөрсөн
37

Татгалзсан
9

Бүгд 

46

80,4  хувийн саналаар дэмжигдлээ.

35.УИХ-ын гишүүн Д.Ганхуяг, Х.Бадамсүрэн, Б.Батбаяр, Н.Батбаяр, Я.Батсуурь, Г.Батхүү, Ц.Баярсайхан, С.Бямбацогт, Д.Дамба-Очир, Д.Одхүү, О.Чулуунбат нарын гаргасан, Төслийн 21-р зүйлийн 21.1.3 дахь заалтыг дор дурдсанаар өөрчлөн найруулна:

21.1.3.Хөгжлийн банкны санхүүгийн болон үйл ажиллагааны тайланд хийсэн аудитын тайлан, дүгнэлт, зөвлөмжтэй танилцах гэсэн саналыг дэмжье.

Зөвшөөрсөн
41

Татгалзсан
5

Бүгд 

46

89,1  хувийн саналаар дэмжигдлээ.

36.УИХ-ын гишүүн Д.Ганхуяг, Х.Бадамсүрэн, Б.Батбаяр, Н.Батбаяр, Я.Батсуурь, Г.Батхүү, Ц.Баярсайхан, С.Бямбацогт, Д.Дамба-Очир, Д.Одхүү, О.Чулуунбат нарын гаргасан, Төслийн 23-р зүйлийн 23.1.2 дахь заалтын “өөрчлөн байгуулах” гэсний дараа “татан буулгах” гэж нэмэх саналыг дэмжье.

Зөвшөөрсөн
35

Татгалзсан
12

Бүгд 

47

74,5  хувийн саналаар дэмжигдлээ.

37. УИХ-ын гишүүн З.Энхболдын гаргасан, Хянан шалгагч гэсэн 26 дугаар зүйлийг Санхүүгийн зохицуулах хорооны хяналт шалгалт гэж нэрлэж шинэчлэн найруулах гэсэн саналыг дэмжье.

Зөвшөөрсөн
31

Татгалзсан
16

Бүгд 

47

66,0  хувийн саналаар дэмжигдлээ.

38. УИХ-ын гишүүн Д.Ганхуяг, Х.Бадамсүрэн, Б.Батбаяр, Н.Батбаяр, Я.Батсуурь, Г.Батхүү, Ц.Баярсайхан, С.Бямбацогт, Д.Дамба-Очир, Д.Одхүү, О.Чулуунбат нарын гаргасан, Төслийн 27-р зүйлийн 27.1 дэх хэсгийг дор дурдсанаар өөрчлөн найруулах:

27.1Хөгжлийн банкны санхүүгийн тайланг нягтлан бодох бүртгэлийн тухай хууль тогтоомж, нягтлан бодох бүртгэлийн олон улсын болон үндэсний стандартын дагуу улирал тутам гаргаж, жилийн  санхүүгийн үйл ажиллагааны тайланд төрийн аудитын төв байгууллагаар аудит хийлгэнэ. Тайлан, дүгнэлт, зөвлөмж гаргуулна гэсэн саналыг дэмжье.

Зөвшөөрсөн
35

Татгалзсан
12

Бүгд 

47

74,5  хувийн саналаар дэмжигдлээ.

39. УИХ-ын гишүүн Д.Ганхуяг, Х.Бадамсүрэн, Б.Батбаяр, Н.Батбаяр, Я.Батсуурь, Г.Батхүү, Ц.Баярсайхан, С.Бямбацогт, Д.Дамба-Очир, Д.Одхүү, О.Чулуунбат нарын гаргасан, Төслийн энэ хуулийн 27.2-т заасан аудитын үйл ажиллагаатай холбогдон гарах зардлыг улсын төсвөөс санхүүжүүлнэ гэж 27.5 дахь хэсгийг хасах гэсэн саналыг дэмжье.

Зөвшөөрсөн
38

Татгалзсан
9

Бүгд 

47

80,9  хувийн саналаар дэмжигдлээ.

40. УИХ-ын гишүүн Д.Ганхуяг, Х.Бадамсүрэн, Б.Батбаяр, Н.Батбаяр, Я.Батсуурь, Г.Батхүү, Ц.Баярсайхан, С.Бямбацогт, Д.Дамба-Очир, Д.Одхүү, О.Чулуунбат нарын гаргасан, Төслийн 27-р зүйлийн 27.6 дахь хэсгийг дор дурдсанаар өөрчлөн найруулах:

27.6.Хөгжлийн банк нь холбогдох тайлан, мэдээллийг төв банк /Монголбанк/-ны баталсан загвар, маягтын дагуу гаргаж, төв банк /Монголбанк/ Санхүүгийн зохицуулах хороонд тогтмол тус тус хүргүүлнэ гэж өөрчлөх саналыг дэмжье.

Зөвшөөрсөн
38

Татгалзсан
8

Бүгд 

46

82,6  хувийн саналаар дэмжигдлээ.

41.УИХ-ын гишүүн Д.Ганхуяг, Х.Бадамсүрэн, Б.Батбаяр, Н.Батбаяр, Я.Батсуурь, Г.Батхүү, Ц.Баярсайхан, С.Бямбацогт, Д.Дамба-Очир, Д.Одхүү, О.Чулуунбат нарын гаргасан, Төслийн 29-р зүйлийн 29.1 дэх хэсгийг дор дурдсанаар өөрчлөн найруулах:

29.1.Хөгжлийн банкны тухай хууль тогтоомж зөрчсөн нь эрүүгийн хариуцлага хүлээлгэхээргүй бол гэм буруутай этгээдэд шүүгч эсвэл холбогдох улсын байцаагч дор дурдсан захиргааны шийтгэлийг ногдуулна:

29.1.1.Энэ хуулийн 8.4, 10.1-д заасныг зөрчсөн албан тушаалтныг хөдөлмөрийн хөлсний доод хэмжээг 50-100 дахин нэмэгдүүлсэнтэй тэнцэх хэмжээний төгрөгөөр торгох

29.1.2.Энэ хуулийн 24.1-д заасныг зөрчсөн бол албан тушаалтныг хөдөлмөрийн хөлсний доод хэмжээг 50 дахин нэмэгдүүлсэнтэй тэнцэх хэмжээний төгрөгөөр торгох

29.1.3.Энэ хуулийн 26.1-д заасан хяналт шалгалтад саад учруулсан бол иргэнийг хөдөлмөрийн хөлсний доод хэмжээг 15-25 дахин нэмэгдүүлсэнтэй тэнцэх хэмжээний төгрөгөөр торгоно, аж ахуйн нэгж байгууллагыг хөдөлмөрийн хөлсний доод хэмжээг 50-100 дахин нэмэгдүүлсэнтэй тэнцэх хэмжээний төгрөгөөр торгох

29.1.4.Төлбөр тооцооны баримтыг нуун дарагдуулсан буюу гүйлгээг саатуулсан ажилтан, албан тушаалтныг хөдөлмөрийн хөлсний доод хэмжээг 5-25 дахин нэмэгдүүлсэнтэй тэнцэх хэмжээний төгрөгөөр торгох

29.1.5.Тайлан тэнцэл, мэдээ, баримтыг зохих хууль журмын дагуу гаргаж өгөөгүй буюу энэ хуулийн 27-р зүйлд заасны дагуу холбогдох байгууллагад хүргүүлээгүй нь нийтэд мэдээлэх санхүүгийн тайланг хүндэтгэн үзэх шалтгаангүйгээр нийтэд мэдээлээгүй бол албан тушаалтныг хөдөлмөрийн хөлсний доод хэмжээг 5-50 дахин нэмэгдүүлсэнтэй тэнцэх хэмжээний төгрөгөөр торгож, гүйцэтгэх удирдлагад сануулна 

29.1.6.Нийтэлсэн тайлан мэдээлэлд хуурамч, худал ташаа мэдээлэл агуулагдсан бол уг тайлан мэдээллийг баталгаажуулсан гүйцэтгэх захирал, эрх бүхий бусад албан тушаалтныг тус бүр хөдөлмөрийн хөлсний доод хэмжээг 50-150 дахин нэмэгдүүлсэнтэй тэнцэх хэмжээний төгрөгөөр торгох

29.2.Энэ хуулийн 29.1-д заасан торгуулийн орлогыг улсын төсөвт оруулна гэсэн саналыг дэмжье.

Зөвшөөрсөн
34

Татгалзсан
11

Бүгд 

45

75,6  хувийн саналаар дэмжигдлээ.

42. УИХ-ын гишүүн О.Чулуунбатын гаргасан, Төслийн 29-р зүйлийн 29.1.2-29.1.6 дахь заалтын “торгох” гэсний дараа “ажлаас чөлөөлөх” гэж нэмэх саналыг дэмжье.

Зөвшөөрсөн
38

Татгалзсан
6

Бүгд 

44

86,4  хувийн саналаар дэмжигдлээ.

43.УИХ-ын гишүүн Д.Ганхуяг, Х.Бадамсүрэн, Б.Батбаяр, Н.Батбаяр, Я.Батсуурь, Г.Батхүү, Ц.Баярсайхан, С.Бямбацогт, Д.Дамба-Очир, Д.Одхүү, О.Чулуунбат нарын гаргасан, Хүний хөгжлийн сангийн тухай хуульд өөрчлөлт оруулах тухай хуулийн төслийг хууль санаачлагчид нь буцаах нь зүйтэй гэсэн саналыг дэмжье.

Зөвшөөрсөн
34

Татгалзсан
11

Бүгд 

45

75,6  хувийн саналаар дэмжигдлээ.

44. УИХ-ын гишүүн З.Энхболд, Д.Балдан-Очир нарын гаргасан, Хууль батлагдсантай холбогдуулж УИХ-аар батлагдсан шинэ бүтээн байгуулалт хөтөлбөр, төмөр замын тээврийн талаар төрөөс баримтлах бодлогод тусгагдсан төсөл, арга хэмжээ, Сайншандын аж үйлдвэрийн цогцолбор зэрэг төсөл, хөтөлбөрүүдийг 2011 онд санхүүжүүлэхийг Засгийн газарт зөвшөөрсөн УИХ-ын тогтоол батлан гаргах гэсэн саналыг дэмжье.

Зөвшөөрсөн
34

Татгалзсан
12

Бүгд 

46

73,9  хувийн саналаар дэмжигдлээ.

Эдийн засгийн байнгын хороо дэмжээгүй санал:

1.УИХ-ын гишүүн З.Алтай, Д.Арвин, Д.Ганхуяг, А.Тлейхан, Д.Тэрбишдагва, О.Чулуунбат нарын гаргасан, Төслийн 8-р зүйлд дор дурдсан агуулгатай хэсгийг нэмэх:

8.5.Нэмүү өртөг шингэсэн бүтээгдэхүүн үйлдвэрлэдэг жижиг, дунд үйлдвэр хөгжүүлэх, ажлын байр нэмэгдүүлэх зорилгоор улсын төсвийн болон гадаад худалдаанаас авсан хөнгөлөлттэй зээлийг нэмэлт санхүүгийн дарамтгүйгээр хөгжлийн банкаар дамжуулан олгоно гэсэн дэмжих боломжгүй гэсэн саналыг дэмжье.

Зөвшөөрсөн
29

Татгалзсан
20

Бүгд 

49

52,9  хувийн саналаар дэмжигдлээ.

Улсын Их Хурлын гишүүн Д.Тэрбишдагва уг саналыг татаж байгаагаа мэдэгдэн, протоколд тэмдэглүүлэв.
Д.Дэмбэрэл: 2. УИХ-ын гишүүн Ч.Улааны гаргасан, Хуулийн төслийн 5 дугаар зүйлийн 5.1 дэх хэсэгт дор дурдсан агуулгатай заалтыг нэмэх: 

Улсын төсвөөс зээлдүүлсэн хөрөнгө гэсэн саналыг дэмжих боломжгүй гэсэн саналыг дэмжье.

Зөвшөөрсөн
29

Татгалзсан
20

Бүгд 

49

52,9  хувийн саналаар дэмжигдлээ.

Д.Дэмбэрэл:  УИХ-ын гишүүн Ч.Улааны гаргасан, Хуулийн төслийн 10 дугаар зүйлийн 10.1.2 дахь заалтад, төсөл, хөтөлбөр нь  эдийн засаг, санхүүгийн хувьд үр ашигтай байх гэж нэмэх саналыг дэмжих боломжгүй гэсэн саналыг дэмжье.

Зөвшөөрсөн
27

Татгалзсан
17

Бүгд 

44

61,4  хувийн саналаар дэмжигдлээ.

Төсөлтэй холбоотой найруулгын саналууд:

1.Хуулийн төслийн 18 дугаар зүйлийн 18.1.1, 18.1.2, 18.1.4, 18.1.7-18.1.12, 19 дүгээр зүйлийн 19.1, 19.4.1, 19.4.2, 19.4.4, 19.4.5, 19.4.7-19.4.9, 19.5.1-19.5.3, 19.5.5-19.5.7, 19.5.9-19.5.11, 21 дүгээр зүйлийн 21.1.1-21.1.3, 22 дугаар зүйлийн 22.1.1-22.1.7, 23 дугаар зүйлийн 23.1.1, 23.1.2, 25 дугаар зүйлийн 25.2.1, 25.2.2, 25.2.4, 25.2.5 дахь хэсэг, заалтуудын “банкны” гэсний өмнө “Хөгжлийн” гэж нэмэх.

2.Хуулийн төслийн 18 дугаар зүйлийн 18.1.10 дахь заалтыг дор дурдсанаар найруулах:

Хөгжлийн банкны нягтлан бодох бүртгэл, санхүүгийн тайлагналын тогтолцоо, хөндлөнгийн болон дотоод аудит, эрсдлийн  удирдлага, санхүү, үйл ажиллагааны талаарх хууль тогтоомж, холбогдох стандартын хэрэгжилтийг хангуулах.

З.Хуулийн төслийн 19 дүгээр зүйлийн 19.5.2 дахь заалтаас “чанд” гэснийг хасах.

4.Хуулийн төслийн 24 дүгээр зүйлийн 24.2 дахь хэсгийг хуулийн төслийн 23 дугаар зүйлийн 23.1.3 болгох гэсэн найруулгын засваруудыг авах нь зүйтэй гэсэн саналыг дэмжье.

Зөвшөөрсөн
30

Татгалзсан
11

Бүгд 

41

73,2  хувийн саналаар дэмжигдлээ.
Зарчмын зөрүүтэй саналаар санал хураалт явуулж дуусав.

Хуулийн төсөл буцаах тухай Улсын Их Хурлын тогтоолын төслийг баталъя.

Зөвшөөрсөн
35

Татгалзсан
8

Бүгд 

43

81,4  хувийн саналаар батлагдлаа.

Монгол Улсын Хөгжлийн банкны тухай хуулийн төсөл болон холбогдох бусад хуульд нэмэлт, өөрчлөлт оруулах тухай хуулийн төслүүдийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлэв.

Уг асуудлыг 17 цаг 40 минутад хэлэлцэж дуусав.

Долоо. Зээлийн  баталгааны дээд хэмжээг тогтоох тухай Улсын Их Хурлын тогтоолын төсөл /Хэлэлцэх эсэх/

 Хэлэлцэж буй асуудалтай  холбогдуулан Монголбанкны дэд ерөнхийлөгч Б.Жавхлан,  Үндэсний хөгжил, шинэтгэлийн хорооны Хөгжлийн бодлого, стратеги төлөвлөлтийн газрын дарга Г.Батхүрэл,  Сангийн яамны Санхүү, эдийн засгийн бодлогын газрын дарга Б.Батбаяр, мөн яамны Хууль, эрх зүйн газрын дарга Б.Ганбат, Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Н.Мөнхзэсэм, Эдийн засгийн байнгын хорооны зөвлөх Ж.Батсайхан нарын бүрэлдэхүүнтэй ажлын хэсэг байлцав.

Тогтоол санаачлагчийн илтгэлийг Сангийн сайд С.Баярцогт, Эдийн засгийн байнгын хорооны санал, дүгнэлтийг Улсын Их Хурлын гишүүн Д.Дамба-Очир нар тус тус танилцуулав.

Тогтоол санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Ч.Улаан, Ц.Даваасүрэн, Ц.Шинэбаяр нарын асуусан асуултад  Улсын Их Хурлын дарга Д.Дэмбэрэл, Сангийн сайд С.Баярцогт нар хариулж, нэмэлт тайлбар хийв.

Д.Дэмбэрэл: Зээлийн баталгааны дээд хэмжээ тогтоох тухай Улсын Их Хурлын тогтоолын төслийг хэлэлцэх нь зүйтэй гэсэн саналыг дэмжье.

Зөвшөөрсөн
38

Татгалзсан
10

Бүгд 

48

79,2  хувийн саналаар дэмжигдлээ.
Анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлэв.

Уг асуудлыг 18.00 цагт хэлэлцэж дуусав.
Хуралдаан 18.00-19.20 цагт завсарлав.
Найм. Зээлийн баталгааны дээд хэмжээ тогтоох тухай Улсын Их Хурлын тогтоолын төсөл /Анхны хэлэлцүүлэг/

Хэлэлцэж буй асуудалтай  холбогдуулан Монголбанкны дэд ерөнхийлөгч Б.Жавхлан,  Үндэсний хөгжил, шинэтгэлийн хорооны Хөгжлийн бодлого, стратеги төлөвлөлтийн газрын дарга Г.Батхүрэл,  Сангийн яамны Санхүү, эдийн засгийн бодлогын газрын дарга Б.Батбаяр, мөн яамны Хууль, эрх зүйн газрын дарга Б.Ганбат, Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Н.Мөнхзэсэм, Эдийн засгийн байнгын хорооны зөвлөх Ж.Батсайхан нарын бүрэлдэхүүнтэй ажлын хэсэг байлцав.

Эдийн засгийн байнгын хорооны санал, дүгнэлтийг Улсын Их Хурлын гишүүн Д.Дамба-Очир танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт гараагүй.

Д.Дэмбэрэл: Зээлийн баталгааны дээд хэмжээг тогтоох тухай Улсын Их Хурлын тогтоолын төслийг анхны хэлэлцүүлгээр батлуулах нь зүйтэй гэсэн Байнгын хорооны горимын саналыг дэмжье.

Зөвшөөрсөн
38

Татгалзсан
4

Бүгд 

42

90,5  хувийн саналаар дэмжигдлээ.

Зээлийн баталгааны дээд хэмжээ тогтоох тухай Улсын Их Хурлын тогтоолын төслийг баталъя.

Зөвшөөрсөн
39

Татгалзсан
4

Бүгд 

43

90,7  хувийн саналаар батлагдлаа.

Уг асуудлыг 19 цаг 30 минутад хэлэлцэж дуусав.

Ес.Монгол Улсын Хөгжлийн банкны тухай хуулийн төсөл болон холбогдох бусад хуульд нэмэлт, өөрчлөлт оруулах тухай хуулийн төсөл /Эцсийн хэлэлцүүлэг/

Хэлэлцэж буй асуудалтай  холбогдуулан Монголбанкны дэд ерөнхийлөгч Б.Жавхлан,  Үндэсний хөгжил, шинэтгэлийн хорооны Хөгжлийн бодлого, стратеги төлөвлөлтийн газрын дарга Г.Батхүрэл,  Сангийн яамны Санхүү, эдийн засгийн бодлогын газрын дарга Б.Батбаяр, мөн яамны Хууль, эрх зүйн газрын дарга Б.Ганбат, Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Н.Мөнхзэсэм, Эдийн засгийн байнгын хорооны зөвлөх Ж.Батсайхан нарын бүрэлдэхүүнтэй ажлын хэсэг байлцав.

Хуулийн төслүүдийг эцсийн хэлэлцүүлэгт бэлтгэсэн талаарх Эдийн засгийн байнгын хорооны санал, дүгнэлтийг УИХ-ын гишүүн Д.Зоригт танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт гараагүй.

Эдийн засгийн байнгын хорооны зарчмын зөрүүтэй саналын томъёоллоор санал хураалт явуулав.

Д.Дэмбэрэл: 1.Төслийн 5 дугаар зүйлийн 5.1.2 дахь заалтыг дор дурдсанаар өөрчлөн найруулах:

“5.1.2.Хуульд заасан бусад эх үүсвэр.” гэсэн  саналыг дэмжье.

Зөвшөөрсөн
41

Татгалзсан
1

Бүгд 

42

97,6  хувийн саналаар дэмжигдлээ.

2.Төслийн 17 дугаар зүйлийн 17.3.4 дэх заалтыг дор дурдсанаар өөрчлөн найруулах:


“17.3.4.банк, санхүү, хууль, эдийн засаг, инженерийн дээд боловсролтой гэсэн  саналыг дэмжье.

Зөвшөөрсөн
40

Татгалзсан
2

Бүгд 

42

95,2  хувийн саналаар дэмжигдлээ.

         Зарчмын зөрүүтэй саналаар санал хураалт явуулж дуусав.

Монгол Улсын Хөгжлийн банкныт тухай хуулийн төслийг баталъя.

Зөвшөөрсөн
41

Татгалзсан
1

Бүгд 

42

97,6  хувийн саналаар батлагдлаа.

Төсвийн тогтвортой байдлын тухай хуулийн зарим хэсгийг хүчингүй болсонд тооцох тухай хуулийн төслийг баталъя.

Зөвшөөрсөн
40

Татгалзсан
2

Бүгд 

42

95,2  хувийн саналаар батлагдлаа.

Төв банк /Монголбанк/-ны тухай хуульд нэмэлт оруулах тухай хуулийн төслийг баталъя.

Зөвшөөрсөн
37

Татгалзсан
4

Бүгд 

41

90,2  хувийн саналаар батлагдлаа.

Банкны тухай хуулийн төсөлд нэмэлт оруулах тухай хуулийн төслийг баталъя.

Зөвшөөрсөн
39

Татгалзсан
2

Бүгд 

41

95,1  хувийн саналаар батлагдлаа.

Төрийн болон орон нутгийн  өмчийн тухай хуульд нэмэлт оруулах тухай хуулийн төслийг баталъя.

Зөвшөөрсөн
38

Татгалзсан
3

Бүгд 

41

92,7  хувийн саналаар батлагдлаа.

Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт оруулах тухай хуулийн төслийг баталъя.

Зөвшөөрсөн
38

Татгалзсан
5

Бүгд 

43

88,4  хувийн саналаар батлагдлаа.

Хууль хэрэгжүүлэх зарим арга хэмжээний тухай Улсын Их Хурлын тогтоолын төслийг баталъя.

Зөвшөөрсөн
41

Татгалзсан
5

Бүгд 

46

89,1  хувийн саналаар батлагдлаа.

Уг асуудлыг 20 цаг 50 минутад хэлэлцэж дуусав.

Улсын  Их Хурлын чуулганы хаалтын ажиллагаанд Монгол Улсын Ерөнхий сайд С.Батболд болон танхимын зүүн хэсэгт Боловсрол, соёл, шинжлэх ухааны сайд Ё.Отгонбаяр, Хүний эрхийн үндэсний комиссын дарга Ж.Бямбадорж, Ерөнхий аудитор Ч.Раднаа, Монгол банкны дэд ерөнхийлөгч Б.Жавхлан, Санхүүгийн зохицуулах хорооны дарга Д.Баярсайхан, Авлигатай тэмцэх газрын дарга Д.Сангарагчаа, танхимын баруун хэсэгт Улсын Их Хурлын Тамгын газрын Ерөнхий нарийн бичгийн дарга Ц.Шаравдорж, Нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга  Д.Насанжаргал, Хэвлэл мэдээлэл, олон нийттэй харилцах хэлтсийн дарга Б.Золбаяр, Судалгааны төвийн дарга Ц.Норовдондог нар оролцов.

Хэвлэл, мэдээллийн албаны сурвалжлагч, зураглаач нар танхимд үйл ажиллагаагаа явуулав. 
Улсын Их Хурлын дарга Д.Дэмбэрэл Улсын Их Хурлын 2010 оны намрын ээлжит чуулганыг хааж үг хэлсний дараа, танхимд Төрийн дуулал эгшиглэж, Улсын Их Хурлын гишүүд болон чуулганы ажиллагаанд оролцогсод босч хүндэтгэл үзүүлэв. 
Бусад: 

Улсын Их Хурлын дарга Д.Дэмбэрэл, Жендэрийн тэгш байдлыг хангах тухай, Жендэрийн эрх тэгш байдлыг хангах тухай хуулийг дагаж мөрдөх журмын тухай, Монгол Улсын Засгийн газрын тухай хуульд нэмэлт, өөрчлөлт оруулах тухай, Хөдөлмөрийн тухай хуульд нэмэлт, өөрчлөлт оруулах тухай, Төрийн албаны тухай хуульд  нэмэлт, өөрчлөлт оруулах тухай, Монгол Улсын Хүний эрхийн үндэсний комиссын тухай хуульд нэмэлт, өөрчлөлт оруулах тухай, Хууль хэрэгжүүлэх зарим арга хэмжээний тухай, Орон сууцны тухай хуульд нэмэлт, өөрчлөлт оруулах тухай, Сууц өмчлөгчдийн холбооны эрх зүйн байдал, Нийтийн зориулалттай орон сууцны байшингийн дундын өмчлөлийн эд хөрөнгийн тухай хуульд нэмэлт, өөрчлөлт оруулах тухай, Улсын Их Хурлын 2011 оны хаврын ээлжит чуулганаар хэлэлцэх асуудлын тухай, Нэмэгдсэн өртгийн албан татварын тухай хуульд нэмэлт, өөрчлөлт оруулах тухай, Нийслэлийн агаарын бохирдлыг бууруулах тухай хууль батлагдсантай холбогдуулан авах зарим арга хэмжээний тухай, Агаарын тухай хуульд  нэмэлт, өөрчлөлт оруулах тухай, Хувь хүний орлогын албан татварын тухай хуульд нэмэлт, өөрчлөлт оруулах тухай, Аж ахуйн нэгжийн орлогын албан татварын тухай хуульд нэмэлт, өөрчлөлт оруулах тухай, Нийслэлийн агаарын бохирдлыг бууруулах тухай хууль батлагдсантай холбогдуулан авах зарим арга хэмжээний тухай, Нотариатын тухай, Аж ахуйн нэгжийн үйл ажиллагааны тусгай зөвшөөрлийн тухай хуульд өөрчлөлт оруулах тухай, Арбитрын тухай хуульд өөрчлөлт оруулах тухай, Амьтан, ургамал, тэдгээрийн гаралтай түүхий эд, бүтээгдэхүүнийг улсын хилээр нэвтрүүлэх үеийн хорио цээрийн хяналт, шалгалтын тухай хуульд өөрчлөлт оруулах тухай, Ажиллах хүч гадаадад гаргах, гадаадаас ажиллах хүч, мэргэжилтэн авах тухай, Ашигт малтмалын тухай хуульд өөрчлөлт оруулах тухай, Гадаадын хөрөнгө оруулалтын тухай хуульд нэмэлт, өөрчлөлт оруулах тухай, Монгол Улсын иргэнд газар өмчлүүлэх тухай, Гэр бүлийн тухай хуульд өөрчлөлт оруулах тухай, Иргэний бүртгэлийн тухай хуульд өөрчлөлт оруулах тухай, Кадастрын зураглал ба газрын кадастрын тухай, Монгол Улсын иргэн гадаадад хувийн хэргээр зорчих, цагаачлах тухай, Мөнгө угаах болон терроризмыг санхүүжүүлэхтэй тэмцэх тухай хуульд нэмэлт, өөрчлөлт оруулах тухай, Нөхөрлөлийн тухай хуульд өөрчлөлт оруулах тухай, Сэргээгдэх эрчим хүчний тухай, Тэсэрч дэлбэрэх бодис, тэсэлгээний хэрэгслийн эргэлтэд хяналт тавих тухай, Хуулийн этгээдийн улсын бүртгэлийн тухай хуульд нэмэлт, өөрчлөлт оруулах тухай, Чөлөөт бүсийн тухай хуульд нэмэлт, өөрчлөлт оруулах тухай, Эд хөрөнгө өмчлөх эрх, түүнтэй холбоотой эд хөрөнгийн бусад эрхийн улсын бүртгэлийн тухай, Иргэний хэрэг шүүхэд хянан шийдвэрлэх тухай хуульд өөрчлөлт оруулах тухай, Хуульч сонгон шалгаруулах тухай хуульд өөрчлөлт оруулах тухай, Жижиг, дунд үйлдвэрийн тухай хуульд өөрчлөлт оруулах тухай, Монгол Улсын Их Хурлын Сонгуулийн тухай хуульд өөрчлөлт оруулах тухай, Орон нутгийн Хурлын Сонгуулийн тухай хуульд өөрчлөлт оруулах тухай, Хувиргасан амьд организмын тухай хуульд өөрчлөлт оруулах тухай, Нотариатын тухай /урьдахь хууль/  хуулийг хүчингүй болсонд тооцох тухай, Орон сууцны тухай хуульд нэмэлт, өөрчлөлт оруулах тухай, Монгол Улсын нэгдсэн төсвийн тухай хуульд нэмэлт, өөрчлөлт оруулах тухай, Гадаадын зээл, тусламжийг зохицуулах тухай хуулийн зарим зүйл, заалт хүчингүй болсонд тооцох тухай, Мянганы зам болон дэд бүтцийн босоо тэнхлэгийн чиглэл батлах тухай УИХ-ын 2010 оны 09 дүгээр тогтоолын хавсралтад нэмэлт, өөрчлөлт оруулах тухай, Хуулийн төсөл буцаах тухай, Зээлийн баталгааны дээд хэмжээг тогтоох тухай, Монгол Улсын Хөгжлийн банкны тухай, Төсвийн тогтвортой байдлын тухай хуулийн зарим хэсгийг хүчингүй болсонд тооцох тухай,Төв банк /Монголбанк/-ны тухай хуульд нэмэлт оруулах тухай, Банкны тухай хуулийн төсөлд нэмэлт оруулах тухай,Төрийн болон орон нутгийн  өмчийн тухай хуульд нэмэлт оруулах тухай,Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт оруулах тухай, Хууль хэрэгжүүлэх зарим арга хэмжээний тухай, Төсвийн тогтвортой байдлын тухай хуулийн зарим хэсгийг хүчингүй болсонд тооцох тухай, Төв банк /Монголбанк/-ны тухай хуульд нэмэлт оруулах тухай, Банкны тухай хуулийн төсөлд нэмэлт оруулах тухай, Төрийн болон орон нутгийн  өмчийн тухай хуульд нэмэлт оруулах тухай, Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт оруулах тухай, Хууль хэрэгжүүлэх зарим арга хэмжээний тухай хууль, тогтоолуудын эцсийн найруулгыг уншиж танилцуулав. 

Нийслэлийн агаарын бохирдлыг бууруулах тухай хуулийн эцсийн найруулгын талаар Улсын Их Хурлын гишүүн А.Тлейхан, Ц.Шинэбаяр, С.Бямбацогт, Монгол Улсын Хөгжлийн банкны тухай хуулийн эцсийн найруулгын талаар  Улсын Их Хурлын гишүүн С.Баярцогт, Хууль хэрэгжүүлэх зарим арга хэмжээний тухай Улсын Их Хурлын тогтоолын төслийн эцсийн найруулгын талаар Улсын Их Хурлын гишүүн С.Ламбаа нар тус тус санал хэлэв. 

Улсын Их Хурлын гишүүд дээрхи  Монгол Улсын хууль, тогтоолуудын эцсийн найруулгыг сонсов.

15.20 цагт Улсын Их Хурлын гишүүн С.Эрдэнийн урилгаар Баянгол дүүргийн иргэд, 15.50 цагт  Тусгай үйлчилгээний “Их тэнгэр” цогцолборын ажилчид,  Улсын Их Хурлын гишүүн Ц.Батбаярын урилгаар  Баянзүрх дүүргийн 18 дугаар хорооны иргэд Төрийн ордон, чуулганы үйл ажиллагаатай танилцав.

Хуралдаан 20 цаг 05 минутад өндөрлөв.
Тэмдэглэлтэй танилцсан:

ТАМГЫН ГАЗРЫН ЕРӨНХИЙ

НАРИЙН БИЧГИЙН ДАРГА 




Ц.ШАРАВДОРЖ

Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨГЧ:







Д.ЦЭНДСҮРЭН

УЛСЫН ИХ ХУРЛЫН 2010 ОНЫ НАМРЫН ЭЭЛЖИТ ЧУУЛГАНЫ
02 ДУГААР САРЫН 10-НЫ ӨДӨР/ПҮРЭВ ГАРИГ/-ИЙН

НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Д.Дэмбэрэл:  Эрхэм гишүүдийн энэ өдрийн амар амгаланг айлтгая. 2010 оны намрын ээлжит чуулганы  2011 оны 2 дугаар сарын 10-ны өдрийн нэгдсэн хуралдааныг нээснийг мэдэгдье. Ирц хангагдсан байна.

Батлагдсан зарим хууль, Улсын Их Хурлын тогтоолын эцсийн найруулгыг эхлээд сонсоё. 

Жендэрийн тэгш байдлыг хангах тухай хуулийн эцсийн найруулгыг сонсоё. Энэ дээр саналтай гишүүн байна уу? 

Алга байна.

Эцсийн найруулгыг сонслоо.

Жендэрийн эрх тэгш байдлыг хангах тухай хуулийг дагаж мөрдөх журмын тухай хуулийн эцсийн найруулга дээр саналтай гишүүн байна уу? 

Алга байна.Эцсийн найруулгыг сонслоо.

Монгол Улсын Засгийн газрын тухай хуульд нэмэлт, өөрчлөлт оруулах тухай хуулийн эцсийн найруулгыг сонсоё. Саналтай гишүүн байна уу? 

Алга байна.Эцсийн найруулгыг сонслоо.

Хөдөлмөрийн тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу? 

Алга байна.Эцсийн найруулгыг сонслоо.

Төрийн албаны тухай хуульд  нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу? 

Алга байна.Эцсийн найруулгыг сонслоо.

Монгол Улсын Хүний эрхийн үндэсний комиссын тухай хуульд нэмэлт, өөрчлөлт оруулах тухай хуулийн эцсийн найруулгад саналтай гишүүн байна уу? 

Алга байна.Эцсийн найруулгыг сонслоо.

Хууль хэрэгжүүлэх зарим арга хэмжээний тухай Улсын Их Хурлын тогтоолын эцсийн найруулга дээр саналтай гишүүн байна уу? 

Алга байна.Эцсийн найруулгыг сонслоо.

Орон сууцны тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу? 

Алга байна.Эцсийн найруулгыг сонслоо.

Сууц өмчлөгчдийн холбооны эрх зүйн байдал, Нийтийн зориулалттай орон сууцны байшингийн дундын өмчлөлийн эд хөрөнгийн тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу?

Алга байна.Эцсийн найруулгыг сонслоо.

Улсын Их Хурлын 2011 оны хаврын ээлжит чуулганаар хэлэлцэх асуудлын тухай Улсын Их Хурлын тогтоол дээр саналтай гишүүн байна уу? 
Алга байна.Эцсийн найруулгыг сонслоо.

Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу? 

Алга байна.Эцсийн найруулгуудыг сонслоо.

Өнөөдрийн чуулганы хуралдаанд хэлэлцэх асуудлыг танилцуулъя.

Гадаад бодлогын үзэл баримтлал батлах тухай Улсын Их Хурлын тогтоолын төсөл, эцсийн хэлэлцүүлэг. Нийслэлийн агаарын бохирдлыг бууруулах тухай хуулийн төсөл, холбогдох бусад хуульд нэмэлт, өөрчлөлт оруулах тухай хуулийн төслүүд болон Нийслэлийн агаарын бохирдлыг бууруулах тухай хууль батлагдсантай холбогдуулан авах зарим арга хэмжээний тухай  Улсын Их Хурлын тогтоолын төслийн эцсийн хэлэлцүүлэг,  Нотариатын тухай хуулийн шинэчилсэн найруулгын төсөл, холбогдох бусад хуульд нэмэлт, өөрчлөлт оруулах тухай хуулийн төслүүд, эцсийн хэлэлцүүлэг,  Монгол Улсын Нэгдсэн төсвийн тухай хуульд өөрчлөлт оруулах тухай, Гадаадын зээл тусламжийг зохицуулах тухай хуулийн зарим заалтыг хүчингүй болсонд тооцох  тухай хуулийн төслийн эцсийн хэлэлцүүлэг,  Мянганы зам болон дэд бүтцийн босоо тэнхлэгийн чиглэл батлах тухай Улсын Их Хурлын 2010 оны  9 дүгээр тогтоолын хавсралтад нэмэлт өөрчлөлт  оруулах тухай Улсын Их Хурлын тогтоолын төсөл, анхны хэлэлцүүлэг.  Монгол Улсын Хөгжлийн банкны тухай  хуулийн төсөл, холбогдох бусад хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлэг. Зээлийн баталгааны дээд хэмжээ тогтоох тухай Улсын Их Хурлын тогтоолын төслийн хэлэлцэх эсэх гэсэн эдгээр асуудлуудыг хэлэлцэнэ. 
Нэг. Нийслэлийн агаарын бохирдлыг бууруулах тухай хуулийн төсөл, холбогдох бусад хуульд нэмэлт, өөрчлөлт оруулах тухай хуулийн төслүүд болон Нийслэлийн агаарын бохирдлыг бууруулах тухай хууль батлагдсантай холбогдуулан авах зарим арга хэмжээний тухай  Улсын Их Хурлын тогтоолын төсөл /Эцсийн хэлэлцүүлэг/

Хууль, тогтоолын төслийн талаарх Байнгын хороодын санал, дүгнэлтийг сонсъё. 

Байгаль орчин, хүнс, хөдөө аж ахуйн байнгын хорооны санал, дүгнэлтийг Улсын Их Хурлын гишүүн Су.Батболд танилцуулна.

Су.Батболд: Улсын Их Хурлын дарга, эрхэм гишүүд ээ,
Улсын Их Хурал 2011 оны 02 дугаар сарын 09-ны өдрийн нэгдсэн хуралдаанаараа Монгол Улсын Ерөнхийлөгчөөс өргөн мэдүүлсэн Нийслэлийн агаарын бохирдлыг бууруулах тухай, түүнтэй холбогдон Агаарын тухай хуульд нэмэлт, өөрчлөлт оруулах тухай, Хууль батлагдсантай холбогдуулан авах зарим арга хэмжээний тухай Улсын Их Хурлын тогтоолын төслийн анхны хэлэлцүүлгийг  хийж, эцсийн хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүлсэн билээ.
 
Тус Байнгын хороо дээр дурдсан хууль, тогтоолын төслийг эцсийн хэлэлцүүлэгт бэлтгэхдээ нэгдсэн хуралдааны анхны хэлэлцүүлгээр олонхийн дэмжлэг авсан дараахь саналуудыг төсөлд тусган төслийн эцсийн хувилбарыг бэлтгэлээ. Үүнд:
 
1.Хуулийн төслийн 4 дүгээр зүйлд “гэр хорооллын айл өрхийн газрыг барьцаалах, эдийн засгийн эргэлтэд оруулах замаар  уул уурхайн баялгаас бий болох хөрөнгөөс урт хугацаатай, бага хүүтэй зээлийг олгож үл хөдлөх хөрөнгө, барилга, орон сууц барих бололцоо, нөхцөлийг бүрдүүлэх” , мөн “хөдөө орон нутагт хөрөнгө оруулалт, ажлын байрыг нэмэгдүүлэх, бүсийн нэмэгдлийг олгож айл өрх, аж ахуйн нэгж, байгууллагыг хотоос хөдөө рүү шилжих таатай нөхцөлийг бүрдүүлэх”, “бүсчилсэн хөгжлийн тулгуур төв болон нийслэлийн алслагдсан дүүргүүдийг хөгжүүлэх бодлогыг эрчимтэй хэрэгжүүлж нийслэлийн хүн амын төвлөрлийг сааруулах”, мөн 10 дугаар зүйлд “Нийслэлийн агаарын бохирдлыг бууруулах арга хэмжээний төлөвлөгөөг боловсруулан батлуулж, жил бүр Улсын Их Хуралд тайлагнана” гэсэн заалтуудыг тус тус нэмсэн.
 
2.Хуулийн төслийн 5.1 дэх хэсгийг “Нийслэлийн агаарын чанарыг сайжруулах бүсийг байгаль орчны асуудал эрхэлсэн төрийн захиргааны төв байгууллага нь нийслэлийн Засаг даргатай хамтран тогтоож, энэ талаар нийтэд мэдээлнэ” гэж,  төслийн 6 дугаар зүйлийн 6.1 дэх хэсэг, 10 дугаар зүйлийн 10.1.3 дахь заалтын “шалгуурыг” гэснийг “шалгуурын аль нэгийг” гэж тус тус өөрчилсөн.
 
3.Хуулийн төслийн хязгаарлалтын бүсийг байгаль орчны асуудал эрхэлсэн төрийн захиргааны төв байгууллага болон тухайн шатны Засаг даргын саналыг үндэслэн Нийслэлийн иргэдийн төлөөлөгчдийн хурал тогтоох гэсэн 11.1.1, “цахилгаан бага зарцуулдаг сүүн болон өдрийн гэрлийг хэрэглэж байгаа” гэсэн 6.1.7,  төслийн “эрчим хүчний үйлдвэрлэлийн шинэ эх үүсвэр 5, 6 дугаар цахилгаан станцуудыг барьж байгуулах ажлыг зохион байгуулах” гэсэн 10.1.5  дахь заалтууд болон “Агаарын бохирдлыг бууруулах талаарх төрийн бодлогын  хэрэгжилтэд Үндэсний аюулгүй байдлын зөвлөлийн Ажлын алба хяналт тавьж, Үндэсний аюулгүй байдлын зөвлөлийг мэдээллээр хангана” гэсэн 13.1 дэх хэсэг, Монгол Улсын Ерөнхийлөгчийн бүрэн эрх гэсэн 9 дүгээр зүйлийг тус тус хассан.
 
4.Хуулийн төслийн 14.1 дэх хэсгийг “Нийслэлийн агаарын бохирдлыг бууруулах тухай хууль тогтоомжид заасан бүрэн эрх, хуулиар хүлээсэн үүргээ биелүүлээгүй, эсхүл хангалтгүй биелүүлсэн бол тухайн шатны албан тушаалтанд Төрийн албаны тухай хуульд заасан арга хэмжээ авна” гэж өөрчлөн найруулсан.
 
Мөн анхны хэлэлцүүлгээр олонхийн дэмжлэг авсан найруулгын чанартай засварыг тусгасан болно. 
 
Байнгын хорооны хуралдаанаар дээр дурдсан төслүүдийн эцсийн хэлэлцүүлэг явуулж Монгол Улсын Их Хурлын чуулганы хуралдааны дэгийн тухай хуулийн 23.2.1, 23.2.3 дахь заалтыг үндэслэн хуулийн төслөөс “цахилгаан станцад ашиглахаас бусад зориулалтаар түүхий нүүрс тээвэрлэх, борлуулах, хэрэглэх” гэсэн 7.1.1 дэх заалтыг хасах, түүнчлэн уг хуулийн төсөлд нийслэлийн агаарын бохирдлыг бууруулах бодлогын хэрэгжилтийг зохицуулах, үйл ажиллагааны харилцан уялдааг  хангахад хяналт тавих үүрэг бүхий Үндэсний хороо байгуулж, тус хорооны бүрэлдэхүүн, ажиллах журмыг зарлигаараа баталж байх Ерөнхийлөгчийн бүрэн эрхийн асуудлыг зохицуулсан зүйл нэмэх зэрэг асуудлаар санал хураалгах шаардлагатай гэж хуралдаанд оролцсон гишүүд үзлээ. Мөн “Нийслэлийн агаарын бохирдлыг бууруулах тухай хууль батлагдсантай холбогдуулан авах зарим арга хэмжээний тухай” Улсын Их Хурлын тогтоолын  төсөлд нийслэлийн агаарын бохирдлыг 2011 онд бууруулах талаар авах арга хэмжээ, шаардагдах хөрөнгийн тооцоо гарган Монгол Улсын 2011 оны төсвийн тухай хуульд нэмэлт, өөрчлөлт оруулах санал боловсруулж 2011 оны 3 дугаар сарын 15-ны дотор Улсын Их Хуралд өргөн мэдүүлэх талаар заалт нэмэх. 
 
Зарчмын зөрүүтэй саналын томъёоллыг Та бүхэнд тараасан болно.
 
Улсын Их Хурлын эрхэм гишүүд ээ,
 
Нийслэлийн агаарын бохирдлыг бууруулах тухай хуулийн төсөл, түүнтэй холбогдон Агаарын тухай хуульд нэмэлт, өөрчлөлт оруулах тухай хуулийн төсөл, “Нийслэлийн агаарын бохирдлыг бууруулах тухай хууль батлагдсантай холбогдуулан авах зарим арга хэмжээний тухай” Улсын Их Хурлын тогтоолын төслийг баталж өгөхийг Та бүхнээс хүсье.
 
Анхаарал тавьсанд баярлалаа.
Д.Дэмбэрэл: Батболд гишүүнд баярлалаа. Төсвийн байнгын хорооны танилцуулгыг сонсъё. Байнгын хорооны танилцуулгыг Улсын Их Хурлын гишүүн  Чойжилсүрэн танилцуулна.
Б.Чойжилсүрэн:  Улсын Их Хурлын дарга, эрхэм гишүүд ээ

Улсын Их Хурал 2011 оны 02 дугаар сарын 09-ний өдрийн нэгдсэн хуралдаанаараа Монгол Улсын Ерөнхийлөгчөөс  өргөн мэдүүлсэн Нийслэлийн агаарын бохирдлыг бууруулах тухай хуулийн төсөлтэй холбогдуулан боловсруулсан Хувь хүний орлогын албан татварын тухай хуульд нэмэлт оруулах тухай, Аж ахуйн нэгжийн орлогын албан татварын тухай хуульд нэмэлт оруулах тухай хуулийн төслүүдийн анхны хэлэлцүүлгийг хийж, энэхүү хуулийн төслүүдийг эцсийн хэлэлцүүлэгт бэлтгүүлэхээр Төсвийн байнгын хороонд шилжүүлсэн билээ.
Тус Байнгын хороо дээр дурдсан хуулийн төслүүдийг эцсийн хэлэлцүүлэгт бэлтгэхдээ нэгдсэн хуралдааны анхны хэлэлцүүлгээр олонхийн дэмжлэг авсан дараахь саналуудыг тусган төслүүдийн эцсийн хувилбарыг бэлтгэлээ. Үүнд:

1.Хувь хүний орлогын албан татварын тухай хуульд нэмэлт оруулах тухай хуулийн төслийн 1 дүгээр зүйлээр албан татвар төлөгч өөрийн хэрэгцээнд зориулан худалдан авсан нар, салхи, газрын гүний дулааны болон бусад сэргээгдэх эрчим хүчний тоног төхөөрөмж, нүүрснээс хагас коксжсон түлш, хийн болон шингэн түлш гарган авах тоног төхөөрөмж, стандартад нийцсэн зуух, нам даралтын зуух, дулаалгын материал, цахилгаан болон хийн халаагуур худалдан авсан баримтаар нотлогдож байгаа төлбөрийн хэмжээтэй тэнцэх орлогыг татварын хөнгөлөлт үзүүлэхээр тусгагдсан байсныг татвараас чөлөөлөхөөр хуулийн холбогдох зүйл, заалтыг өөрчилж, эдгээр тоног төхөөрөмж, бараа, материалын жагсаалтыг Засгийн газар батлахаар тусгасан.

2.Аж ахуйн нэгжийн орлогын албан татварын тухай хуульд нэмэлт оруулах тухай хуулийн төслийн 1 дүгээр зүйлийн “хөрөнгө” гэснийг хассан.

Улсын Их Хурлын эрхэм гишүүд ээ

Хувь хүний орлогын албан татварын тухай хуульд нэмэлт  оруулах тухай, Аж ахуйн нэгжийн орлогын албан татварын тухай хуульд нэмэлт оруулах тухай хуулийн төслүүдийг баталж өгөхийг Та бүхнээс хүсье.

Анхаарал тавьсанд баярлалаа.

Д.Дэмбэрэл: Чойжилсүрэн гишүүнд баярлалаа.  Байнгын хорооны санал, дүгнэлттэй холбогдуулан асуух асуулттай гишүүн байна уу?  Шинэбаяр гишүүн асуултаа тавья.

Ц.Шинэбаяр:  Чойжилсүрэн гишүүнээс асууж байна.  Агаарын бохирдлын тухай хуулийн хариуцлагын хэсэгт З заалт байна. Өмнө нь агаарын бохирдолтой холбоотой маш олон төсөл, хөтөлбөр хэрэгжсэн. Хэрэгжсэн энэ хөтөлбөрүүдийн үр дүнг хаана ч тооцоогүй, хаана ч яриагүй, хэнтэй ч хариуцлага тооцоогүй, одоо дахиад хууль баталлаа. Хуулийн энэ З заалтын дагуу хариуцлага тооцно гэхээр энэ хуулийг эргэж хэрэгжихгүй учраас өмнөх улсууд үндсэндээ Өршөөлийн хуульд орчихсон юм шиг хариуцлага алдсан нөхдүүдэд ийм юм болчих вий. Энэ талаар Байнгын хороон дээр хэр ярьсан бэ?  Өмнө нь гарсан төсөл, хөтөлбөрөө дүгнэхгүй байж байгаад улам л их том хөтөлбөр болгоод, сүүлдээ бүр хууль гаргаад, хариуцлага тооцдоггүй юм  руу  яваад байна шүү дээ. Энэ дээр  хоёр Байнгын хороо дамжаад ярьсан, хариуцлагыг ерөөсөө ярихгүй юм. Яагаад энэ хариуцлага гэдэг юмыг ярихаа больчихов? 

Ерөнхийлөгч  энэ хуулийг учиргүй яаран хурдан оруулж ирэхээсээ илүү үүнийг хойшлуулаад, хаврын чуулганаар оруулаад, нэлээд олон хүнийг арга хэмжээ аваад, агаарын бохирдлоор бизнес хийдэг ийм бүлэглэл байдаг шүү дээ. Бид нар бүгдээрээ мэддэг шүү дээ. Тэр нөхдүүддээ арга хэмжээ авахгүй, одоо энэ хууль явж явж, энэ хуулийн нэрэн дор агаарын бохирдлоор бизнес хийдэг бүлгийг бүр толгойгий нь илсэн ийм юм болчих юм биш биз дээ. Энэ талаар Байнгын хороон дээр хэр ярьсан бэ?

Д.Хаянхярваа: Шинэбаяр гишүүний асуултанд хариулъя. Өмнөх олон хөтөлбөр, арга хэмжээнүүд байгаа. Хариуцлагын тогтолцооны тухай нэлээн нарийн ёстой гэдэг саналууд Байнгын хороон дээр нэлээн олон гишүүдээс гаргаж тавьж байсан. Анхны хэлэлцүүлгээр хэлэлцэхдээ хариуцлагын тогтолцоотой холбогдсон заалт Ерөнхийлөгчөөс санаачилж оруулж ирсэн хуульд байгаа. Түүнийг бид нар одоо үйлчилж байгаа Төрийн албаны хуульд нийцүүлж, хариуцлагын тогтолцоог авч болох юм гэсэн заалтаар өөрчилж, оруулсан. 
Ер нь агаарын бохирдолтой холбогдолтой гаргаж тавьсан олон төсөл, хөтөлбөрүүдийг цаашдаа сонсож, тодорхой арга хэмжээ авч байя гэдгийг гишүүд хэлж байсан.

Су.Батболд: Шинэбаяр гишүүний асуултанд хариулъя. Мэдээж олон удаа  янз бүрийн түвшинд яригдаж, олон шийдвэр гарч байсан. Өнөөдрийн байдлаар байдал яг хэвээрээ байгаад байгаа юм. Ерөнхийлөгчийн Тамгын газраас энэ хууль боловсруулж оруулж ирэхдээ төсөл санаачлагчид Байнгын хороон дээр юу гэж тайлбарласан бэ гэхээр, энэ байдал өнөөдөр гамшгийн хэмжээнд хүрчихлээ. Гамшгийн хэмжээнд хүрчихсэн байгаа учраас Үндэсний аюулгүй байдлын зөвлөлийн хүрээнд энэ асуудлыг анхааралдаа авч ажиллах нь зүйтэй юм гэж үзэж энэ хуулийн төслийг оруулж ирсэн юм билээ.
Ер нь институци хоорондын харилцааны асуудал гэх юм бол угаасаа Засгийн газар дээр үүнийг хариуцсан яам нь байж байгаа, хийдэг ажилтай явдаг улсууд нь байж байгаа. Энэ хуулиар Үндэсний хороо байгуулж, тэндээс нь гамшгийн хэмжээнд хүрсэн учраас Үндэсний аюулгүй байдлын зөвлөлийн хүрээнд анхаарал тавьж ажиллах нь зүйтэй гэсэн байдлаар л анхаарал хандуулж байгаа юм билээ. Тэгэхээр тодорхой ахиц гарна байх гэж үзсэн байх. Энэ тухай Байнгын хорооны З удаагийн хэлэлцүүлэг дээр тодорхой зүйлүүд байнга яригдсан. Хариуцлагын асуудал ч яригдсан байгаа.

Д.Дэмбэрэл: Баярлалаа. Гишүүд асуулт асууж, хариулаа авлаа.

Хэлэлцэж байгаа асуудалтай холбогдуулан  Ерөнхийлөгчийн Тамгын газрын дарга Баттулга, Үндэсний аюулгүй байдлын  зөвлөлийн ажлын албаны үүрэг гүйцэтгэгч Өнөбаяр нар чуулганы хуралдаанд оролцож байна.

Гишүүд ээ, санал хураалт явуулъя. Байнгын хороо зарчмын зөрүүтэй саналууд  гаргасан байна. 

Хуулийн төсөлд дор дурдсан агуулгатай зүйл нэмэх:

“9 дүгээр зүйл. Ерөнхийлөгчийн бүрэн эрх

9.1. Нийслэлийн агаарын бохирдлыг бууруулах талаар Ерөнхийлөгч дараах бүрэн эрхийг хэрэгжүүлнэ:


9.1.1.нийслэлийн агаарын бохирдлыг бууруулах бодлогын хэрэгжилтийг зохицуулах, үйл ажиллагааны харилцан уялдааг хангахад хяналт тавих үүрэг бүхий Үндэсний хороог байгуулж ажиллуулах.


9.1.2.хуульд заасан бусад бүрэн эрх.

9.2.Үндэсний хорооны бүрэлдэхүүн, ажиллах журмыг Ерөнхийлөгчийн зарлигаар батална.

9.3.Үндэсний хороо нь Ажлын албатай байна. Ажлын алба нь байнгын цахим мэдээллийн сүлжээг ажиллуулж, иргэд тогтмол мэдээлэл авах боломжийг хангана.

9.4.Ажлын албаны төсвийг Улсын төсвөөс санхүүжүүлнэ.” гэсэн саналыг Байгаль орчин, хүнс, хөдөө аж ахуйн байнгын хороо дэмжсэн байна.

Байнгын хорооны саналаар санал хураалт явуулъя.

44 гишүүн санал хураалтанд оролцож, 30 гишүүн зөвшөөрч, 68,2  хувийн саналаар санал дэмжигдлээ.

2.Хуулийн төслийн “агаарын чанарыг сайжруулах бүсэд цахилгаан станцад ашиглахаас бусад зориулалтаар түүхий нүүрс тээвэрлэх, борлуулах, хэрэглэхийг хориглох” гэсэн 7.1.1 дэх заалтыг хасах гэсэн Байнгын хорооны саналыг дэмжье.

45 гишүүн санал хураалтанд оролцож, 31 гишүүн зөвшөөрч, 68,9  хувийн саналаар санал дэмжигдлээ.

1.Тогтоолын төсөлд дор дурдсан агуулгатай заалт нэмэх:


15/нийслэлийн агаарын бохирдлыг 2011 онд бууруулах талаар авах арга хэмжээ, шаардагдах хөрөнгийн тооцоог гарган  Монгол Улсын  2011 оны төсвийн тухай хуульд нэмэлт, өөрчлөлт оруулах санал боловсруулж  2011 оны З дугаар сарын 15-ны өдрийн дотор Улсын Их Хуралд өргөн мэдүүлэх.” 

Байгаль орчин, хүнс, хөдөө аж ахуйн байнгын хороо, Төсвийн байнгын хорооны гаргасан санал байна. Байнгын хороодын саналыг дэмжье.

45 гишүүн санал хураалтанд оролцож, 38 гишүүн зөвшөөрч, 84,4  хувийн саналаар санал дэмжигдлээ.

Зарчмын зөрүүтэй саналуудыг хурааж дууслаа.
Хуулийн төслүүдийг батлах санал хураалт явуулъя.

Нийслэлийн агаарын бохирдлыг бууруулах тухай хуулийн төслийг баталъя.

45 гишүүн санал хураалтанд оролцож, 43 гишүүн зөвшөөрч, 95,6  хувийн саналаар хууль батлагдлаа.

Агаарын тухай хуульд нэмэлт, өөрчлөлт оруулах тухай хуулийн төслийг баталъя.

45 гишүүн санал хураалтанд оролцож, 39 гишүүн зөвшөөрч, 86,7  хувийн саналаар хууль батлагдлаа.

Хувь хүний орлогын албан татварын тухай хуульд нэмэлт, өөрчлөлт оруулах тухай хуулийн төслийг баталъя.

46 гишүүн санал хураалтанд оролцож, 35 гишүүн зөвшөөрч, 76,1  хувийн саналаар хууль батлагдлаа.

Аж ахуйн нэгжийн орлогын албан татварын тухай хуульд нэмэлт, өөрчлөлт оруулах тухай хуулийн төслийг баталъя.

47 гишүүн санал хураалтанд оролцож, 43 гишүүн зөвшөөрч, 91,5  хувийн саналаар хууль батлагдлаа.

Нийслэлийн агаарын бохирдлыг бууруулах тухай хууль батлагдсантай холбогдуулан авах зарим арга хэмжээний тухай  Улсын Их Хурлын тогтоолын төслийг баталъя.

47 гишүүн санал хураалтанд оролцож, 40 гишүүн зөвшөөрч, 85,1  хувийн саналаар тогтоол батлагдлаа.

Асуугаад байх юм байхгүй байна.  Нямдорж гишүүн

Ц.Нямдорж: З заалттай холбогдуулж би хугацаагий нь асуух гэсэн юм. Цахилгаан станцад ашиглахаас бусад зориулалтаар түүхий нүүрс тээвэрлэх, борлуулах, хэрэглэхийг хориглоод, түүхий нүүрс болон бусад аргаар бохирдуулах зүйлсийг шатаахгүй байх гээд, ингээд асуудлыг шийдэж байгаа юм байна. Тэгэхээр энэ заалт ердийн тохиолдолд хэрэглээд эхлэх юм бол сарын дараагаас эхлээд энэ Улаанбаатар хотод нүүрс оруулж ирэхээ байх нь байна шүү дээ.  Одоо батлагдсан юман дотор, энэ редакцийн юман дээр уншаад сууж байна. 

Д.Дэмбэрэл: Сая бид нар хасъя гэсэн санал хураасан тийм ээ? 

Ц.Нямдорж: Сая хураасан юм уу? 

Д.Дэмбэрэл: Тэгээд хасаад орхичихлоо.

Ц.Нямдорж: За

Д.Дэмбэрэл: Тэр орвол Нямдорж гишүүний асуух нь зүйн хэрэг. Сая санал хураагаад хасчихсан учраас асуудал гарахгүй гэж ойлгож байна. 

Нийслэлийн агаарын бохирдлыг бууруулах тухай хууль батлагдсантай холбогдуулан авах зарим арга хэмжээний тухай  Улсын Их Хурлын тогтоолын төслийн эцсийн найруулгад саналтай гишүүн байна уу? 

Алга байна. Нямдорж гишүүний гаргасан санал бидэнд ойлгогдсон. 

Эцсийн найруулгыг сонслоо.

Агаарын тухай хуульд  нэмэлт, өөрчлөлт оруулах тухай хуулийн эцсийн найруулгыг сонсъё.

Эцсийн найруулгад саналтай гишүүн байна уу? 

Алга байна. Эцсийн найруулгыг сонслоо.

Хувь хүний орлогын албан татварын тухай хуульд нэмэлт, өөрчлөлт оруулах тухай хуулийн эцсийн найруулгыг сонсъё.

Эцсийн найруулгад саналтай гишүүн байна уу? 

Алга байна. Эцсийн найруулгыг сонслоо.

Аж ахуйн нэгжийн орлогын албан татварын тухай хуульд нэмэлт, өөрчлөлт оруулах тухай хуулийн эцсийн найруулгыг сонсъё.

Эцсийн найруулгад саналтай гишүүн байна уу? 

Алга байна. Эцсийн найруулгыг сонслоо.

Нийслэлийн агаарын бохирдлыг бууруулах тухай хууль батлагдсантай холбогдуулан авах зарим арга хэмжээний тухай Улсын Их Хурлын тогтоолын эцсийн найруулгад саналтай гишүүн байна уу?  Тлейхан гишүүн

А.Тлейхан: Баярлалаа.  Би өчигдөр бас хэлж байсан юм. Энэ тогтоолын 5 дугаар заалтанд  5 дугаар цахилгаан станц гэж орсон байна. Хоёр цахилгаан станц барих нь зүйтэй. Тэгэхдээ 6 дугаар цахилгаан станц гэдэг нэр томъёо одоохондоо бичиг баримтад байхгүй байгаа юм. Өнгөрсөн онд гарсан Улсын Их Хурлын 72 дугаар тогтоолд шинэ 5 дахь эх үүсвэрийн хажуугаар Багануурын уурхайг түшиглэн станц барих тухай заалт орсон юм. Тэгэхээр энэ  5 дугаар цахилгаан станц гэдгийг Багануурын уурхайг түшиглэх станц гэж байвал яасан юм бэ? Би хууль санаачлагчтай зөвлөсөн, боломжтой гэж хэлж байсан юм. 

Д.Дэмбэрэл: Тлейхан гишүүний асууж байгаа Багануурын гэдгийг тодотгоё. Байнгын хороо хариулъя.
П.Алтангэрэл:  Уг нь 5 дугаар цахилгаан станц тодорхой болсон, З дугаар цахилгаан станцыг өргөтгөж хийе гээд. 6 дугаар цахилгаан станц гэдгийг хаана яаж барихыг холбогдох байгууллагууд нь шийдсэний дараа явна л даа. Одоо яг байршил нь тодорхой болоогүй байгаа. Тогтоол дээр энэ чигээрээ явж байх ёстой байх гэж бодож байна.

Д.Дэмбэрэл: Тамгын газар, энэ урьд гишүүдийн оруулсан саналын дагуу бид нар тогтоол гаргасан шүү дээ. Түүнтэй энэ заалт зөрчилдөх явдал байна уу? 5, 6 гээд энэ бол ерөнхий заалт яваад байх шиг байх юм. Хуучин гарсан тогтоол тодорхой тодотголтой учраас тэр хэвээрээ үлдэж байна гэж  ойлгож байгаа. Энэ бол ерөнхийдөө түргэтгэх заалт гэж ойлгож байгаа шүү дээ.

Д.Насанжаргал: Энэ заалт өчигдөр Байнгын хороон дээр эцсийн хэлэлцүүлэг дээр хөндөгдөөгүй, анхны хэлэлцүүлгийн шатанд ч гэсэн гишүүдээс зарчмын зөрүүтэй саналууд гараагүй. Орж ирсэн төслийн заалтаар явж байгаа.

Д.Дэмбэрэл: Үгүй, үгүй. Би өөр юм асууж байна л даа. ээрчим хүчний талаар урьд нь гаргасан бидний тогтоолтой энэ саяны 5 дахь заалт,  тогтоол хоорондын зөрчил байна уу? үгүй юу гэж би асууж байна. Байхгүй гэж байгаа бол ингээд явах юм.
Д.Насанжаргал: Энэ ерөнхий заалт учраас зөрчилдөхгүй. Яг хэрэгжүүлэх шатандаа өмнөх гарсан тогтоолын заалтыг хэрэгжүүлээд явна.

Д.Дэмбэрэл: Түрүүчийн тогтоол бол тодорхой нэртэйгээ явж байгаа. Энэ ерөнхийд нь энэ ажлыг түргэтгэх хугацаа зааж өгсөн тогтоолын заалт явж байна гэж ойлголоо.

 Өөр эцсийн найруулгын саналтай гишүүд байна уу? Шинэбаяр гишүүн
Ц.Шинэбаяр: Заавал 5 дугаар станц гэж заах хэрэг байгаа юм уу? 3 дугаар цахилгаан станцыг 5 болгож байгаа бол З дугаар цахилгаан станц гээд оруулчихвал яасан юм бэ?  Уг нь энэ чинь станцыг шинээр барьж байна уу? модерназаци хийж байна уу? аль нь ч тодорхойгүй байна шүү дээ. Эсхүл З дугаар цахилгаан станцын өргөтгөл шинэчлэл гээд оруулчихаж болдоггүй юм уу? 5 гэхээр З дугаар цахилгаан станцын оронд 5 гээд ийм ойлгомжгүй тоогоор хөөцөлдөөд үр дүн багатай юм шиг санагдаад байх юм.  Хэрэв З дугаар цахилгаан станцыг өргөтгөх хэлбэрээр хийж байгаа бол шууд З дугаар станцын өргөтгөл гээд оруулчихвал яасан юм бэ?

П.Алтангэрэл: Ач  холбогдолтой асуулт юм уу даа. З дугаар цахилгаан станцыг өргөтгөөд 5 дугаар цахилгаан станц болгож байгаа гэж мэргэжлийн сайд нь ярьж байгаа учраас 5 дугаар цахилгаан станц гэдгээрээ л явж байгаа шүү дээ. Манай Байнгын хороон дээр энэ тухай асуудал яригдаагүй. Бусад Байнгын хороон дээр яригдсан уу? цаашдаа тэр станцыг З гэж нэрлэх юм уу? 5 гэж нэрлэх юм уу? түүнийгээ тогтоогүй. Одоо мэргэжлийн байгууллага, сайд нь З-ыг өргөтгөж, 5 дугаар станц болгож байгаа гэж ярьж байгаа учраас 5 дугаар станц гэдгээрээл явж байгаа.
С.Бямбацогт: Энэ тогтоолын биелэлтэд хяналт тавьж ажиллахыг Эдийн засгийн байнгын хороо, Ч.Зоригт гэсэн байна л даа. Манай Байнгын хорооны дарга чинь “Ч” биш  Д.Зоригт шүү. Үүнийг засчихаарай. 
Түүнээс гадна сая бас яригдаад байгаа. 5, 6 дугаар цахилгаан станцыг 2011 онд барьж байгуулах ажлыг эхлүүлэх гэж байгаа юм.

5 дугаар цахилгаан станц миний мэдэхээр сүүлийн З, 4 жил яриад эхлэхгүй байгаад байгаа, олон шийдвэр гарсан байх. Хэрвээ энэ эхлүүлж чадахгүй бол яах юм бэ?  Хариуцлагыг хэн хүлээж, хэн тооцох юм бэ? Энэ талаар яригдсан юм байна уу? 

Дараа нь,  2011-2012 онд нийслэлийн агаарын бохирдол  50 хувиар буурна.  2012-2013 онд шилжих үед  80 хувиар бууруулж,  2013-2014 онд шилжих үед Улаанбаатар хот ерөөсөө утаагүй хот болно гэж байна.  Энэ биелэхгүй бол яах юм бэ? УИХ-аас олон хууль, тогтоол гаргадаг, биелдэггүй, биелэлтэд хяналт тавьдаггүй. Энэ дээр хэрвээ бичигдсэн, заагдсанаар бол үнэхээр 2-З жилд Улаанбаатар хот агаарын бохирдолгүй хот болох юм байна. 

Энэ биелэхгүй бол яах вэ? Энэ талаар ярьсан юм байна уу? Хэрвээ биелэхгүй бол бид нар худлаа, мөрөөдлийн гэдэг юм уу? ийм байдлаар том утоп зорилго дэвшүүлэх шаардлагатай, шаардлагагүй юу? Энэ талаар яригдсан уу? 

Гэхдээ хэрэгжүүлэх ёстой байгууллага хэрэгжүүлж чадахгүй бол  хэрэгжүүлж чадах байгууллагад  хариуцлага тооцох юм байна уу? байхгүй юу?
Д.Дэмбэрэл: Байнгын хорооны даргын  овог “Д” гэдгийг авлаа. Овгийг буруу тавьсан байна. “Т” биш “Д”.

П.Алтангэрэл: Ер нь энэ хууль анх орж ирэхдээ хариуцлагын тухай заалт нь их тодорхой орж ирсэн юм. Зөвхөн төрийн албан хаагчдад Төрийн албаны тухай хуулиар арга хэмжээ авах төдийгүй, улс төрийн албан тушаалтанд арга хэмжээ авах тухай тийм заалт орж ирсэн юм. Тэгэхээр зэрэг Төрийн албаны тухай хуультайгаа зөрчилдөөд байна гэж үзээд ерөөсөө хариуцлага алдсан бол Төрийн албаны тухай хуулиар арга хэмжээ авна гэсэн заалтаар тэр заалтыг сольсон юм. Гэхдээ үүнийг  2014 он гэхэд утаагүй болгохыг хэрэгжүүлэхийн тулд бас нэлээн хэдэн заалт энэ дээр гишүүдийн санаачлагаар нэмэгдсэн. Жишээлбэл, тодорхой хариуцлага тооцдог байя гэдэг үүднээс энэ утааг бууруулах төлөвлөгөөг Засгийн газар жил бүрэн боловсруулж, жилийн эцэст үүнийхээ үр дүнг тайлагнаж байя. Жилийн эцэст ийм ийм байдлаар, утааг ингэж бууруулаад, хэдэн хувь бууруулна, ийм арга замаар бууруулна гээд төлөвлөгөө Их Хуралд оруулж ирээд, тайлагнаж, батлуулаад, тэгээд жилийн эцэст түүнийг тайлагнаад тэр нь биелэгдээгүй байвал одоо энэ хуульд заасны дагуу арга хэмжээ аваад явах ёстой.

Нөгөө талаар тодорхой шахуу ийм төлөвлөгөө хийж өгч байж, бид энэ утааг багасгах талаар тодорхой  заалтууд хийж өгсөн. Анх орж ирсэн хуулийн заалт, хуучнаараа батлагдаад явсан бол  бүх шатны албан тушаалтанд шууд хариуцлага тооцох, бүр огцруулах хүртэл арга хэмжээ авах ийм чухал заалтууд байсан юм. Тэр нь өөрчлөгдөөд явсан юм.

Д.Дэмбэрэл: Шинэбаяр гишүүний түрүүчийн З дугаар цахилгаан станцыг засварлах болон 5, 6 гэсэн шинэ станц барих нь зарчмын өөр учраас редакцийн саналд хамааруулахад хүнд байна. Ойлгогдлоо.
Саяны асуулт бол танин мэдэхүйн асуудал байж, нэг хүний овгийн асуудлыг редакциар шийдлээ.

Өөр саналтай гишүүн байна уу?  Алга байна. Эцсийн  найруулгыг сонслоо.

Дараагийн асуудалд оръё.
Нотариатын тухай хуулийн шинэчилсэн найруулгын төсөл болон холбогдох бусад хуульд нэмэлт, өөрчлөлт оруулах тухай хуулийн төслүүд /эцсийн хэлэлцүүлэг/

Хууль зүйн байнгын хорооны санал, дүгнэлтийг Улсын Их Хурлын гишүүн Д.Одбаяр танилцуулна.

Д.Одбаяр: Улсын Их Хурлын дарга, эрхэм гишүүд ээ,

Улсын Их Хурлын 2011 оны 02 дугаар сарын 09-ны өдрийн чуулганы нэгдсэн хуралдаанаар Нотариатын тухай хуулийн шинэчилсэн найруулгын төсөл болон холбогдох бусад хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлгийг хийж, эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлсэн билээ.

Нэгдсэн хуралдааны анхны хэлэлцүүлгээр дэмжигдсэн саналуудыг төсөлд нэмж бүрэн тусгасан бөгөөд Байнгын хорооны хуралдаанд оролцсон гишүүд санал нэгтэйгээр дээрхи хуулийн төслүүдийг нэгдсэн хуралдаанаар хэлэлцүүлж батлуулах нь зүйтэй гэж үзлээ. 

Хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуульд заасны дагуу Нотариатын тухай хуулийн шинэчилсэн найруулгын төсөл болон холбогдох бусад хуульд нэмэлт, өөрчлөлт оруулах тухай хуулийн төсөлд найруулгын болон хууль тогтоомжийн бичлэг, техникийн шинжтэй засварыг хийсэн. Эдгээр төслүүдийг Та бүхэнд тараасан болно.

Улсын Их Хурлын дарга, эрхэм гишүүдээ, 

Нотариатын тухай хуулийн шинэчилсэн найруулгын төсөл болон холбогдох бусад хуульд нэмэлт, өөрчлөлт оруулах тухай хуулийн төслүүдийн эцсийн хэлэлцүүлгийг хийж, хэлэлцэн баталж өгөхийг Та бүхнээс хүсье. 

Анхаарал тавьсанд баярлалаа.
Д.Дэмбэрэл: Одбаяр гишүүнд баярлалаа. Байнгын хорооны санал, дүгнэлттэй холбогдуулаад асуух асуулттай гишүүн байна уу? Алга байна.

Зарчмын зөрүүтэй санал байхгүй учраас хуулиудаа батлах ажилд оръё.

Нотариатын тухай хуулийн төслийг баталъя. 
50 гишүүн санал хураалтад оролцож, 46 гишүүн зөвшөөрч, 92,0 хувийн саналаар хууль батлагдлаа.

Аж ахуйн нэгжийн үйл ажиллагааны тусгай зөвшөөрлийн тухай хуульд өөрчлөлт оруулах тухай хуулийн төслийг баталъя. 

51 гишүүн санал хураалтад оролцож, 46 гишүүн зөвшөөрч, 90,2 хувийн саналаар хууль батлагдлаа.

Арбитрын тухай хуульд өөрчлөлт оруулах тухай хуулийн төслийг баталъя. 

51 гишүүн санал хураалтад оролцож, 44 гишүүн зөвшөөрч, 86,3 хувийн саналаар хууль батлагдлаа.

Амьтан, ургамал, тэдгээрийн гаралтай түүхий эд, бүтээгдэхүүнийг улсын хилээр нэвтрүүлэх үеийн хорио цээрийн хяналт, шалгалтын тухай хуульд өөрчлөлт оруулах тухай хуулийн төслийг баталъя. 

50 гишүүн санал хураалтад оролцож, 47 гишүүн зөвшөөрч, 94,0 хувийн саналаар хууль батлагдлаа.

Ажиллах хүч гадаадад гаргах, гадаадаас ажиллах хүч, мэргэжилтэн авах тухай хуульд өөрчлөлт оруулах тухай хуулийн төслийг баталъя. 

50 гишүүн санал хураалтад оролцож, 45 гишүүн зөвшөөрч, 90,0 хувийн саналаар хууль батлагдлаа.

Ашигт малтмалын тухай хуульд өөрчлөлт оруулах тухай хуулийн төслийг баталъя. 

50 гишүүн санал хураалтад оролцож, 43 гишүүн зөвшөөрч, 86,0 хувийн саналаар хууль батлагдлаа.

Гадаадын хөрөнгө оруулалтын тухай хуульд нэмэлт, өөрчлөлт оруулах тухай хуулийн төслийг баталъя. 

51 гишүүн санал хураалтад оролцож, 46 гишүүн зөвшөөрч, 90,2 хувийн саналаар хууль батлагдлаа.

Монгол Улсын иргэнд газар өмчлүүлэх тухай хуульд нэмэлт, өөрчлөлт оруулах тухай хуулийн төслийг баталъя. 

51 гишүүн санал хураалтад оролцож, 45 гишүүн зөвшөөрч, 88,2 хувийн саналаар хууль батлагдлаа.

Гэр бүлийн тухай хуульд өөрчлөлт оруулах тухай хуулийн төслийг баталъя. 

51 гишүүн санал хураалтад оролцож, 41 гишүүн зөвшөөрч, 80,4 хувийн саналаар хууль батлагдлаа.

Иргэний бүртгэлийн тухай хуульд өөрчлөлт оруулах тухай хуулийн төслийг баталъя. 

51 гишүүн санал хураалтад оролцож, 43 гишүүн зөвшөөрч, 84,3 хувийн саналаар хууль батлагдлаа.

Кадастрын зураглал ба газрын кадастрын тухай хуульд өөрчлөлт оруулах тухай хуулийн төслийг баталъя. 

51 гишүүн санал хураалтад оролцож, 40 гишүүн зөвшөөрч, 78,4 хувийн саналаар хууль батлагдлаа.

Монгол Улсын иргэн гадаадад хувийн хэргээр зорчих, цагаачлах тухай хуульд өөрчлөлт оруулах тухай хуулийн төслийг баталъя. 

51 гишүүн санал хураалтад оролцож, 45 гишүүн зөвшөөрч, 88,2 хувийн саналаар хууль батлагдлаа.

Мөнгө угаах болон терроризмыг санхүүжүүлэхтэй тэмцэх тухай хуульд нэмэлт, өөрчлөлт оруулах тухай хуулийн төслийг баталъя. 

51 гишүүн санал хураалтад оролцож, 43 гишүүн зөвшөөрч, 84,3 хувийн саналаар хууль батлагдлаа.

Нөхөрлөлийн тухай хуульд өөрчлөлт оруулах тухай хуулийн төслийг баталъя. 

51 гишүүн санал хураалтад оролцож, 43 гишүүн зөвшөөрч, 82,7 хувийн саналаар хууль батлагдлаа.

Сэргээгдэх эрчим хүчний тухай хуульд өөрчлөлт оруулах тухай хуулийн төслийг баталъя. 

51 гишүүн санал хураалтад оролцож, 47 гишүүн зөвшөөрч, 92,2 хувийн саналаар хууль батлагдлаа.

Тэсэрч дэлбэрэх бодис, тэсэлгээний хэрэгслийн эргэлтэд хяналт тавих тухай хуульд өөрчлөлт оруулах тухай хуулийн төслийг баталъя. 

51 гишүүн санал хураалтад оролцож, 42 гишүүн зөвшөөрч, 82,4 хувийн саналаар хууль батлагдлаа.

Хуулийн этгээдийн улсын бүртгэлийн тухай хуульд нэмэлт, өөрчлөлт оруулах тухай хуулийн төслийг баталъя. 

51 гишүүн санал хураалтад оролцож, 42 гишүүн зөвшөөрч, 82,4 хувийн саналаар хууль батлагдлаа.

Чөлөөт бүсийн тухай хуульд нэмэлт, өөрчлөлт оруулах тухай хуулийн төслийг баталъя. 

51 гишүүн санал хураалтад оролцож, 43 гишүүн зөвшөөрч, 84,3 хувийн саналаар хууль батлагдлаа.

Эд хөрөнгө өмчлөх эрх, түүнтэй холбоотой эд хөрөнгийн бусад эрхийн улсын бүртгэлийн тухай хуульд нэмэлт оруулах тухай хуулийн төслийг баталъя. 

52 гишүүн санал хураалтад оролцож, 43 гишүүн зөвшөөрч, 82,7 хувийн саналаар хууль батлагдлаа.

Иргэний хэрэг шүүхэд хянан шийдвэрлэх тухай хуульд өөрчлөлт оруулах тухай хуулийн төслийг баталъя. 

52 гишүүн санал хураалтад оролцож, 43 гишүүн зөвшөөрч, 82,7 хувийн саналаар хууль батлагдлаа.

Хуульч сонгон шалгаруулах тухай хуульд өөрчлөлт оруулах тухай хуулийн төслийг баталъя. 

52 гишүүн санал хураалтад оролцож, 44 гишүүн зөвшөөрч, 84,6 хувийн саналаар хууль батлагдлаа.

Жижиг, дунд үйлдвэрийн тухай хуульд өөрчлөлт оруулах тухай хуулийн төслийг баталъя. 

52 гишүүн санал хураалтад оролцож, 43 гишүүн зөвшөөрч, 82,7 хувийн саналаар хууль батлагдлаа.

Монгол Улсын Их Хурлын Сонгуулийн тухай хуульд өөрчлөлт оруулах тухай хуулийн төслийг баталъя. 

52 гишүүн санал хураалтад оролцож, 48 гишүүн зөвшөөрч, 92,3 хувийн саналаар хууль батлагдлаа.

Орон нутгийн Хурлын Сонгуулийн тухай хуульд өөрчлөлт оруулах тухай хуулийн төслийг баталъя. 

53 гишүүн санал хураалтад оролцож, 46 гишүүн зөвшөөрч, 86,8 хувийн саналаар хууль батлагдлаа.

Хувиргасан амьд организмын тухай хуульд өөрчлөлт оруулах тухай хуулийн төслийг баталъя. 

55 гишүүн санал хураалтад оролцож, 45 гишүүн зөвшөөрч, 81,8 хувийн саналаар хууль батлагдлаа.

Эдгээр хуулиудын эцсийн найруулгыг сонсмоор байна.

Саяны нэрлээд байгаа хуулиуд дээр эцсийн найруулгын саналтай гишүүд байна уу? 

Нотариатын тухай /урьдахь хууль/  хуулийг хүчингүй болсонд тооцох тухай хуулийн төслийг баталъя. 

55 гишүүн санал хураалтад оролцож, 39 гишүүн зөвшөөрч, 70.9 хувийн саналаар хууль батлагдлаа. Хуулиа хүчингүй болголоо.

Сая уншсан  26 хуулийн эцсийн найруулгад саналтай гишүүн байна уу? 

Эдгээр 26 хуулийн эцсийн найруулгыг сонслоо. Би сая цөмийг нь уншсан. Эцсийн найруулга дээр саналтай гишүүн алга байна.

Баянгол дүүргийн иргэдийн төлөөлөгчид Төрийн ордон, Улсын Их Хурлын чуулганы үйл ажиллагаатай Эрдэнэ гишүүний урилгаар танилцаж байна. 

Иргэдэд ажлын амжилт, сайн сайхныг хүсэн ерөөе. /Алга ташив/.

Чуулганы хуралдаанд саяны хэлэлцсэн асуудалтай холбогдуулаад Удвал- Хууль зүй, дотоод хэргийн дэд сайд, Отгонбаяр- Нотариатчдын танхимын ерөнхийлөгч нар оролцож байна.

Орон сууцны тухай хуульд нэмэлт, өөрчлөлт оруулах тухай хуулийн эцсийн найруулгад саналтай гишүүн байна уу? 

Алга байна. Эцсийн найруулгыг сонслоо.

Ажлын хэсгийнхэнд баярлалаа. 

Дараагийн асуудалд оръё.

Монгол Улсын нэгдсэн төсвийн тухай хуульд өөрчлөлт оруулах тухай, Гадаадын зээл тусламжийг  зохицуулах тухай хуулийн зарим заалтыг хүчингүй болсонд тооцох тухай хуулийн төслүүд /Эцсийн хэлэлцүүлэг/

Төсвийн байнгын хорооны санал, дүгнэлтийг Улсын Их Хурлын гишүүн Баделхан танилцуулна.

Х.Баделхан: Улсын Их Хурлын дарга, эрхэм гишүүд ээ
Улсын Их Хурлын дарга, эрхэм гишүүд ээ

Улсын  Их Хурлын 2011 оны 02 дугаар сарын 9-ний өдрийн чуулганы нэгдсэн хуралдаанаар Монгол Улсын Нэгдсэн төсвийн тухай хуульд өөрчлөлт оруулах тухай, Гадаадын зээл, тусламжийг зохицуулах туха йхуулийн зарим заалтыг хүчингүй болсонд тооцох тухай хуулийн төслүүдийн анхны хэлэлцүүлгийг хийж, эцсийн хэлэлцүүлэгт бэлтгүүлэхээр Төсвийн байнгын хороонд шилжүүлсэн билээ.

Дээрх хуулийн төслүүдийг эцсийн хэлэлцүүлэгт  бэлтгэх тухай асуудлыг 2011 оны 02 дугаар сарын 10-ны өдрийн Төсвийн байнгын хорооны хуралдаанаар хэлэлцээд эцэслэн дараах байдлаар нэгдсэн хуралдаанд танилцуулж байна.
1.Монгол Улсын Нэгдсэн төсвийн тухай хуульд өөрчлөлт оруулах тухай хуулийн төсөлд нэгдсэн хуралдааны анхны хэлэлцүүлгээр олонхийн дэмжлэг авсан зарчмын зөрүүтэй саналыг хуулийн төсөлд нэмж бүрэн тусгасан болно.

2.Монгол Улсын Нэгдсэн төсвийн тухай хуульд өөрчлөлт  оруулах тухай хуулийн төсөлд хэсэг нэмж тусгах болсонтой холбоотойгоор хуулийн төслүүдийн холбогдох зүйл, заалтад найруулгын болон хууль зүйн техникийн  шинжтэй  зарим засваруудыг хийсэн. Тухайлбал, хуулийн төслийн нэрийг Монгол Улсын Нэгдсэн төсвийн тухай хуульд нэмэлт, өөрчлөлт оруулах тухай болгон өөрчилж, хуулийн төслийг З зүйлтэй болгосон.

Монгол Улсын Нэгдсэн төсвийн тухай хуульд нэмэлт, өөрчлөлт оруулах тухай, Гадаадын зээл, тусламжийг зохицуулах тухай хуулийн зарим заалтыг хүчингүй болсонд тооцох тухай хуулийн төслүүдийн эцсийн хэлэлцүүлэгт бэлтгэсэн хувилбаруудыг Та бүхэнд тараасан болно.

Улсын Их Хурлын эрхэм гишүүд ээ

Монгол Улсын Нэгдсэн төсвийн тухай хуульд нэмэлт, өөрчлөлт оруулах тухай, Гадаадын зээл, тусламжийг зохицуулах тухай хуулийн зарим заалтыг хүчингүй болсонд тооцох тухай хуулийн төслүүдийг баталж өгөхийг хүсье. 

Анхаарал тавьсанд баярлалаа.  /14.20-15,25 цагт Д.Цэндсүрэн/

Д.Дэмбэрэл: Баярлалаа. Чуулганы хуралдаанд Сангийн яамны Хууль, эрх зүйн газрын дарга Ганбат оролцож байна. 

Байнгын хорооны санал, дүгнэлттэй холбогдуулан асуух асуулттай гишүүн байна уу? Д.Балдан-Очир гишүүн 

Д.Балдан-Очир: Баярлалаа. Би Байнгын хорооны даргаас бас тусад би намын бүлгийн даргад хандаж асуулт тавих гэсэн юм. Энэ хуульд нэмэлт, өөрчлөлт оруулах тухай энэ асуудлыг анхны хэлэлцүүлгийг Их Хурлын нэгдсэн хуралдаанаар ярих үед би завсарлага авах саналыг намын бүлэгт тавиад, манай намын бүлэг дуртай нь аргагүй энэ саналыг хүлээж авч, Монгол Улсын төр, өөрөөр хэлбэл, хууль тогтоох эрх барих байгууллага УИХ өөрийнхөө онцгой эдийн засгийн бүрэн эрх болох зээлийн баталгаа гаргах эрхийг Засгийн газарт шилжүүлэх, эрх олгох энэ асуудал бол тун эмзэг нарийн зүйл гэж хэлээд завсарлага авах асуудал дэмжигдсэн юм. 

Тэгээд МАН-ын маань бүлэг бол энийг маш их яриад, энийг эсэргүүцэж байгаа юм биш. Асуудал бол өөрөө их эмзэг. Өөрөөр хэлбэл, өнөөдөр ямар байдалд хүрээд байна гэхээр Монгол Улс сүүлийн 20 жил тэрбум 500 сая долларын зээлийг 20 жилийн хугацаанд авч, энэ ард түмэн, улс орныхоо хөгжлийг урагш нь явуулсан байдаг юм. Тэгэхээр одоо бол бүтэн 20 жилийн хугацаанд авсан зээлийн асуудлыг нэг жил авах тийм айхтар том шийдлийн асуудал байгаа. Тийм учраас энэ асуудалд их эмзэг, их ухаантай хандах, ер нь зүгээр энэ Засгийн газрын үйл ажиллагааг боомилж хааж байгаадаа бол биш, хэрэв буруу хяналт, зохицуулалтгүй бол Монгол орны эдийн засаг, нийгмийг бүхэлд нь хөнтрөх, Монгол Улсын ирээдүйн уул уурхайн энэ том баялаг, валютын нөөцийг гадны зальтай улсуудад цөлмүүлэх аюултай ийм үндэсний эдийн засгийн аюулгүй байдалтай холбоотой нарийн асуудлыг тавьсан юм л даа. 

Би оруулах гэж байгаа заалт дээр нэг юм нэмэх гэж уг нь бүлгийг завсарлага авахыг хүссэн юм. Тэр заалт нь ерөөсөө энэ. Зээлийн баталгаанд хамруулах, хамрагдах, эдийн засаг, нийгмийн тэргүүлэх ач холбогдолтой төсөл, хөтөлбөрийн нэрсийн жагсаалтыг УИХ жил бүр төсөв, эдийн засаг, нийгмийн хөгжүүлэх үндсэн чиглэл, мөнгөний бодлогыг хэлэлцэх үед баталж байя гэж. Өөрөөр хэлбэл, Их Хурал санхүү, эдийн засгийн бүрэн эрхээ Засгийн газарт шилжүүлэхдээ тэр зээлийн баталгааг ямар тэргүүлэх ач холбогдолтой объёктод өгөх гэж байгаа гэдэг нь нэг, хоёр, гурав, дөрөв, тав гээд Мянганы зам, нефть нэрэх үйлдвэр, төмөр зам, одоо өөр юу байдаг юм, Монгол Улсын эдийн засагт хөшүүрэг хэрэгтэй. Ингэж нэрлэж өгье гэж. Тэрнээс биш уут байж болохгүй. Тэргүүлэх ач холбогдолтой объёкт гэж тийм ерөнхий нэр томъёогоор бол энэ их аюултай. Ямар ч паналтай хүн тэргүүлэх ач холбогдолтой болгоод, Монгол Улсын энэ том зээлийн баталгааг авчихна гэж ингэж хэлсэн юм. 

Тэгэхээр ер нь дэг бол зөрчигдөөд явж байна. Одоо эцсийн хэлэлцүүлэгтээ орсон. Би ядаж протоколд тэмдэглэж үлдэх гэсэн юм. Яах вэ, өнөөдөр бол Эдийн засгийн байнгын хороогоор Хөгжлийн банкны тухай хууль яригдаад, харин тэр дээрээ нэг зэрэг болгоомжилсон, асуудлыг шийдсэн заалтыг бол хийсэн. Тэр нь юу гэхээр Засгийн газар тэр зээл, баталгаа олгох объёктын жагсаалтыг Засгийн газар өөрөө бас батлаад байхаар, УИХ бас зэрэгцэж батлаад байгаа юм шиг ийм хоёрдмол заалттай энэ хуулийн заалтын Засгийн газар зээлийн баталгаа нь шаардагдах тэр объёктын жагсаалтыг батална гэдгийг нь бид нар Байнгын хорооны хуралдаан дээр бол хассан. Энэ бол нэг болгоомжлолыг бас эрх зүйн хувьд зохицуулсан ийм зүйл гэж. 

Тэгэхээр ерөнхийдөө энэ хуульд нэмэлт, өөрчлөлт оруулах тухай энэ дэг бол зөрчигдөөд явж байгаа шүү. Гэхдээ энийг бол би тэгж болохгүй, бүтэхгүй талаас нь биш, цаашид энэ намын бүлгүүд завсарлага авсан бол хэлэлцээд, хэлэлцсэн бол намынхаа дүгнэлтийг гаргаад ингэж явахгүй бол түрүүнийхээ удаа та нар завсарлах хэрэггүй гээд ингээд энэ хуулиа хурдан хийчихгүй яасан юм бэ гэж. Хэлэлцээгүй. Тэгэхээр зэрэг зарчмын хувьд би энэ хуулийг дэмжиж байгаа боловч бас ийм болгоомжилсон, юмыг зохицуулсан ийм нэмэлтүүдийг хийе гэсэн бүлгийнхээ гишүүнийг үл ойшоож байна шүү дээ. Тэгээд одоо хэлэлцсэн энэ тэр гэж худлаа УИХ-ын нэгдсэн хуралдаан дээр хэн өчигдөр тэгж тайлбар тавьсан юм бэ? 

Д.Дэмбэрэл: Д.Лүндээжанцан. Өчигдөр энийг Д.Дондог дарга бас хариулсан юм. Ц.Сэдванчиг гишүүн намын бүлгээс асуугаад хариулж байсан юм. 

Д.Лүндээжанцан: Яах вэ, энэ өөрөө их том асуудал юм. Бүтэн 20-иод жил ярьсан энэ асуудлын шийдвэр гарч юм. Тэгэхээр Хөгжлийн банкны асуудлаар бүлэг хуралдаад, стратегийн энэ хуулийн заалт нь Засгийн газар Монгол Улсын хөгжлийн банкны тухай, Концессын тухай хуульд заасны дагуу улсын хөгжилд тэргүүлэх ач холбогдолтой, эдийн засаг, нийгмийн өндөр үр ашигтай томоохон төсөл хөтөлбөрт зээлийн баталгаа гаргаж болно гэсэн ийм хуулийг оруулж ирж байгаа юм. Өмнө нь хоёр хууль орж ирсэн. Бас ерөнхий заалт нь байгаа. Энэ нь дутуу байна гээд. Ингээд энэ асуудлаар үнэндээ эргэлзээ бас сайн эргэлзээгээ тайлах шаардлага байсан учраас завсарлага авсан. 

Манай төсөл оруулж ирсэн нөхөд, хууль санаачлагчийн зүгээс бид одоо мөн Эдийн засгийн байнгын хороо, Төсвийн хороон дээр энэ асуудлуудынхаа нэгдмэл ойлголтод хүрээд, ойлголцлоо арилгаад энэ асуудлуудаар хий зай гаргахгүй байх нөхцөл бүрдсэн гэж бидэнд ойлголт өгсөн. Өнгөрсөн даваа гаригийн бүлгийн хуралдаан дээр Балдан-Очир гишүүн байгаагүй. Ингээд үлдэж байгаа асуудлуудаар саналын зөрүүтэй юмнууд байна уу, үгүй юу гэдгийг нягтлаад, ингээд ойлголтод хүрсэн учраас холбогдох мэргэжлийн Байнгын хороодоороо явуулъя гээд ингээд шийдсэн юм байгаа. Ингээд өчигдөр энэ асуудал оржээ. Тэгээд дараа нь өнөө өглөө Төсвийн  хороо эцсийн хэлэлцүүлгийг хийсэн байна. Энэ дээр холбогдуулаад, одоо үүний дараа орж ирэх, тэгээд бид бүлгийн удирдлагуудад бид юу гэж ярилцсан гэхээр Хөгжлийн банкны тухай хуулийг хэлэлцэхэд саналын томъёоллууд Балдан-Очир гишүүний саналаар орсон байна. Тэр томоохон төсөл, хөтөлбөрүүдийг УИХ-аар оруулж ирэх асуудал бас тусгалаа олсон байна. 

Дээр нь одоо хамгийн сүүлд хэлэлцэж гэж байгаа Зээлийн баталгааны дээд хэмжээ тогтоох тухай тогтоолын төсөл байна. Энэ тогтоол дээр бас одоо зээлийн хэмжээ хязгааргүй биш, ямар хэмжээнд байх вэ, яах вэ гэдгээ нарийн ярьж шийдэх нь зүйтэй байх аа. Ийм учраас би Балдан-Очир гишүүний энэ тавиад байгаа болгоомжлолыг гүнээ ойлгож байна. Мань ч гэсэн яг адилхан тийм ойлголттой байна. Гэлээ гэхдээ улс орны энэ бүтээн байгуулалт юун дээр саатаад байна вэ гэдэг асуудал их олон жил энд яригдаад, тэгээд ийм ийм төсөл, хөтөлбөрүүд дээр гэж нэгдмэл нэг дундаж хувилбарт хүрээд, тэгээд энэ МУ-ын хөгжилд тэргүүлэх ач холбогдолтой эдийн засаг, нийгмийн өндөр үр ашигтай, томоохон төсөл, хөтөлбөр гэдэг ийм шалгууруудыг нь тавьж өгөөд, энийг нь Хөгжлийн банкныхаа хуулийг оруулж ирэхэд суулгаж өгөөд, ингэхээр бас Их Хурлын хяналт бол байх юм. 

Үүнтэй холбогдуулан УИХ-ын Эдийн засгийн байнгын хороо, Төсвийн байнгын хороо бол жил бүр тэр төсөв, үндсэн чиглэл, мөнгөний бодлогыг хэлэлцэх үед байнга энийг анхааралдаа авч, хяналтандаа байлгаж, энэ асуудлаа уялдаа холбоотойгоор авч үзэх боломж нээгдэх учраас бас гал хамгаалалт байгаа юм байна гэж ойлгоод, дундаж хувилбарт хүрсэн байна гэдгээр ингэж ойлголцсон. Ийм байна. Яг бүлгийн хурлаар бол энийг батлах уу, батлахгүй юу, дэмжих үү, дэмжихгүй юу гэдэг хувилбар яригдаагүй. Балдан-Очир гишүүний хувьд Байнгын хороод дээрээ ороод энэ асуудлаа яриад, дундаж хувилбар олохыг нь бид нар олон удаа ярилцсан байгаа. 

Д.Дэмбэрэл: Баярлалаа. Ц.Даваасүрэн гишүүн 

Ц.Даваасүрэн: Энэ ч бас тийм яах вэ ч асуудал биш байгаа юм. Би зүгээр бас энэ өрийн асуудлыг хариуцаж явсан хүний хувьд анхааруулан хэлэх нь зүйтэй гэж бодож байна. Би яг үүний цаана дэд бүтцийн томоохон ажил хийгдээд байгаа яамдыг бол буруутгахгүй байна шүү. Эд нарын бодож байгаа тэр том төслүүд бол явах ёстой. Харин ч ажил хэрэгч хандсан ийм төслүүд байгаа юм байна лээ. Зүгээр энэ эх үүсвэрийг нь босгож өгөхдөө Сангийн сайд маань арга туршлага дутдаг юм уу, нэг тийм өрийн дарамт үүсгэдэг мөнгөний эх үүсвэр босгох арга хэрэгсэл сонгосон байгаа юм. Зүгээр одоо бидний наад захын жишээ авахад Оюутолгой байна. Оюутолгой яаж мөнгөө босгож байгаа вэ? Хөрөнгийн зах зээл дээрээс мөнгөө босгож байгаа. 

Бид зүгээр шууд зээллэгээ хийх, өрийн дарамтыг шууд нэмэгдүүлэх тийм арга хэрэгслийг сонгоод байна. Энэ олон улсын зах зээл дээр чинь илүүдэл мөнгө  их байгаа. Хөрөнгийн зах зээл дээр мөнгө босгох бололцоо байгаа. Энэ бүгдийг тооцохгүйгээр шууд зээллэгийн нэг хэлбэрийг оруулж байгаа нь өрийн дарамтад, тэр тусмаа төрийн баталгаа гэдэг Засгийн газрын өрийн дарамтад шууд тооцогдож явдаг. Өнөөдөр ДНБ-ий 24 хувьтай тэнцэх хэмжээний зээллэгийг нэг жил хийнэ гэж байгаа нь өрийн дарамтыг шууд нэмэгдүүлнэ. Би сая Балдан-Очир гишүүний хэлээд байгаатай ижил байгаа юм. Бүхэл бүтэн 20 жил хийсэн зээллэгийг нэг жил хийнэ гэж. Тэгээд энд жишээ нь, би тодорхой хэдэн асуултыг асууя. 7 шалгуур үзүүлэлтээр өрийн дарамтыг тооцож байгаа. Монгол Улс. Биднийг байх хугацаанд бол өрийн дарамтаа байнга тооцож ирсэн. Төсвийн зарлагатай харьцуулахад, экспортын орлоготой харьцуулахад энэ өрийн үзүүлэлт яг ямар түвшинд байгаа вэ? Хэд байгаа вэ? Хэдэн хувьтай байгаа вэ? Нөгөө сэрэмжлэх түвшнээс ямар байна? 

Энэ бид нар зээлийн хэмжээг тогтоож өгч байна гээд ингээд бас зогсож болохгүй юм. Энэ зээлийн нөхцөл ямар байх вэ гэдэг дээр Их Хурал анхаарлаа хандуулах ёстой байсан. Ямар хүүтэй зээл авах гэж байгаа гэж. Өрийн дарамтыг үүсгэж байгаа гол юм чинь хүү нь байгаа. Мэдээж арилжааны нөхцөлтэй байгаа. Тэгвэл 5 жилийн дараа, 10 жилийн дараа Монгол Улсын өрийн дарамт энэ 7 шалгуур үзүүлэлтээр яг ямар байх юм? Сэрэмжит түвшнээс ямар байх юм? Тэгээд ийм зүйлээ сайн ярьж байж энийг хийхгүй бол энэ шууд зээллэгээ бол өрийн дарамтыг шууд нэмэгдүүлдэг. Баталгаа бол шууд тооцогддог. Тийм учраас энэ 7 үзүүлэлт 5 жилийн дараа, 10 жилийн дараа яг ямар түвшинд байх юм? Сэрэмжлүүлэх түвшнээс одоо хэтрэх үү гэдэг энэ асуудлыг бид бас Сангийн сайдаас сонсож байж энэ шийдвэрийг гаргах ёстой. Яагаад зээлийн хүүгийн нөхцөлийг шийдээд, Их Хурал зээлийн нөхцөлүүдийг тогтоож өгсөнгүй вэ? Зөвхөн хэмжээг нь тогтоогоод өгч байна. 

Тэгээд өндөр хүүтэй зээл ав, арилжааны зээл ав, өрийн дарамт үүсгэ гэдгийг бид одоо тодорхой хэмжээгээр хязгаарлаж өгөхгүй бол бас хариуцлагагүй хандаж байгаа хэрэг болох гээд байгаа юм. Зөвхөн хэмжээг нь өгөх гээд байна. Хэмжээг нь өгөхдөө зээлийн нөхцөлийг нь Их Хурал зааж өгөх хэрэгтэй. Тэгж байж бас эрхээ хагас шилжүүлэх хэрэгтэй. Яагаад жишээ нь, адаглаад Байнгын хорооны түвшинд энэ асуудлыг хэлэлцэж, чиглэл асуудлаа ярьж байж явуулдаг болгохгүй бол дангаараа Засгийн газар баталгаа гаргаад явна гэдэг чинь өөрөө эрсдэлтэй. Яагаад энэ Их Хурлын түвшинд баталгааны асуудал орж ирсэн юм бэ гэдэг хэд хэдэн манай зээлийн асуудал олон улсын шүүх дээр очсоноос энэ асуудал үүссэн. Олон улсын Валютын сан биднийг шахаж байж энэ зээлийн баталгааны асуудал Их Хурлын түвшинд ирж байсан. Бүр гадныхнаар шахуулж байж. Өнөөдөр бол бид энэ зээлийн баталгааны асуудлыг шууд Засгийн газрын түвшин рүү Их Хурал шилжүүлж байна. 

Д.Дэмбэрэл: Баярлалаа. Хэн хариулах вэ? Сангийн сайд С.Баярцогт 

С.Баярцогт: Сайдын мэдлэг дутаад байгаа юм бол ерөөсөө байхгүй ээ. Ерөөсөө Монгол Улс чинь санхүүгийн хувьд бид нар хязгаарлагдмал орчинд үйл ажиллагаагаа явуулж байсан шүү дээ. Зөвхөн хөнгөлөлттэй зээл авдаг, зөвхөн тусламж авдаг, өнөөдрийн одоо хэлэлцэж байгаа асуудал бол Нэгдсэн төсвийн хуулийн 6.3. таны яриад байгаа асуудал бол одоо хоёр хуулийн дараа хэлэлцэгдэх асуудал. Өнөөдөр бол зээлийн баталгаатай холбоотой 3 асуудал байгаа. Одоогийн зээлийн баталгааны асуудал бол хоёр хуулиар нээлттэй байгаа. Төсвийн байгууллагын удирдлага, санхүүжилтийн хуулиар нээлттэй байгаа. Концессын тухай хуулиар нээлттэй байгаа. Нэгдсэн төсвийн хуулиар хаалттай байгаа. 

Хуулийн зөрчлийг нэгд арилгах ёстой. Арилгахдаа бодлого, чиглэлийн хувьд бид нар энэ арилжааны нөхцөлтэй зээл, дээрээс нь дахиад Засгийн газрын баталгаа гаргадаг энэ санхүүгийн хэрэгслийг хэрэглэх эсэх тухай асуудал байгаа. Өнөөдрийн яг хэлэлцэж байгаа асуудал бол үүнтэй холбоотой. Энийгээ нээхдээ бол Засгийн газраас юу гэж оруулж ирсэн бэ гэхээр урьд нь 100 хувь хаалттай байсан. 100 хувь нээхгүй ээ. Зөвхөн Хөгжлийн банкинд баталгаа гаргах хэлбэрээр нээе гэсэн. Ажлын хэсгийн ахлагч ярилцаад, Концессын хуулийг нэмж оруулаад, жижиг, дунд үйлдвэрт зориулсан зээлийн баталгааг бол тусгайлсан хуулиар зохицуулъя гээд 6.3, 6.4 болгож ингэж оруулж ирсэн ийм зохицуулалт. Тийм учраас одоо бол өнөөдөр яг одоо хэлэлцэж байгаа энэ хууль нь 3 хуулийн зөрчлийг арилгаж байгаа, санхүүгийн шинэ хоёр инструмент нээж байгаа ийм л хууль. Таны яг голлож асуугаад байгаа хууль бол тэр үүний дараа хэлэлцэгдэх хамгийн сүүлийн асуудал болж байгаа зээлийн баталгааны асуудал дээр бол би дэлгэрэнгүй тайлбар, хариулт өгнө. Баярлалаа. 

Ц.Даваасүрэн: Энэ Нэгдсэн төсвийн тухай хуульд өөрчлөлт орж байгаа асуудал, тэр Хөгжлийн банкны тухай асуудал, тэр зээлийн хэмжээ тогтоох асуудал чинь багц юм байгаа байхгүй юу. Тийм учраас би асуугаад байна. Яагаад Оюутолгой болон бусад компаниуд хөрөнгийн зах зээл дээр мөнгө босгож болдог. Монгол Улсын Засгийн газар яагаад мөнгө босгож болдоггүй юм гэж би таниас асуугаад байна. Дан зээллэгээ хийнэ гээд байдаг. Хөрөнгийн зах зээлийг яриад байна. 

С.Баярцогт: Санхүүгийн инструмент бол маш олон янз. МУ бол өөрөө өөрсдийгөө хязгаарлаад, энэ санхүүгийн инструмент дотроос зөвхөн хөнгөлөлттэй зээл, тусламж авдаг байсан. Одоо дээрээс нь арилжааны зээл нэмэгдэж байгаа. Баталгаа нэмэгдэж байна. IPО эрх нэмэгдэж байна. Энэ нээлттэй байгаа байхгүй юу. Бид нар одоо IPО гэх гээд Таван Толгой хамгийн эхний ээлжинд IPO гээд бэлтгэлийг нь хангаад яриад явж байна. Хоёр жилийн дотор гаргана гээд. 

Гурав дахь боломж нь болохоор энэ манай банкуудын болон энэ том улсын үйлдвэрүүдийн юуг нэмэгдүүлж байгаад өөрөө өөрөө хөрөнгийнхөө хэмжээгээр зээл авдаг энэ боломжуудыг нь өгөх, өөрөөр хэлбэл, урьд нь хоёрхон санхүүгийн инструмент хэрэглэдэг байсан бол одоо 10 гаруй хэрэглэж байгаа байхгүй юу. Тэгэхээр таны тавиад байгаа асуудал чинь нэг эрхийг нээж байгаа нь нөгөө эрхийг хязгаарлаж байгаа асуудал биш байхгүй юу. Бид нар баталгааныхаа эрхийг ч нээж байна, IPO хийж мөнгө босгодог энэ эрх нь нээлттэй байгаа байхгүй юу. 

Д.Дэмбэрэл: Баярлалаа. Гишүүд Байнгын хорооны санал, дүгнэлтээс асуултаа асууж, хариултаа авлаа. Дараагийн Зээлийн хэмжээ тогтоохтой холбогдсон юм дээр хариулъя гэж хэллээ л дээ. Одоо заавал хариултаа авах гээд байгаа юм уу? Одоо яах вэ, та нар л асууж байна. Би асууж байгаа юм биш. 

С.Баярцогт: Төсвийн тогтвортой байдлын хууль дээр Монгол Улсын нийт авах зээл, баталгааны нийлбэр дүн бол ДНБ-ний 40 хувиас хэтрэхгүй гээд хязгаарласан. Би одоохон тайлбарлая. Нэгдүгээр асуулт. 

Хоёрдугаар асуудлын хувьд бид нар энэ 40 хувь руугаа шилжихэд одоо байгаа бид нарын хувь бол 25.3 хувь байгаа. ДНБ-ний. Манай нийт авсан зээл. 2 ихнаяд орчим. Тийм. 

Ц.Даваасүрэн: Микрофонгүй ярив.

С.Баярцогт: Авсан зээлээсээ болно. Авах гэж байгаа зээлийн баталгааны дээд хэмжээг ярьж байна. Төсвийн тогтвортой байдлын хуулиар 40 хувиас хэтэрч болохгүй ээ гээд заагдсан. ДНБ-ий. Тэр 40 хувиас хэтэрч болохгүй байгаа нөхцөл нь одоогийн байдлаар 25.3 хувьтай байгаа. Цаана нь өөрөө ямар боломжууд байна гэхээр 2011 ондоо 50 хувь хүргээд, 2012 ондоо 60 хувь хүргээд, 2013 ондоо эргэж 50 хувь хүргээд, 14 оноос цаашаа 40-өөс хэтэрч болохгүй гэсэн ийм хууль, үндсэн зарчмыг нь бид нар Төсвийн тогтвортой байдлын хуулиар баталсан. Тэгээд тухай тухайн санхүүгийн жилдээ энэ хэмжээндээ тааруулсан зээл болон баталгааны хамгийн дээд хязгаарыг УИХ-аар зохицуулж байгаа байхгүй юу. 

Д.Дэмбэрэл: Даваасүрэн гишүүн, одоо болно. Хууль батлах шат. Хуулийг батлах шат. Та нарын цаг дууссан байна. Одоо хуулиа баталъя. Дэгээрээ явахгүй бол өөр зам алга. Гишүүд асуултаа асууж, хариултаа авах дэгтэй. Дэгийнхээ дагуу гишүүд асуултаа асуулаа. Одоо хуулиа батлах ажилд оръё. 

Монгол Улсын нэгдсэн төсвийн тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураалт явуулж байна. 

54 гишүүн санал хураалтад оролцож, 29 гишүүн зөвшөөрч 53.7 хувийн саналаар хууль батлагдлаа. 

Гадаадын зээл, тусламжийг зохицуулах тухай хуулийн зарим заалтыг хүчингүй болсонд тооцох тухай хуулийн төслийг баталъя гэсэн санал хураалт явуулъя. 

51 гишүүн санал хураалтад оролцож, 35 гишүүн зөвшөөрч 68.6 хувийн саналаар хууль батлагдлаа. 

Монгол Улсын нэгдсэн төсвийн тухай хуульд нэмэлт, өөрчлөлт оруулах тухай хуулийн төслийн эцсийн найруулгыг сонсъё. 

Гурван заалттай хууль байгаад байгаа. Гишүүд харж байгаа байх. Энэ хуулийн эцсийн найруулгад саналтай гишүүн байна уу? Алга байна. Эцсийн найруулгыг сонслоо. 

Гадаадын зээл, тусламжийг зохицуулах тухай хуулийн зарим зүйл, заалт хүчингүй болсонд тооцох тухай хуулийн эцсийн найруулгыг сонсъё. Саналтай гишүүн байна уу? Алга байна. Эцсийн найруулгыг сонслоо. 

Дараагийн асуудалдаа оръё. 
Мянганы зам болон дэд бүтцийн босоо тэнхлэгийн чиглэл батлах тухай УИХ-ын 2010 оны 09 дүгээр тогтоолын хавсралтад нэмэлт, өөрчлөлт оруулах тухай УИХ-ын тогтоолын төслийн анхны хэлэлцүүлгийг явуулъя. 

УИХ-ын чуулганы үйл ажиллагаатай Их тэнгэр цогцолборын ажилчид танилцаж байна. Ажилтнуудад ажлын амжилт, сайн сайхныг хүсэн ерөөе. /Алга ташив./ 

Эдийн засгийн байнгын хорооны санал, дүгнэлтийг УИХ-ын гишүүн Ц.Баярсайхан танилцуулна. Индэрт урьж байна. 

Ц.Баярсайхан: Улсын Их Хурлын дарга, эрхэм гишүүд ээ,

Мянганы зам болон дэд бүтцийн босоо тэнхлэгийн чиглэл батлах тухай Улсын Их Хурлын 2001 оны 09 дүгээр тогтоолын хавсралтад нэмэлт, өөрчлөлт оруулах тухай Улсын Их Хурлын тогтоолын төслийг хэлэлцэх эсэх тухай асуудлыг Улсын Их Хурлын 2011 оны 02 дугаар сарын 09-ний өдрийн нэгдсэн хуралдаанаар хэлэлцэн шийдвэрлээд, төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлснийг тус байнгын хороо 2011 оны 02 дугаар сарын 10-ны өдрийн хуралдаанаар  хэлэлцээд, зарчмын зөрүүтэй санал гараагүй тул төслийг анхны хэлэлцүүлгээр нь батлуулахаар санал оруулж байна.

Улсын Их Хурлын эрхэм гишүүд ээ,
Мянганы зам болон дэд бүтцийн босоо тэнхлэгийн чиглэл батлах тухай Улсын Их Хурлын 2001 оны 09 дүгээр тогтоолын хавсралтад нэмэлт, өөрчлөлт оруулах тухай Улсын Их Хурлын тогтоолын төслийг  анхны хэлэлцүүлэгт бэлтгэсэн тухай асуудлаар Эдийн засгийн байнгын хорооноос гаргасан санал, дүгнэлтийг хэлэлцэн шийдвэрлэж, тогтоолын төслийг баталж  өгөхийг Та бүхнээс хүсье.
Анхаарал тавьсанд баярлалаа.
Д.Дэмбэрэл: Баярлалаа. Одоо Байнгын хорооны санал, дүгнэлтээс асуух асуулттай гишүүн байна уу? Ц.Батбаяр гишүүн 

Ц.Батбаяр: Тэгэхээр би өчигдөр Мянганы замын холбоотой асуудлаар ажлын хэсгээс нэг юм тодруулаад маргааш хэлээрэй гэж хэлсэн. Тэр асуудал юу болсон бэ? Батцэнгэлийн чиглэлийн энэ юуг энэ чиглэл дээр Байнгын хороон дээр яригдсан юм байна уу? 

Хоёрт, Улаанбаатар хотын замын стандартыг энэ талаар холбоотой асуудлыг бас маргааш, өнөөдрийн хуралдаан дээр бэлдээд ирээрэй гэсэн энэ асуудал Байнгын хороон дээр яригдсан уу? Улаанбаатар хотын замын стандарт. Уг нь өчигдөрийн нэгдсэн чуулганы хуралдаан дээр би энэ талаар тодорхой саналаа хэлсэн шүү дээ.

Д.Дэмбэрэл: Хэлэлцэж байгаа асуудалтай холбогдуулан Зам, тээвэр, барилга, хот байгуулалтын яамны Төрийн нарийн бичгийн дарга Бат-Эрдэнэ, мөн яамны Зам, тээврийн бодлогын газрын орлогч дарга Гантөмөр, Авто замын газрын дарга Энхтөр нар хуралдаанд оролцож байна. Байнгын хорооны дарга Д.Зоригт хариулъя. 

Д.Зоригт: Өчигдөрийн хуралдаан дээр Ц.Батбаяр гишүүний тавьсан асуудлаар Байнгын хороон дээр яригдсан л даа. Тэр төвийн Улаанбаатар хотын замын стандартыг сайжруулах, шинэчлэх асуудал бол хойшлуулашгүй хийх ёстой ажил байна. Энэ ажлыг бол Байнгын хорооноос протоколд орсон байгаа. Замын байгууллагууд энийг бас ойрын хугацаанд хийнэ гэсэн ийм амлалт авсан. Архангайн таны өчигдөрийн ярьж байсан дээр нэлээн машин тэрэг илүү их явдаг, эрчимтэй тийм замын асуудал бас хөндөгдсөн. Гэхдээ үүгээр тодорхой зарчмын зөрүүтэй санал бол гараагүй. Тогтоолын төсөлд заасан өөрчлөлт хэвээрээ явж байгаа. 

Ц.Батбаяр: Өчигдөр би хэлсэн шүү дээ. Дашинчилэн, Өгийн нуур, Батцэнгэл, Их Тамир гэснийг Өлзийт хайрхан, Эрдэнэмандал, Их Тамир гэсэн маршрут энэ хоорондын хэмжээсүүдийг гаргаад ирээч ээ гэж би өчигдөр хэлсэн шүү дээ. Өнөөдөр асууя гэж. 

Д.Дэмбэрэл: Д.Зоригт. Тоо нь байгаа байх аа. Километр зураастай явж байсан. Байна уу? 

Д.Зоригт: Энэ асуудлаар Энхтөр дарга километрийн уртыг хэлж өгөх байх. 

Б.Энхтөр: Дашинчилэн, Өлзийт, Хайрхан гээд ингээд явахаар урдуураа чигээрээ одоогийн явж байгаа Батцэнгэл, Их Тамир гэж орж байгаагаасаа арай хойгуур тойруу ийм гарч байгаа. Энэ нь бид нарын тооцож үзсэнээр эргээд Их Тамир руу орно гэхээр 30-аад километрийн тойруу ийм гарч байгаа. Нэгд. 

Хоёрт, түрүүн энэ чиглэл маань өөрчлөлт ороогүй байхад одоо явж байгаа, баригдсан асфальтан хучилттай зам бол Орхон голд нэлээн тулаад очсон. Ер нь Орхон голд 4, 5 орчим, 4, 5 километрийн зайтай тулаад очсон. Одоо эргээд Өлзийт сумаа дайруулна гэхээр нөгөө тийшээгээ Батбаяр гишүүн өчигдөр хэлж байсан. Бид нар бас үзсэн. 12 хэрээтэй. 11 гаруй, 12 хэртэй километр Өлзийт сум руу ингэж бас хойшоо ингэж даялах байгаа юм. Тийм учраас бид нар ер нь нэгтээ Батцэнгэл сум дайруулаад ингээд явж байгаа учраас энэ чигээрээ гэсэн байлгая гэсэн энэ маршрут дээрээ энэ оруулж байгаа чиглэлээрээ байя гэсэн ийм саналтай байгаа. 

Хоёрт, Батбаяр гишүүний тэр стандартын талаар тавьж байгаа асуудал бол түрүүний асуудлууд Их Хурлаар ороход ч гэсэн яригдаж байсан ийм чухал асуудал. Үнэхээр гол чухал юм хөндөгдөж байгаа. Тэгээд бид нар бол замын стандарт өөрөө тооцоогоор явдаг, тооцоогоор хийгдээд явдаг учраас ерөнхий батлагдсан стандартандаа өөрчлөлт оруулаад байх юм байхгүй. Гэхдээ бид тэнд өөрчлөлт орохгүйгээр одоо хийдэг тооцоондоо өөрчлөлт оруулах ёстой байгаа юм. Тэр нь юу гэвэл тооцоо хийдэг аргачлалыг нь сайдын тушаалаар шинжлээд батлуулсан. 

Мөн энэ хучилтын цомог гээд батлуулсан. Энийгээ мөрдөөд ажиллахаар бас тодорхой хэмжээгээр энэ стандарт өөрчлөлт орно. Батбаяр гишүүний өчигдөрийн хэлж байгаа үнэхээр тэр замын хүнд даацын машин их болж байгаа учраас замын даацыг нь өөрийг нь нэмэгдүүлэхийн тулд цементээр бэхжүүлсэн суурь тавиад, тэр дээрээ асфальт, бетоноо хийдэг энэ бол дэлхий нийтэд нэлээн түгээмэл хэрэглэгдэж байгаа ийм стандарт. Бид энэ рүү орох гэж үзэж байгаа. Яг одоо явж байгаа машины тоогоор ингээд тооцоолоод үзэхээр тэр рүү бас орохгүй болоод байгаа юм. 

Гэхдээ бид нар одоо зургийн даалгавар дээр нь тодорхой хэмжээгээр тусгаж өгөөд, ерөөсөө энэ замын хучилтын доод талын суурийг бол цемент, бетоноор бэхжүүлсэн энэ хатуу суурьтайгаар барья гэдэг чиглэл рүү орж байгаа. Цаашид ч энэ чиглэл рүү орно. Энд ганцхан юм яана. Энэ хэмжээгээр жаахан үнэ өсч ирнэ. Гэхдээ бид өнөөдөр замынхаа чанарыг сайжруулах, тэр үнэд баригдахгүйгээр чанараа сайжруулах нь зүйтэй гэсэн. Батбаяр гишүүн өчигдөр бас тийм санал хэлж байсан. Тэр чиглэлийг бол дэмжиж байгаа. Энэ чиглэлээр цаашид ажиллана. 

Д.Дэмбэрэл: Баярлалаа. Гишүүд Байнгын хорооны санал, дүгнэлтээс асуулт асуулаа. Байнгын хороо зарчмын зөрүүтэй санал гараагүй учраас анхны хэлэлцүүлгээр нь батлуулъя гэсэн санал оруулсан байна. 

Байнгын хорооны саналаар санал хураалт явуулъя. Анхны хэлэлцүүлгээр нь баталъя. 

54 гишүүн санал хураалтад оролцож, 41 гишүүн зөвшөөрч 75.9 хувийн саналаар горимын санал дэмжигдлээ. 

Анхны хэлэлцүүлгээр нь батлуулах горимын санал дэмжигдсэн учраас Мянганы зам болон дэд бүтцийн босоо тэнхлэгийн чиглэл батлах тухай УИХ-ын 2010 оны 09 дүгээр тогтоолын хавсралтад нэмэлт, өөрчлөлт оруулах тухай УИХ-ын тогтоолын төслийг баталъя гэсэн санал хураалт явуулъя. Тогтоолоо баталъя гэсэн санал хураалт явж байна. 

55 гишүүн санал хураалтад оролцож, 41 гишүүн зөвшөөрч 74.5 хувийн саналаар тогтоол батлагдлаа. 

Саяын энэ та нарт байгаа энэ тогтоолын эцсийн найруулгын саналтай гишүүн байна уу? Алга байна. Эцсийн найруулгыг сонслоо. Гишүүдэд баярлалаа. 

Монгол Улсын Хөгжлийн банкны тухай хуулийн төсөл болон холбогдох бусад хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлгийг явуулъя. 
Хуулийн төслүүдийн талаарх Байнгын хорооны санал, дүгнэлтийг сонсъё. Эдийн засгийн байнгын хорооны санал, дүгнэлтийг УИХ-ын гишүүн Д.Ганхуяг танилцуулна. Индэрт урьж байна. 

Д.Ганхуяг: Улсын Их Хурлын дарга, эрхэм гишүүд ээ,

Монгол Улсын Хөгжлийн банкны тухай хуулийн төсөл болон Төсвийн тогтвортой байдлын тухай хуулийн зарим хэсгийг хүчингүй болсонд тооцох тухай, Хүний хөгжил сангийн тухай хуульд өөрчлөлт оруулах тухай, Төв банк /Монголбанк/-ны тухай хуульд нэмэлт оруулах тухай, Банкны тухай хуульд нэмэлт оруулах тухай, Төрийн болон орон нутгийн өмчийн тухай хуульд нэмэлт оруулах тухай, Төрийн болон орон нутгийн өмчийн хөрөнгөөр бараа, ажил үйлчилгээ худалдан авах тухай хуульд нэмэлт оруулах тухай хуулийн төслүүдийг хэлэлцэх эсэх тухай асуудлыг Улсын Их Хурлын 2011 оны 01 дүгээр сарын 21-ний өдрийн  нэгдсэн хуралдаанаар хэлэлцэн шийдвэрлээд, төслүүдийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн. 
Тус Байнгын хороо дээрх хуулийн төслүүдийг анхны хэлэлцүүлэгт бэлтгэсэн тухай асуудлыг 2011 оны 02 дугаар сарын 10-ны  өдрийн хуралдаанаар хэлэлцээд дараах санал, дүгнэлтийг Улсын Их Хурлын нэгдсэн хуралдаанд оруулж хэлэлцүүлэхээр шийдвэрлэлээ. 

Хөгжлийн банк нь Монгол Улсын хөгжлийн томоохон төсөл, хөтөлбөрийг санхүүжүүлэх зорилго бүхий энэ хуульд заасан үйл ажиллагааг эрхлэх тусгайлсан чиг үүрэгтэй, ашгийн төлөө төрийн өмчит хуулийн этгээд байх, Хөгжлийн банкийг байгуулах, өөрчлөн байгуулах, татан буулгах шийдвэрийг Засгийн газар гаргаж, Улсын Их Хуралд танилцуулж байх, төслийн 24.1-д заасан хязгаарлалтын хүрээнд хөрөнгийн болон мөнгөний зах зээл дээр арилжаалагдах үнэт цаас гаргах, худалдах, худалдан авах шийдвэрийг Хөгжлийн банкны Төлөөлөн удирдах зөвлөл болон санхүү, төсвийн асуудал эрхэлсэн Засгийн газрын гишүүний саналыг үндэслэн Хувь нийлүүлэгчдийн хурал гаргаж байх, Төлөөлөн удирдах зөвлөлийн  гишүүдийн гурав нь хараат бус гишүүн байх бөгөөд тэдгээрийг Монголбанк, Монголын Үндэсний худалдаа, аж үйлдвэрийн танхим, Монголын Банкуудын холбоо тус тус нэр дэвшүүлж, Засгийн газар томилж байх, Хөгжлийн банкны санхүүжүүлэх төсөл, хөтөлбөрийг төр болон хувийн хэвшлийн байгууллага хамтран хэрэгжүүлж болох, Хөгжлийн банкны бизнес төлөвлөгөөг батлахдаа Монголбанк, Санхүүгийн зохицуулах хорооны саналыг авч байх, Банкны гүйцэтгэх удирдлагын 50-иас доошгүй хувь нь Монгол Улсын иргэн байх зэрэг найруулга, өөрчлөлт, нэмэлтүүдийг төсөлд тусгах, мөн Төлөөлөн удирдах зөвлөлийн дарга, гишүүд Хөгжлийн банкны нөлөө бүхий хувь эзэмшигч бус байх, эсхүл уг этгээдтэй холбогдох этгээдийн хамааралгүй байх, банкинд байршиж байгаа сул чөлөөтэй мөнгөн хөрөнгийг зах зээлд хөрвөх чадвартай, өндөр зэрэглэлийн санхүүгийн хэрэгсэл хэлбэрээр үр өгөөжтэй байршуулах, Монгол Улсын хөгжлийн томоохон төсөл, хөтөлбөрийн жагсаалтыг Монгол Улсын Засгийн газар батлах  зэрэг хэсэг, заалтуудыг төслөөс хасах, хууль батлагдсантай холбогдуулан Улсын Их Хурлаар урьд нь батлагдсан “Шинэ бүтээн байгуулалт“ хөтөлбөр, “Төрөөс төмөр замын тээврийн талаар баримтлах бодлого”-д тусгагдсан төсөл, арга хэмжээ, Сайншандын аж үйлдвэрийн цогцолбор зэрэг төсөл, хөтөлбөрүүдийг 2011 онд санхүүжүүлэхийг Засгийн газарт зөвшөөрсөн Улсын Их Хурлын тогтоол баталж мөрдөх, хуулийн төсөлд Засгийн газрын баталгаа нь зөвхөн уг төсөл дотор Засгийн газрын эзэмших, өмчлөх хувиар хязгаарлагдах, Засгийн газрын баталгааг  зөвхөн даатгагдсан төсөлд гаргах зэрэг хэсэг, заалтуудыг төсөлд нэмж тусгах саналууд Байнгын хорооны хуралдаанд оролцсон гишүүдийн олонхийн дэмжлэг авлаа.


Түүнчлэн Улсын Их Хурлын чуулганы хуралдааны дэгийн тухай хуулийн 21 дүгээр зүйлийн 21.3-т заасны дагуу Хөгжлийн банкны тухай хуулийн төслийн талаар Төсвийн байнгын хороо санал, дүгнэлтээ Эдийн засгийн байнгын хороонд ирүүлснийг Байнгын хорооны хуралдаанд танилцуулж зарчмын зөрүүтэй саналын томъёоллуудыг санал хурааж шийдвэрлэсэн.


Улсын Их Хурлын гишүүн Д.Тэрбишдагва, З.Алтай, А.Тлейхан, Д.Арвин, Ж.Батсуурь, О.Чулуунбат, Д.Ганхуяг нараас бичгээр ирүүлж санал хураалгасан “Нэмүү өртөг шингэсэн бүтээгдэхүүн үйлдвэрлэдэг жижиг, дунд үйлдвэр хөгжүүлэх, ажлын байр нэмэгдүүлэх зорилгоор улсын төсвийн болон гадаад орнуудаас авсан хөнгөлөлттэй зээлийг нэмэлт санхүүгийн дарамтгүйгээр Хөгжлийн банкаар дамжуулан олгоно” гэсэн заалтыг төслийн 8 дугаар зүйлд нэмэх санал олонхийн дэмжлэг аваагүй бөгөөд уг санал дээр УИХ-ын гишүүн Д.Тэрбишдагва Улсын Их Хурлын чуулганы хуралдааны дэгийн тухай хуулийн 21 дүгээр зүйлийн 21.14-т заасны дагуу цөөнх болсныг уламжилъя.


Хуулийн төслүүдийн талаарх зарчмын зөрүүтэй саналын томъёоллыг олонхийн санал авсан, аваагүйгээр нь бүлэглэн Та бүхэнд бичгээр тараасан болно. 
Улсын Их Хурлын эрхэм гишүүд ээ,
Монгол Улсын Хөгжлийн банкны тухай хуулийн төсөл болон Төсвийн тогтвортой байдлын тухай хуулийн зарим хэсгийг хүчингүй болсонд тооцох тухай, Хүний хөгжил сангийн тухай хуульд өөрчлөлт оруулах тухай, Төв банк /Монголбанк/-ны тухай хуульд нэмэлт оруулах тухай, Банкны тухай хуульд нэмэлт оруулах тухай, Төрийн болон орон нутгийн өмчийн тухай хуульд нэмэлт оруулах тухай, Төрийн болон орон нутгийн өмчийн хөрөнгөөр бараа, ажил үйлчилгээ худалдан авах тухай хуульд нэмэлт оруулах тухай хуулийн төслүүдийг анхны хэлэлцүүлэгт бэлтгэсэн тухай асуудлаар Эдийн засгийн байнгын хорооноос гаргасан санал, дүгнэлтийг хэлэлцэн, шийдвэрлэж  өгөхийг хүсье.
Анхаарал тавьсанд баярлалаа.
Д.Дэмбэрэл: Баярлалаа. Байнгын хорооны санал, дүгнэлттэй холбогдуулан асуух асуулттай гишүүд байна уу? Д.Тэрбишдагва, Н.Ганбямба гишүүд

Д.Тэрбишдагва: Би хууль санаачлагчаас асуумаар байна. Баярцогт сайд аа, энэ дээр цөөнх болсон. Цөөнх болоод үгээ хэлнэ. Зүгээр энэ дээр бидний хэдэн гишүүн энэ дээр санал оруулсан нь ийм гурван зүйлийг та юу гэж бодож байна вэ? Нэгд, улсын төсвөөс жижиг, дунд үйлдвэр хөгжүүлэх улсын төсвөөс татвар төлөгчдийн мөнгөөр цааш нь зээл олгож байгаа. Тэр олгож байгаа зээлийн завсараас нь арилжааны банкууд хүүлээд, тодорхой хэмжээний өндөр хүүтэй зээл олгож байгаа. Баярцогт сайд аа, тэгэхээр энэ зээлийг цаашид энэ хэмжээг нь тогтоож өгч болох юм уу? Болохгүй юм уу? Бид аргаа барагдаад ийм санал гаргаж байна. Нэгд, улсын төсвийн мөнгө. 

Хоёрт, олон улсын зээл, тусламжаар 40 жилийн хугацаатай, жилийн 0.75 хувийн хүүтэй зээл маань жинхэнэ жижиг, дунд үйлдвэрлэгчдээ очихоороо 10-н хэд, 20 хувь болоод явдаг. Энэ чиглэлээр ер нь яая гэж бодоод байгаа юм бэ? 

Гуравт, та түрүүн бас хэлсэн. Арилжааны шугамаар зээл авах боломж гараад байгаа юм байна. Тийм ээ? Тэгэхээр энэ орж ирж байгаа хөнгөлөлттэй зээлүүдийн чинь механизмыг нь та нар өөрсдөө гаргаж өгөөгүй учраас бид ийм саналын томъёолол өгөөд байгаа юм. Тэгэхээр энэ механизмыг нь гаргаж өгөх талаар юм бодож байна уу? Өөрөөр хэлбэл, бид нарын гол санал бол эцсийн хэрэглэгч буюу жижиг, дунд үйлдвэрлэгчид очиж байгаа зээлийн хүү нь багасаач ээ, арилжааны хүү нь өндөр хүүтэй очихгүй байгаач ээ. 0.75 хувиар гадаадаас авдаг юм бол үйлчилгээний зардлыг нэмээд магадгүй жилийн 1.0 хувийн хүүтэй, 3.0 хувийн хүүтэй, 5.0 хувийн хүүтэй байдаг юм уу тийм бага хүүтэй очуулах талаар та нар юу бодоод байгаа юм бэ? Улсын төсвөөс өгч байгаа мөнгийг яагаад энэ чинь хүүтэй зээл болгож өгөөд байгаа юм бэ? Тэр чигээр нь өгөх ёстой шүү дээ. 

Төсвийн хөрөнгө оруулалтаар бусад хуулиудыг хийхэд бид ерөөсөө хүү тооцдоггүй мөртлөө төсвийн хөрөнгө оруулалтаар төсвийн мөнгөөр зээл өгөхөөрөө хүү тооцоод, ингээд энэ хүүгүй авсан юмаа өндөр хүүтэй өгөөд байгаа учраас энийг яах юм бэ гэж. Энэ механизмыг нь гаргаж өгөөгүй учраас бид нар ийм санал гаргаад юм. Хэрэв механизмыг нь гаргаад ирэх юм бол энэ юун дээр саналын томъёолол дээр бас бид өөрчлөх боломж гарч байгаа. Яагаад гэвэл би бас тантай тэр сүүлд ярьсны дагуу ойлгож байна л даа. Хөгжлийн банкинд бол тийм олон жижиг, дунд үйлдвэрийн зээл энэ тэр олоход амаргүй байгаа гэдгийг ойлгож байна. Гэхдээ энэ гурван төслийн зээл байгаа. Тэгэхээр би олон улсын зээлийг Хөгжлийн банкаар дамжуулаад, арилжааны банкаар гаднаас их хэмжээний мөнгө орж ирэх юм бол Хөгжлийн банкаар дамжуулаад, арилжааны банкуудад ийм хүү тогтоо, тэрнээс илүүг нь тогтоож чадахгүй. Эсхүл Засгийн газар бол ерөөсөө төсвийн мөнгөөр жижиг, дунд үйлдвэрийн зээлийг юм уу, аль эсхүл олон улсын зээлийг бол ерөөсөө энэ хэмжээнд тогтоо гэсэн чиглэл өгөхгүй болохоор аваад, цааш нь өндөр хүүтэй болоод байна. 

Тэгээд эцсийн хэрэглэгч, жинхэнэ ажилгүйдэл, ядуурлыг бууруулахын төлөө ажиллаж байгаа жижиг, дунд үйлдвэрлэгчид маань хөдөлмөр эрхлэлтийг бий болгож байгаа тэд нарт маань ерөөсөө зээл ч олдоггүй, олдохоор өндөр хүүтэй олдоод, үүнээсээ болоод нөгөөдүүл маань бүр давхар ачаалалд очоод байгаа гэдгийг энэ механизмыг ерөөсөө хууль санаачлагчид гаргаж өгөөгүй учраас ийм аргаа барагдсан ийм саналуудыг оруулж байна. Энийг хэрэв энэ дээр тайлбар хэлж чадахгүй бол би тэр дээр цөөнх болж өөрсдийнхөө саналыг дахин тайлбарлана. 

Д.Дэмбэрэл: С.Баярцогт сайд 

С.Баярцогт: Тэрбигдагва гишүүний асууж байгаа асуулттай холбогдуулан хэлэхэд Төсвийн байнгын хороо, Эдийн засгийн байнгын хороо, бүлгүүд дээр ярихад бол Тлейхан гишүүн, Батсуурь, Ганхуяг, Дамба-Очир, Арвин, Алтай, Чулуунбат гишүүн эд нар бол энэ саналыг гаргасан. Ерөнхий концепцитой бол бид нар санал нэг байгаа. Өөрөөр хэлбэл, ажлын байр бий болгох зорилгоор жижиг, дунд үйлдвэрийг дэмжих зорилгоор орж ирж байгаа төсвийн эх үүсвэр ч бай, зээл, тусламж ч бай, тийм ээ? Энэ бүх мөнгө аль болохоор бага хүүтэй эцсийн хэрэглэгч дээр очих ёстой гэдэг зарчимтай бид нар санал нэг байгаа. Өөрөөр хэлбэл, энэ агуулгатай бол бид нар ерөөсөө эсрэг биш ээ. Дэмжиж байгаа. Одоо харин энэ зүйлээ бид нар яаж яг амьдрал дээр хэрэгжүүлэх вэ гэхээ ямар санхүүгийн институтээр дамжуулж явуулах вэ гээд. Одоо манайд байгаа тогтсон санхүүгийн систем бол зөвхөн арилжааны банк дээр дамжиж байгаа систем байгаа. 

Дээрээс нь удахгүй тодорхой хэмжээний хөрөнгө оруулалтын банк, хөрөнгө оруулалтын сангууд бол бий болох байх. Дээрээс нь бид нар энд маш үсрэнгүй хөгжил хийхийн тулд их хэмжээний хөрөнгө оруулалтыг богино хугацаанд хийх зорилгоор хөгжлийн банкны институтыг гаргаж ирж байгаа. Тэгэхээр үүний зорилт бол арилжааны банкуудтай өрсөлдөхгүй, цөөн тооны том хэмжээний төслийг санхүүжүүлэх хэмжээтэй ийм төсөл байгаа юм. Тийм учраас Тэрбишдагва гишүүний асуултад хариулахад агуулгыг нь бид нар дэмжиж байна. Энэ хуульдаа оруулахаа болъё. Тэр Японы хоёр үе шаттай жижиг, дунд үйлдвэрийг дэмжих зээлийг бол батлахдаа Засгийн газарт чиглэл өгсөн байгаа. Хүүг бол 5-6 хувь дээшээ гаргаж болохгүй ээ. Жилийн хүүг нь. Өнгөрсөн анхан шатных нь болохоор 5.6-10.0 хувийн хүүтэй байсан. 

Тэгэхээр арилжааны банкуудын жигнэсэн дундаж хүү бол 22.0 хувьтай байгаа. Тэрнээс даруй бараг 3 дахин бага хүүтэй. Тэгэхээр одоо болохоор бид нар зорилт бол энэ жижиглэнгээр очих зээл бол арилжааны банкаар дамжиг ээ. Гэхдээ бид нар арилжааны банк дээр өөрсдийнх нь хийж байгаа ашиг, эрсдэл хоёрыг нь цуг үүрүүлээд, манай арилжааны хүүгээс 2, 3 дахин бага байхаар зохицуулах ийм бололцоонууд байгаад байгаа байхгүй юу. Ерөнхий чиглэлээрээ. Тийм учраас миний хууль санаачлагчийн зүгээс оруулж байгаа санал бол агуулгын хувьд дэмжээд, дагалдаж гарч байгаа тогтоол дээр эна санаагаа оруулъя аа. Тэгээд институтээ зөв болгоё. Яг хуулийн заалт болгож, олонхи, цөөнх болох бол яг энэ асуудал бол шаардлагагүй ээ. Агуулгын хувьд бид нар ч дэмжиж байна. Санхүүгийн ямар институтээр дамжуулж хэрэгжүүлэх вэ? Одоо  тогтсон байгаа арилжааныхаа банкны болон хоёр үе шаттай банкны тогтолцоогоо эвдлэхгүй байх юмыг бид нар байнга бодож төлөвшүүлэх, төгөлдөршүүлэхийн төлөө ажиллах ёстой гэсэн ийм байр суурьтай байна. Баярлалаа. 

Д.Дэмбэрэл: Баярлалаа. Тодруулъя. 

Д.Тэрбишдагва: Зарчмын хувьд бас дэмжиж байгаад талархаж байна. Гэхдээ одоо улсын төсөв олон улсын зээл, тусламжаар орж ирж байгаа юм дээр нэг гарц гаргаж, шинэ механизм гаргаж ирэх нь ээ гэж ойлголоо. Гэтэл одоо энэ Хөгжлийн банкаар магадгүй хөнгөлөлттэй олон улсын зах зээлээс тусгаж хөнгөлөлттэй их хэмжээний мөнгө оруулж ирж магадгүй нь байна. Тэр мөнгийг оруулж ирэхээр ахиж механизмаа хэрэгжүүлэх юм уу, энийг шууд Хөгжлийн банк дээр бас тусгаад өгч болно шүү дээ. Өөрөөр хэлбэл, Хөгжлийн банкаараа мөнгө босгоод, тэрийгээ оруулж ирснээ Хөгжлийн банк биш, арилжааны банкуудаар дамжуулах тийм механизмыг гаргаж болно. Тэгэхээр би эхний хоёрыг дараагийн тодорхой хэмжээгээр хууль санаачлагч шинээр оруулж ирээд, олон улсын байгууллага төсвийн мөнгөөр зээл авахад маш их бага хэмжээний хүүтэй зээл авах нь ээ гэж ойлголоо. Зүгээр гурав дахь их мөнгө босгоно гэж байгаа. Тэрийг. /Минут дуусав./

С.Баярцогт: Тэр механизм Тэрбишдагва гишүүний хувьд нээлттэй байгаа. Тэрийг яаж тодорхойлох вэ гэхээр одоо сая нөгөө 8.1 гээд төсөл, хөтөлбөрийг УИХ батална гээд оруулсан шүү дээ. 8.1 чинь. 8.2 чинь хасагдсан шүү дээ. Тэгээд УИХ-ын тогтоолоор шууд төсөл, хөтөлбөрийг заах гэж байгаа. Одоо. Шууд. Үүнтэй цуг. Тэгэхээр санхүүгийн эх үүсвэрүүд нэлээн их хэмжээгээр төвлөрөх юм бол тодорхой хэмжээний санхүүгийн эх үүсвэрийг арилжааны банкуудаар дамжуулж, жижиг, дунд үйлдвэрт олго оо гэдэг энэ шийдвэрийг УИХ тухай тухайн жилийнхээ тогтоолоор гаргаад байх бүрэн бололцоо нь нээгдсэн байгаа. Түрүүн Чулуунбат гишүүн бид гурав яриад, ерөнхий ойлголцолд хүрсэн. Дараа нь Н.Энхболд гишүүн, Балдан-Очир гишүүн хоёрын саналаар энэ ерөнхий заалт маань УИХ-ын тогтоолоор батлагддаг болж байгаа шүү дээ. Тийм учраас тэр тогтоол дээрээ тухай тухайн жилдээ санхүүгийнхээ эх үүсвэрээс шалтгаалаад, тодорхой хувийг нь оруулаад байх бүрэн боломж бол байгаа. Баярлалаа. 

Д.Дэмбэрэл: Баярлалаа. Н.Ганбямба гишүүн 

Н.Ганбямба: Баярлалаа. Тодруулахгүй бол болохгүй нь ээ. Ямар ч байсан Хөгжлийн банк ингээд арилжааны банк биш, хөрөнгө оруулалтын банк биш, хөрөнгө оруулалтын сан биш, ийм Хөгжлийн банк гэдэг нэртэй байгууллагыг бид энэ хуулиараа байгуулах гэж байгаа шүү дээ. Аль ч банкинд биш шүү дээ. Дэлхийд байдаг тийм стандартын банкууд биш. Хөгжлийн банк байгуулаад гарлаа. Энэ Хөгжлийн банк чинь тэгээд мөнгө байхгүй, хөрөнгө байхгүй яаж ийм хууль баталж болж байгаа юм уу? Одоо тэгээд тэр стратегийн орд газруудыг борлуулсны орлого гээд ийм үлгэр шиг юм зөндөө олон баталдаг боллоо шүү дээ. Тэр хувьцаа болоод Таван Толгой, Оюутолгойн хувьцаа болж борлогдоод, хэзээ мөнгө орж ирж энэ банк ажиллаж эхлэх юм бэ? 

Хөрөнгө байхгүй. Мөнгө байхгүй ийм Хөгжлийн банкны хууль баталж, зүгээр хууль батлуулахын төлөө л гэж би ойлгож байна л даа. Банк байгуулахын төлөө биш, хууль батлуулахын төлөө. Энэ хууль ямар ач холбогдолтой хууль гэхээр Засгийн газарт баталгаа гаргах зөвшөөрөл олгож байгаа хууль шүү дээ. Засгийн газар баталгаа гаргадаг болох нь. Одоо 8 жилийн дараа 2002, 2003 онд нөгөө баахан фактнаас болоод байхгүй болсон шүү дээ. Баталгаа. Тэгээд одоо баталгаа нь сэргэж ирж байна. Тэгээд энэ Хөгжлийн банкны хуульд заасны дагуу баталгаа гаргах эрхтэй болж байгаа шүү дээ. Тэгээд одоо бол би үр дүнг нь олж харахгүй байна. Яаж энэ банк ажиллах юм бэ? Хөрөнгө мөнгөгүй банк яаж ажиллах юм бэ? Яах вэ, одоо та хариултад стратегийн орд газруудыг борлуулаад, хувьцаа борлуулаад, Оюутолгой, Таван Толгой гээд ингээд, нэг ухаантай хүний хэлсэн үг байдаг юм. Бүтээгүй мөнгийг битгий үр гэж. Тэгвэл дампуурна. Бүтээгүй мөнгийг битгий үр гэж аягүй ухаантай үг байдаг юм. 

Одоо сүүлийн үед бүтээгүй баахан мөнгөтэй хуулиуд, эх үүсвэргүй баахан хуулиуд бид дөнгөж саяхан хүртэл батлаад сууж байна. Одоо дахиад Хөгжлийн банкыг баталлаа. Энэ маань яг харамсалтай нь хөрөнгө оруулалтын банк ч биш, арилжааны банк ч биш, хөрөнгө оруулалтын сан ч биш. Тэгээд бид нар ямар ч байсан, эх үүсвэргүй, яах вэ, эх үүсвэр заагдсан байна л даа. Стратегийн орд газруудыг борлуулсаны хувьцаа, борлуулсаны орлого гээд. Ийм юмаар одоо бид нар тэгээд энэ банк бол мөддөө байгуулагдахгүй юм байна л даа. Хуулийг нь батлаад гаргалаа шүү дээ. Тэгээд яаж бид нар ингэж нэг эх үүсвэргүй хуулиуд баталдгаа зогсоох вэ? Ерөөсөө баруун, зүүнээрээ яг эх үүсвэрийг нь шийдэж өгөөд УИХ эх үүсвэрийг нь мөнгийг нь хөрөнгийг нь шийдээд өгсөн бол банк байгуулж болж л байна. Энэ хуулийн баталж болж байна. Гэтэл яг нарийндаа би энэ Хөгжлийн банк гэдэг энэ хуулиас бол нэг их айхтар үр дүн ойрын үед би олж харахгүй байгаа юм. Баярлалаа. 

Д.Дэмбэрэл: С.Баярцогт сайд 

С.Баярцогт: Энэ санхүүгийн янз бүрийн инструментүүдийг ашиглахад бол хууль, эрх зүйн орчин бол маш чухал байгаа. Одоо 5.1 дээр 5 дугаар зүйлээр банкны эх үүсвэрийг тодорхойлсон байгаа. Ерөөсөө хоёрхон тодорхойлолт байгаа. Та бол нөгөө ажлын хэсэг дээр яригдаж байгаад орхигдсон зүйлийг бол хэлээд байна л даа. Одоо бол тийм санал бол байхгүй байгаа. Тэрийг бол ажлын хэсэг дээр яриад хассан. Одоо бол улсын төсвөөс дүрмийн санд нь зориулж өгсөн мөнгө, бусад эх үүсвэрээс бүрдэнэ гэж байгаа. Үндсэн хөрөнгө босгох хоёр арга нь нэгд, Хөгжлийн банк өөрөө бонд гаргаж, дотоод, гадаадын зах зээл дээр бол зарна. Энэ бондын хүүг багасгах зорилгоор Засгийн газар тодорхой хэмжээний баталгаа гаргаж болно. Энэ бол өөрөө маш их хэмжээний мөнгө босгох санхүүгийн болон хууль, эрх зүйн орчинг нь өөрөө бүрдүүлээд өгч байгаа. Тийм учраас мөнгөгүй байна гэж санаа зовох хэрэггүй. 

Дараагийн нэг зүйл бол Хөгжлийн банкны өөрийн нь хөрөнгө байна шүү дээ. Одоо 16.7 тэрбум төгрөг байгаа. Тэрийг бол. Дүрмийн санд. Тэрийгээ бид нар өөрийн хөрөнийг нь манай сайн АСЦ-г актив дээр бүртгээд, тэр хэмжээгээрээ банкных нь өөрийн хөрөнгөөс 50 дахин их хэмжээний зээл гаднаас татан төвлөрүүлэх эрхийн нь энэ банкинд өгч байгаа байхгүй юу. Тэгэхээр энэ хэмжээгээрээ хоёр янзын эх үүсвэрээс мөнгөө татан төвлөрүүлээд, тэгээд санхүүжилтээ хийх ийм зохион байгуулалттайгаар бол гаргаж байгаа. Тэгээд энэ Хөгжлийн банкны тусгайлсан хуультай улс орнууд бол бид нарын ярьдгаар богино хугацаанд хөгжсөн улс орнуудын түвшинд бол ийм зүйл байгаа гэдгийг хэлэх гэсэн юм. Баярлалаа. 

Д.Дэмбэрэл: Баярлалаа. Ц.Даваасүрэн гишүүн 

Ц.Даваасүрэн: Баярлалаа. Би нэг зүйлийг зүгээр тодруулъя. Энэ томоохон хөтөлбөрүүдийн, тухайлбал, Оюутолгой, Таван Толгой энэ томоохон төслүүдийн дэд бүтцийн чиглэлийн асуудлыг шийдэхийн тулд хөрөнгө оруулалтын энэ томоохон санхүүжилтийг босгох гэсэн энэ асуудлаар бид нар энэ Хөгжлийн банкны тухай яриад байна. Тийм ээ? Тийм учраас яах вэ, би ийм зүйл яриад байхгүй юу даа. Оюутолгой бол одоо ингээд хөрөнгийн зах зээл дээр мөнгө босгоод ингээд шууд зээллэгээний хэлбэрээр мөнгө босгоод, тэгээд дэд бүтцийнхээ асуудлыг шийдчих. Одоо мэдээж зам тавих бол ба эд нар тэгнэ шүү дээ. Хятад руу хар зам тавих гэж байгаа бол бид нар тийм маягаар мөнгө босгоно. Бид нар бас энэ томоохон төсөл, хөтөлбөрүүдийн тодорхой хэсэг дээрээс мөнгө босгоод, ингээд үүнийхээ санхүүжилтийн эх үүсвэрийг бүрдүүлээд явах асуудлыг яг хууль дээр яаж заасан юм бэ? Зүгээр бусад гээд ингээд тодорхойгүй хаяад байгаа юм уу? Энэ процессыг энэ үйл ажиллагааг Засгийн газрын бүтцэд хэн хийх юм бэ? Ийм хэмжээний ордын тодорхой хувьцааг ингэж босгоё. Улсын мэдлийн байгаа хувьцааныхаа тийм хувьцаануудыг жишээ нь, хөрөнгийн зах зээл дээр арилжаад, энэ рүү хийе гэхэд Төрийн өмчийн хороо, Сангийн яам, эсхүл энэ Хөгжлийн банк аль нь байх юм бэ? Энэ хууль, эрх зүйн орчингоо бид нар их тодорхой болгож өгч байж явахгүй бол санхүүгийн зах зээлийн харьцаа гэдэг чинь тодорхой хуулиас эрх зүйн орчин шаардана шүү дээ. Тэр нь яг хаана байгаа юм? Та бол IPO хйиж болно гээд байна. Тэр чинь ямар хуулиар зохицуулагдаад байгаа юм? 

Д.Дэмбэрэл: С.Баярцогт сайд 

С.Баярцогт: Хөгжлийн банкны хууль дотор бол IPO хийхтэй холбоотой заалт бол байхгүй. Хөгжлийн банк өөрөө санхүүгийн институтынхаа хувьд тусдаа институт. Энэ институт бол хоёр төрлийн санхүүгийн хэрэгсэл бол хэрэглэнэ. Өөрөө бол дотоод, гадааддаа бонд гаргах замаар хөрөнгийг бий болгоно. Дээрээс нь өөрийн хөрөнгөө 50 дахин нэмэгдүүлэх хэмжээний хөрөнгө татах, зээл олгох эрх үүсгэж байгаа. Таны хэлээд байгаа тэр IPO хийх асуудлыг бид нар Төрийн өмчийн хороон дээр тулгуурлаж хийгдэнэ. Энэ бол нөгөө Төрийн болон орон нутгийн өмчийн тухай хуулиар бол ерөнхий зүйл шийдэгдсэн. Энэ бол цэвэр хувьчлалын нэг хэлбэр шүү дээ. IPO хийнэ гэдэг бол. Өөрөөр хэлбэл, тухайн үнэ цэнэтэй аж ахуйн нэгжийн хувьцааг дэлхийн нэр хүндтэй биржүүд дээр анхны хувьцааг нь зарна гэсэн асуудал. Энэ бол Төрийн болон орон нутгийн өмчийн хуулиар бүрэн шийдэгдэж байгаа. Бидний ойлгож байгаагаар бол өмч хувьчлалын нэг хэлбэр. Санхүүгийн хэрэгслийн хувьд гадаадын хөрөнгийн бирж дээр анхны Public open хийж байгаа хэлбэр. Тэгэхээр энэ бол нээлттэй байгаа. Манай хувьд. 

Тэгээд одоо бол Засгийн газар дээр Төрийн өмчийн хороонд даалгавар өгөөд, Таван Толгой дээр хамгийн эхний төрийн 100 хувийн оролцоотой компани дээр IPO хийх боломж байгаа. Үүний хэмжээг хуулиар 30 хүртэл хувь гээд хязгаарлаад заагаад өгсөн байгаа. Тэгээд энэ дээр гол бэлтгэл ажлууд нь хийгдэж яригдаж байгаа ийм зүйл байгаа. Хөгжлийн банкны хуулин дээр Чулуунбат гишүүний саналаар ямар зүйл орсон бэ гэхээр үнэт цаас болон хувьцаан дээр өөрийнхөө хөрөнгөөр тодорхой хэмжээний эх үүсвэр бий болчих юм бол equity finance хийх энэ боломжийг нь нээж өгье гэсэн энэ заалт нь орчихсон байгаа. /15:25-16:25 Б.Нарантуяа/

Д.Дэмбэрэл:-Даваасүрэн гишүүн нэмээд асууя.

Ц.Даваасүрэн:-Төрийн өмчийн хороо жишээлбэл, тодорхой хөрөнгө босголоо гэхэд тэрнийг татаж оруулахад яг нөгөө төсвөөр дамжих юм шиг, төсвийн харилцаа руу ороод ирэх болчихоод байгаа байхгүй юу. Тэгэхээр та энэ Хөгжлийн банкийг байгуулахдаа юу гэж ярьсан гэхээр улсын төсвийн хөрөнгө оруулалт биш байдлаар хий, яагаад гэвэл улсын төсвийн алдагдал өсч харагдчих гээд байгаа учраас энэ банкийг байгуулъя гэсэн биз дээ. Тийм учраас би харин хэлээд байна шүү дээ. Энэ банк яагаад тийм хэлбэрээр жишээлбэл, эх үүсвэрээ босгох асуудлыг бид нар ингээд хязгаарлаад өгчихөв гээд байгаа байхгүй юу. Төрийн өмчийн хороогоор яваад ингээд орно гэхээр яг төсвөөр дамжиж энэ рүү орж ирэхээр болчихоод байгаа байхгүй юу. Тэгэхээр төсвөөр дамжиж орно гэхээр нөгөө төсвийн алдагдал чинь өндөр харагддагаараа харагдчих гээд байна шүү дээ. Тийм учраас ийм том хөрөнгө оруулалтын төсөл дээр өөрөөр нь тодорхой хэсгийг нь дэд бүтцийг нь босгуулах ёстой гэж би хэлээд байна шүү дээ. Тэр бололцоог нь бид нар энэ дээр авч үзсэнгүй, тэгээд Төрийн өмчийн хороо жишээлбэл, IPO хийх асуудлыг бид нар хуулиар зохицуулчихсан юм бас байхгүй л байгаад байгаа шүү дээ. Хөрөнгийн баталгааны асуудлыг бид нар хуулиар зохицуулчихсан юм бас байхгүй л байгаад байгаа шүү дээ. Хөрөнгийн баталгааны асуудлыг яаж явах юм, энэ хөндлөнгийн хяналтын асуудлуудыг яаж явах юм?

Д.Дэмбэрэл:-Баярцогт сайд

С.Баярцогт:-Ер нь бирж дээр IPO хийх, зарах асуудал бол манайх Үнэт цаасны хууль, Санхүүгийн зохицуулах хорооны тухай хууль, Төрийн болон орон нутгийн өмчийн тухай хууль гээд энүүгээр одоо хэрэгжээд явж байгаа. Тэгэхээр энэ бол хуулийн зохицуулалт нь өөрөө байгаа байхгүй юу. Одоо бид нар чинь өөрийнхөө бирж дээр public offree хийгээд яваад байгаа шүү дээ. Яг л энэ хэлбэр нь бид нар стандарт нь олон улсын зах зээл дээр нийцэж байгаа бол 2 бирж дээр зэрэгцэж хувьцаагаа зарах ажиллагаагаа эхлүүлээд явах ийм ажил. Тэр утгаараа бид нар хамгийн сайн Лондонгийн хөрөнгийн биржээр менежментийг нь хийгээд стандартаа хангачихна шүү дээ. Тэгэхээр харин хуулийн хувьд эрх зүйн орчингууд нь байгаад байгаа юм. Тэгэхээр одоо бол public offree хийх гээд байгаа тэр компаниуд чинь төрийн өмчийн 100 хувийн, эсвэл 51-ээс дээш өмчийн. Бүртгэл болон төлөөлөл талын үүргийг нь төрийн өмчийн хороо гүйцэтгэж байгаа байхгүй юу. Тийм учраас Төрийн өмчийн хороон дээр бэлтгэлийг нь хийгээд rod show-гаа хийсний дараагаар public offree хийгээд тодорхой хэмжээний мөнгө хөрөнгө босч ирнэ шүү дээ. Тэгэхээр угаасаа IPO хийж байгаа проспектууд дотроо оруулж ирсэн хөрөнгийн хэдэн хувь нь эргэж төсөл рүүгээ зарцуулагдах юм, хэдэн хувь нь төсөвт орлого, санхүүжүүлэх эх үүсвэр маягаар бүртгэж авах юм гээд энэ чинь өөрөө... тэгэхээр энэ бол яг одоогийн байдлаар хийгдсэн проспектоос монголын баялгийг ашиглаад гаргачихсан байгаа Ухаа худаг гэж яригдаад байгаа тэр зүйлүүд дээр бүгдэд нь тодорхой хэмжээгээр бичигдсэн байгаа. Яагаад гэвэл IРO хийгээд босгож байгаа хөрөнгө нь яг юунд зарцуулагдах вэ гэдэг нь проспект дээрээ бэлэн байж байх ёстой байхгүй юу. Тэгж байж хүний хөрөнгө татаж байгаа учраас.

Тэгэхээр бид нар тодорхой хэсгийг нь төсөв рүүгээ орлого маягаар авах нь зөв байгаа юм. Тэндээс гарсан хөрөнгөө улсын төсвөөр дамжуулж шууд хөрөнгө оруулалт хийж болно, эсвэл улсын төсвөөс Хөгжлийн банк руу.../минут дуусч микрофон хаагдав/

Д.Дэмбэрэл:-Тлейхан гишүүн асуултаа тавья.

А.Тлейхан:-Монгол Улсын Хөгжлийн банк байгуулж, бүтээн байгуулалтын томоохон ажлуудыг хийж, цаашдаа үсрэнгүй хөгжих асуудал дээр санал нэг байгаа юм. Энийг эсэргүүцэж байгаа юм алга. Манай Байнгын хороон дээр ажлын хэсэг Ганхуяг ахлагчтай маш сайн ажиллаж, олон төрлийн санал гаргаж бид нар Байнгын хороон дээр хэлэлцэж баталсан. Нэг л юман дээр бид нар сэтгэл дундуур байгаа юм. Түрүүнд Тэрбишдагва гишүүн хэллээ. Бүтээн байгуулалт хийж хөгжих нь сайн боловч, нөгөө талдаа өнөөдрийн нийгмийн хамгийн тулгамдсан асуудал болох ажлын байр бий болгох асуудал дээр бид анхаарах ёстой юм. Давхар. Өнөөдөр Засгийн газрын мэдэгдэж байгаагаар энэ жил хөдөлмөр эрхлэлтэнд зориулж, 170 тэрбум төгрөг гаргана гэж байгаа юм.  Төсвийн болон гадаадын зээл тусламж. Энэ зээлийг жилийн 12-15 хувийн хүүгээр өгч байгаа юм. Ингэж бодохоор төсвийн мөнгө бол хүүгүй, гадаадын зээл нь жилийн 0.75 хувийн хүүтэй, ингээд авчихаад энийг арилжааны банкуудаар дамжуулж, жилдээ 20 тэрбум төгрөгөөр банкуудыг санхүүжүүлж байгаа. 20 тэрбум төгрөг шүү, хамгийн багаар бодоход.

Энэ утгаар харахад ажлын байр бий болгоход ядарч байгаа ажил олгогчдыг дэмжих биш, банкуудыг санхүүжүүлдэг мөнгө хүүлэх ийм арга болж хувирч байгаа юм. Энэ дээр бид нар анхаарал хандуулж, жижиг зээл, ажлын байр бий болгоход зориулсан жижиг дунд үйлдвэрийн зээлүүдийг хүүгүй болгоочээ гэдэг асуудлыг. Бүр бодохдоо шинээр байгуулсан банкаар дамжуулбал яасан юм бэ гэсэн санал тавиад байгаа юм л даа. Энийг зарчмын  хувьд зөв гэсэн мөртлөө Баярцогт сайд бидэнд яг гарцыг нь хэлж өгөхгүй байгаа. Олон удаа ярьж байгаа. Бид 2008 оноос хойш ярьсан. Зээлийн хүүг бууруулаачээ гэж. Бараг 2 жил, 3 жил шахам ярьж байгаа. Өнөөдөр ч гэсэн хэлэхгүй байгаа. Тийм учраас бид нар энэ дээр зориуд зарчмын зөрүүтэй санал гаргаж ингэж хэрүүл хийж байгаа хэрэг л дээ.

Хэрэв үнэхээр гарц байдаг юм бол бид тэрнийг сонсоод, магадгүй хаврын чуулганаар оруулж ирээд хэлэлцүүлнэ, батлуулна гэх юм бол заавал  тэрэнд эсэргүүцээд дайраад байх юм алга. Бидний зорилго бол тэр хэрэглэгч дээр очиж байгаа зээл бол зөвхөн үйл ажиллагааны зардлыг нэмсэн хүүгүй л байх ёстой гэсэн ганцхан зарчмыг тавьж байгаа юм. Өөр олон юм тэнд ярьж байгаа юм алга. Үнэхээр Хөгжлийн банк нь томоохон бүтээн байгуулалтыг хийнэ, жижиг зээл гэдэг юмуу ажлын байр бий болгоход зориулсан зээл маань өөр хэлбэрээр, өөр хувилбараар явах боломжтой гэж та үнэхээрийн тодорхой баталгаа гаргах юм бол бид заавал энэ дээр эсэргүүцээд дайраад байх юм алгаа гэж үзэж байгаа юм. 

Тийм учраас та бас сая хэллээ. Ойлгомж муутай юм яриад байх юм, болмоор ч юм шиг, үгүй ч юм шиг. Маш тодорхой юм хэлээд амлалт аваач. Амлалт аваад энэ чуулган дээр зарлах юм бол бид бас санал, янз бүрийн юм ярьсан дээр эргэж ярих боломж байна гэж зөв чиглэлээ гаргаачээ гэж хэлэх гээд байгаа юм. 

Д.Дэмбэрэл:-Баярцогт сайд

С.Баярцогт:-Би Тэрбишдагва гишүүний асуултанд хариулахдаа болон Эдийн засгийн байнгын хороон дээр бас нэлээн тайлбарласан. Аргачлал болон хүсч байгаа зүйлийн  хувьд бид нар санал нэг байгаа. Юугаар дамжуулж хэрэгжүүлэх вэ гэхээр санхүүгийнхээ институтыг зөв тодорхойлж оруулах ёстой. Хөгжлийн банкаар дамжуулах юм бол энэ Хөгжлийн банк маань өөрөө арилжааны банктай өрсөлддөг ийм функц гүйцэтгээд ирэх юм бол манай хоёр шатлалтай банкны тогтолцоо хямралд орно, хүндэрнэ. Тийм учраас энэнтэйгээ холбох хэрэггүй.

Тэгэхээр зэрэг ямар механизм байж болох вэ гэхээр бид нар арилжааны банкуудаараа дамжуулъя. Дамжуулахдаа ийм хэмжээнээс дээшээ хүү өгөхгүй байх чиглэлүүдийг өгөх ёстой байхгүй юу. Тэр нь юун дээр байгаа юм гэхээр юу дахиад дутагдаад байгаа юм гэхээр зээлийн баталгааны сан нь дутагдаад байгаа байхгүй юу. Тэрнийг харин сая энэний урд талд баталсан хуулин дээр жижиг, дунд үйлдвэрт зориулсан зээлийн баталгааны санг тусгай хуулиар зохицуулна гээд Ц.Баярсайхан, Н.Энхболд гишүүн нарын олон гишүүд санаачлаад өргөн барьсан энэ хууль. Тэгэх юм бол одоо бид нарын оруулах гээд байгаа тэр 170 тэрбум төгрөг чинь банк хоорондын зах зээл дээр байгаа 1.5 триллион төгрөгийг эргэлтэнд оруулах боломжийг бүрдүүлж өгөх байхгүй юу. Тэгэх юм бол ерөөсөө 170 тэрбум ч биш, магадгүй тэр нь 3, 4 дахин үржигдээд 4, 5 зуун тэрбум төгрөг жижиг, дунд үйлдвэрлэл рүү очих бололцоо нь нээлттэй байгаа юм. Тэгэхээр энэ механизм дээр бүгдээрээ хамтарч ажиллая. Тэгээд би Тэрбишдагва гишүүний асуусан асуултан дээр хэлсэн шүү дээ. Энийг дагалдаж УИХ-ын тогтоол гарч байгаа, энэ тогтоол дотор ерөнхий заалтыг санаагаар нь оруулаад өгье. 

Японы хоёр үе шаттай жижиг, дунд үйлдвэрийнхийг бол энэ жилийн 2-р үе шатных нь 4-6-гийн дотор хүүгий нь барь гэдэг чиглэл өгчихсөн шүү дээ. Угаасаа. Тэр маягаар бид нар Жайка-тай ч ярьж байгаа, сонгож авах арилжааны банкууд дээр нь ч ярьж байгаа. Өнгөрсөн жил болохоор дундаж нь 5.6-гаас 10 байсан шүү дээ, тэгэхээр ийм боломжууд байгаа. Тийм учраас цөөнх болж байгаа гишүүдэд яг энэ саналаа тогтоолд оруулаад тэр механизмаа бид нар тодорхойлох хэрэгтэй. Энэ бол зөвхөн юу гэдэг юм нэг сайд юмуу, Засгийн газар амлалт авах зүйл бишээ. Бид нарын хамтын шийдэл байх ёстой гэж хэлэх гээд байгаа юм.

Д.Дэмбэрэл:-Тлейхан гишүүн тодруулаад асууя. 

А.Тлейхан:-Баярцогт сайдад баярлаж байна. Та бол үнэхээрийн зөв ойлгожээ. Бид нарын саналтай санал нэг байгаа юм байна. Ганцхан бид нар хэрэгжүүлэх арган дээрээ л зөрөөд байсан юм байна. Та бол сая сайхан санал, тогтоол чинь хаана байгаа юм бэ? тэрнийг харуулаач. Бид томъёоллоо хийгээд оруулаад батлуулаад цаашаа хэрэгжүүлье. Заавал бид нар банкны хуулинд оруулах гэж зүтгэхээ больё гэж хэлэх гээд байна л даа. Үнэхээр тийм байгаа бол сайн байна. Эцсийн зорилго нь тэр ажлын байр бий болгох гэж байгаа хүмүүст очиж байгаа зээл маань хамгийн бага байх ёстой. Зөвхөн арилжааны үйл ажиллагааны зардлыг нэмээд бараг хүүгүй шахуу очиж байх ёстой гэсэн юм л бид яриад байгаа шүү дээ. Энэ хэрэгжих гэж байгаа бол сайн байна. Тэр тогтоолоо бидэнд өгчихвөл тэрэн дээрээ томъёоллоо хийгээд явах боломжтой байх байхаа гэж би хувьдаа бодож байгаа юм.

Д.дэмбэрэл:-Баярцогт сайд

С.Баярцогт:-Хэлэлцүүлгийн явцад 8.1-р зүйл дээр УИХ-ын баталсан гэдэг үг нэмээд, 8.2 дээр Засгийн газар жагсаалт батална гэсэн байсныг хасаад тэгээд З.Энхболд, Балдан-Очир гишүүн хоёр УИХ-аас тогтоол гаргаад тухайн жил хэрэгжүүлэх төсөл хөтөлбөрүүдийг нь нэр зааж оруулъя гээд 4 төсөл, хөтөлбөр оруулчихсан тогтоол шууд энийг дагалдаж гарч байгаа. Одоо ингээд та бүхэнд тараана. Тэрний 2-р заалт болгоод цөөнх болсон гишүүд энийгээ цуг оруулаад явчихвал би бололцоотой гэж бодож байгаа.

Д.Дэмбэрэл:-Баярлалаа. Гишүүд Байнгын хорооны санал, дүгнэлтээс асуулт асууж хариултаа авлаа. Чуулганы хуралдаанд Жавхлан-Монголбанкны дэд ерөнхийлөгч, Батхүрэл-Үндэсний хөгжил, шинэтгэлийн хорооны хөгжлийн бодлого, стратеги төлөвлөлтийн газрын дарга, Батбаяр-Сангийн яамны Санхүү, эдийн засгийн бодлогын газрын дарга, Ганбат-Сангийн яамны Хууль эрх зүйн газрын дарга нар оролцож байна.

Гишүүд зарчмын зөрүүтэй Байнгын хорооны саналаар санал хураалт явуулъя. Санал хураалтанд бэлдье гишүүд ээ.  Байнгын хороогоор дэмжигдсэн саналууд байна.

1.Төслийн 4-р зүйлийн 1 дэх хэсгийг дор дурдсанаар өөрчлөн найруулах:

4.1.Хөгжлийн банк нь Монгол Улсын хөгжлийн томоохон төсөл,  хөтөлбөрийг хэрэгжүүлэх зорилго бүхий энэ хуульд заасан үйл ажиллагааг эрхлэх тусгайлсан чиг үүрэгтэй, ашгийн төлөө төрийн өмчит хуулийн этгээд байна гэж УИХ-ын гишүүн Ганхуяг, Бадамсүрэн, Н.Батбаяр, Я.Батсуурь, Батхүү, Ц.Баярсайхан, Бямбацогт, Дамба-Очир, Одхүү, Чулуунбат нар гаргаж, Эдийн засгийн байнгын хороогоор дэмжүүлсэн байна. Байнгын хорооны саналаар дэмжье гэсэн санал хураалт явж байна.

Санал хураалтанд 48 гишүүн оролцож, 37 гишүүн зөвшөөрч, 77.1 хувийн саналаар санал дэмжигдлээ.

2.Төслийн 4-р зүйлийн 4.2 дахь хэсгийг дор дурдсанаар өөрчлөн найруулах:

4.2.Хөгжлийн банкийг байгуулах, өөрчлөн байгуулах, татан буулгах шийдвэрийг Засгийн газар гаргаж, УИХ-д танилцуулна гэж дээрх нэр бүхий гишүүд санал гаргасныг Байнгын хороо дэмжсэн байна. Дэмжье. 

Санал хураалтанд 48 гишүүн оролцож, 34 гишүүн зөвшөөрч, 70.8 хувийн саналаар санал дэмжигдлээ.

3.Хуулийн төслийн 5-р зүйлийн 5.1 дэх заалтыг дор дурдсанаар өөрчлөх:

5.1.1.Улсын төсвөөс хуваарилсан Хөгжлийн банкны өөрийн хөрөнгө гэж Улаан гишүүн санал гаргаж, Эдийн засгийн байнгын хороогоор дэмжүүлсэн байна. Дэмжье гэсэн санал хураалт явуулъя.

 Санал хураалтанд 45 гишүүн оролцож, 38 гишүүн зөвшөөрч, 84.4 хувийн саналаар санал дэмжигдлээ.

4.6-р зүйлийн 6.1 дэх хэсэгт дор дурдсан агуулгатай заалтыг нэмэх:

6.1.5.Хариуцлагатай байх гэсэн саналыг Ганхуяг, Бадамсүрэн, Н.Батбаяр, Я.Батсуурь, Батхүү, Ц.Баярсайхан, Бямбацогт, Дамба-Очир, Одхүү, Чулуунбат нар гаргаж, Эдийн засгийн байнгын хороогоор дэмжүүлсэн байна. Байнгын хорооны саналаар дэмжье гэсэн санал хураалт явж байна.

Санал хураалтанд 46 гишүүн оролцож, 35 гишүүн зөвшөөрч, 76.1 хувийн саналаар санал дэмжигдлээ.

Балдан-Очир гишүүн

Д.Балдан-Очир:-УИХ-аар батлагдсан төсөл хөтөлбөрүүд гээд аягүй тийм том хүрээнд болчихоод байгаа юм. Тэгж ярихаар сүүлийн 20 жилийн батлагдсан 2, 3 зуун хөтөлбөр болж харагдчих гээд. Тэгэхээр зэрэг бид нарын ярьж байгаа гол санаа юу гэхээр тэр олон төсөл хөтөлбөрүүдээс яг шүүгдээд зайлшгүй УИХ-аас зээлийн баталгаа гаргахыг зөвшөөрсөн тийм жагсаалт гэсэн агуулгаар л энд орох ёстой юм. Өөрөөр хэлбэл, нөгөө 2, 3 зуун хөтөлбөрөөс чинь УИХ шүүж байгаад зайлшгүй чухал нь энэ гэж хэлээд, тэгээд  тэрэнд зээлийн баталгаа гаргах ёстой юм шүү гэсэн ийм жагсаалт байх ёстой. Түрүүнд З.Энхболд гишүүн бид хоёрын ярьсан 4 төслийн жагсаалт гээд яригдчихлаа шүү дээ. Яг тийм агуулгаар зарим нэгэн найруулгын шинжтэй юмуу ийм тодотгол хэрэгтэй байна. Тэрнийг л гишүүд анхаарч өгөөрэй гэж хэлэх гэсэн юм. Сүүлийн  хэлэлцүүлгэн дээр жижигхэн тийм найруулгын юм хиймээр байна.

Д.Дэмбэрэл:-Би 5-р саналыг хураалгах гэж байгаа шүү дээ. Энэнтэй холбогдоогүй санал хэлчих шиг боллоо. Хойно очоод энэнтэй холбогдсон санал дээр Балдан-Очир гишүүний тэр хэлээд байгаа зүйлийг эцсийн хэлэлцүүлэгт...

Д.Балдан-Очир:-8.2 дээр хасчихсан байхгүй юу, жагсаалт гэдэг үгийг. Тэгэхээр зэрэг энийг урагш нь оруулах гэсэн юм шүү. Даргаа. За бид нар ойлголцлоо шүү. Ажлын хэсэг дээрээ.

Д.Дэмбэрэл:-5.Төслийн 7-р зүйлийн 7.1.7 дахь заалтын “санхүүгийн” гэснийг хасах саналыг Одхүү гишүүн гаргаж, Эдийн засгийн байнгын хороогоор дэмжүүлсэн байна. Дэмжье гэсэн санал хураалт явуулъя.

Санал хураалтанд 44 гишүүн оролцож, 38 гишүүн зөвшөөрч, 63.6 хувийн саналаар санал дэмжигдлээ.

6.Төслийн 8-р зүйлийн 8.1 дэх хэсгийн “Хөгжлийн банкинд” гэсний дараа “УИХ-ын баталсан” гэж нэмэх саналыг дээрх нэр бүхий гишүүд, олон гишүүд санал гаргасныг Байнгын хороо дэмжсэн байна. Дэмжье.

Санал хураалтанд 43 гишүүн оролцож, 31 гишүүн зөвшөөрч, 72.1 хувийн саналаар санал дэмжигдлээ.

7.Энэ хуулийн 8.1-д заасан төсөл хөтөлбөрийн жагсаалтыг Монгол Улсын Засгийн газар батална гэсэн саналыг Алтай, Балдан-Очир, Тлейхан, Тэрбишдагва, Цэнгэл, Энхболд гишүүд гаргаж, Байнгын хороо дэмжсэн байна. Түрүүнд Балдан-Очир гишүүн энэ дээрээ тайлбар хэлсэн байхаа. Дэмжье гэсэн санал хураалт явуулъя.

Санал хураалтанд 44 гишүүн оролцож, 29 гишүүн зөвшөөрч, 65.9 хувийн саналаар санал дэмжигдлээ.

8.Төслийн 8-р зүйлийн 8.4 дэх хэсэгт дор дурдсан агуулгатай заалтыг нэмэх:

8.4.6.Зээл хөнгөлөлттэй нөхцөлтэй байх гэсэн саналыг дээрх гишүүд гаргасан байна. Байнгын  хороо дэмжсэн байна. Дэмжье.

Санал хураалтанд 44 гишүүн оролцож, 28 гишүүн зөвшөөрч, 63.6 хувийн саналаар санал дэмжигдлээ.

9.Төслийн 9-р зүйлийн 9.1 дэх хэсгийн “хөтөлбөрийг шууд санхүүжүүлнэ” гэснийг “хөтөлбөрийг санхүүжүүлж болно” гэж өөрчлөх саналыг дээрх гишүүд гаргасныг Байнгын хороо дэмжсэн байна. Дэмжье гэсэн санал хураалт явж байна.

Санал хураалтанд 45 гишүүн оролцож, 30 гишүүн зөвшөөрч, 65.7 хувийн саналаар санал дэмжигдлээ.

10.Төслийн 9-р зүйлийн 9.1 дэх хэсэгт “Засгийн газрын баталгаа нь зөвхөн уг төсөл дотор Засгийн газрын эзэмших, өмчлөх хувиар хязгаарлагдана”, “Засгийн газрын баталгаа зөвхөн даатгагдсан төсөлд гаргана” гэсэн өгүүлбэрүүдийг  нэмнэ гэж байна. З.Энхболд гишүүн гаргасан юм байна. Эдийн засгийн байнгын хороо дэмжсэн байна. 

Санал хураалтанд 45 гишүүн оролцож, 31 гишүүн зөвшөөрч, 68.9 хувийн саналаар санал дэмжигдлээ.

11.Төслийн 9-р зүйлд дор дурдсан агуулгатай заалтыг нэмье.

9.4.Хөгжлийн банкны хөгжүүлэх төсөл,  хөтөлбөрийг төр болон хувийн  хэвшлийн байгууллага хамтран хэрэгжүүлж болно гэж дээрх нэр бүхий гишүүд гэдэг нь нөгөө олон гишүүдээ хэлж байгаа юм. Санал гаргасныг Байнгын  хороо дэмжсэн байна. Дэмжье.

Санал хураалтанд 45 гишүүн оролцож, 37 гишүүн зөвшөөрч, 82.2 хувийн саналаар санал дэмжигдлээ.

12.Төслийн 10-р зүйлийн 10.1 дэх хэсгийн “хөгжлийн банкнаас” гэсний дараа “сонгон шалгаруулалтын дүнг үндэслэн” гэж нэмэх саналыг дээрх нэр бүхий гишүүд гаргасныг Байнгын хороо дэмжсэн байна. Дэмжье гэсэн санал хураалт явуулъя.

Санал хураалтанд 46 гишүүн оролцож, 36 гишүүн зөвшөөрч, 78.3 хувийн саналаар санал дэмжигдлээ.

13.Төслийн 10-р зүйлийн 10.1 дэх заалтын “Монгол Улсын” гэснийг “өмнөх Засгийн газрын баталсан” гэж нэмэх саналыг дээрх гишүүд гаргасныг Байнгын хороо дэмжсэн байна. Дэмжье.

Санал хураалтанд 47 гишүүн оролцож, 31 гишүүн зөвшөөрч, 66.0 хувийн саналаар санал дэмжигдлээ.

14.Төслийн 10-р зүйлийн 10.1.2 дахь заалтыг дор дурдсанаар өөрчлөн найруулах:

10.1.2.Төсөл хөтөлбөрийн зураг, төсөл, төсөв, техник эдийн засгийн үнэлгээ хийгдсэн байх гэж дээрх гишүүд санал гаргасныг Байнгын хороо дэмжсэн байна. Дэмжье.

Санал хураалтанд 48 гишүүн оролцож, 37 гишүүн зөвшөөрч, 77.1 хувийн саналаар санал дэмжигдлээ.

15.10-р зүйлийн 10.1.3 дахь заалтыг дор дурдсанаар өөрчлөн найруулах:

10.1.3.Эдийн засгийн өсөлтийн дэмжсэн эсвэл олон улсын болон Европын холбооны стандартын шаардлагад нийцсэн экспортын болон импортыг орлох, нэмүү өртөг шингэсэн бүтээгдэхүүн үйлдвэрлэхэд чиглэсэн байх гэдэг шаардлага тавьсан юм байна. Дээрх гишүүд саналыг дээрх гишүүд гаргасныг Байнгын хороо дэмжсэн байна. Дэмжье.

Санал хураалтанд 47 гишүүн оролцож, 35 гишүүн зөвшөөрч, 74.5 хувийн саналаар санал дэмжигдлээ.

16.Төслийн 11.1 дэх хэсгийн “санхүү төсвийн асуудал эрхэлсэн Засгийн газрын гишүүний зөвшөөрснөөр” гэдгийг “Засгийн газрын зөвшөөрснөөр” гэж өөрчлөх саналыг  дээрх гишүүд гаргаж, Байнгын хороогоор дэмжүүлжээ. Дэмжье.

Санал хураалтанд 48 гишүүн оролцож, 39 гишүүн зөвшөөрч, 81.3 хувийн саналаар санал дэмжигдлээ.

17.Төслийн 11-р зүйлийн 14.1 дэх хэсгийг дор дурдсанаар өөрчлөн найруулах:

14.1.Энэ хуулийн 24.1-д заасан хязгаарлалтын хүрээнд хөрөнгийн болон мөнгөний зах зээл дээр арилжаалагдах үнэт цаас гаргах, худалдах, худалдан авах шийдвэрийг Хөгжлийн банкны төлөөлөн удирдах зөвлөл болон санхүү,  төсвийн асуудал эрхэлсэн Засгийн газрын гишүүний саналыг үндэслэн хувь нийлүүлэгчдийн хурал гаргана гэж дээрх гишүүд гаргасныг Байнгын хороо дэмжсэн байна. Дэмжье.

Санал хураалтанд 47 гишүүн оролцож, 40 гишүүн зөвшөөрч, 85.1 хувийн саналаар санал дэмжигдлээ.

18.Төслийн 17-р зүйлийн 17.1 дэх хэсгийг дор дурдсанаар өөрчлөн найруулах:

17.1.Хөгжлийн банкны төлөөлөн удирдах зөвлөл 9 гишүүнтэй байх ба тэдгээрийн 3 нь хараат бус гишүүн байна гэж дээрх гишүүд гаргасныг Байнгын хороо дэмжсэн байна. Дэмжье.

Санал хураалтанд 47 гишүүн оролцож, 36 гишүүн зөвшөөрч, 76.6 хувийн саналаар санал дэмжигдлээ.

19.Төслийн 17-р зүйлийн 17.3.4 дэх заалтын “банк, санхүү, хууль, эдийн засгийн” гэснийг хасах саналыг Одхүү гишүүн гаргасныг Байнгын хороо дэмжсэн байна. Дэмжье.

Санал хураалтанд 47 гишүүн оролцож, 16 гишүүн зөвшөөрч, 31 гишүүн татгалзаж, 66.0 хувийн саналаар энэ санал орох боломжгүй боллоо.

20.17-р зүйлд дор дурдсан агуулгатай хэсгийг нэмэх:

17.4.Төлөөлөн удирдах зөвлөлийн хараат бус 3 гишүүнийг төв банк /Монголбанк/ Монгол Улсын Үндэсний худалдаа, аж үйлдвэрийн танхим, Монголбанкуудын холбоод тус тус нэр дэвшүүлж, Засгийн газар томилно.

17.5.Төлөөлөн удирдах зөвлөлийн хараат бус гишүүн энэ хуулийн 17.3.1, 17.3.4, 17.3.6-д зааснаас гадна дараахь шалгуурыг хангасан байна:

17.5.1.мэргэжлээрээ 5-аас доошгүй жил ажилласан, 2-оос доошгүй жилд нь эрх бүхий албан тушаал хашсан байх

17.5.2.төрийн улс төрийн болон төрийн жинхэнэ албан тушаал хашдаггүй байх. Яасан эвгүй найруулагдсан юм бэ, найруулгаа хараарай.

17.5.3.Хөгжлийн банктай бизнесийн аливаа холбоогүй байх, төлөөлөн удирдах зөвлөлийн хараат бус гишүүн, бусад гишүүдийн адил эрх үүрэгтэй байна гэж дээрх гишүүд санал гаргаж, Байнгын хороогоор дэмжүүлсэн байна. 

Санал хураалтанд 47 гишүүн оролцож, 34 гишүүн зөвшөөрч, 72.3 хувийн саналаар санал дэмжигдлээ.

21.Төслийн 17-р зүйлийг дор дурдсан агуулгатай хэсгээр нэмэх:

17.7.Төлөөлөн удирдах зөвлөл нь дотоод аудитын, нэр дэвшүүлэлтийн, цалин урамшууллын дэд хороотой байх ба дэд хороонд хараат бус гишүүн орж ажиллана гэж Зоригт гишүүн санал гаргасныг Төсвийн байнгын хороо дэмжсэн байна. Дэмжье.

Санал хураалтанд 48 гишүүн оролцож, 30 гишүүн зөвшөөрч, 62.5 хувийн саналаар санал дэмжигдлээ.

22.Төслийн “Хөгжлийн банкны нөлөө бүхий хувь /хувьцаа/ эзэмшигч бус байх эсвэл уг этгээдтэй холбогдох этгээдийн хамааралгүй байх” гэсэн 17.3.7 дахь заалтыг хасах саналыг дээрх гишүүд гаргаж Байнгын хороо дэмжсэн байна. Дэмжье.

Санал хураалтанд 48 гишүүн оролцож, 37 гишүүн зөвшөөрч, 77.1 хувийн саналаар санал дэмжигдлээ.

23.Хөгжлийн банкны хариуцагч бус байх гэсэн 17.3 дахь заалтыг хасах саналыг дээрх гишүүд гаргаж Байнгын хороо дэмжсэн байна. Дэмжье.

Санал хураалтанд 48 гишүүн оролцож, 36 гишүүн зөвшөөрч, 75.0 хувийн саналаар санал дэмжигдлээ.

24.19 дэх саналтай холбоотойгоор төслийн 18-р зүйлийн 18.1 дэх заалтын “бизнес төлөвлөгөө” гэснийг хасах саналыг дээрх гишүүд гаргаж Байнгын хороо дэмжсэн байна. Дэмжье.

Санал хураалтанд 48 гишүүн оролцож, 31 гишүүн зөвшөөрч, 64.6 хувийн саналаар санал дэмжигдлээ.

25.Төслийн 18-р зүйлийн 18.1 дэх хэсэгт дор дурдсан агуулгатай заалтыг нэмэх:

18.1.4.Хөгжлийн банкны бизнес төлөвлөгөө батлахдаа төв банк /Монголбанк/ болон Санхүүгийн зохицуулах хорооны саналыг авна гэж дээрх гишүүд санал гаргасныг Байнгын хороо дэмжсэн байна. Дэмжье.

Санал хураалтанд 48 гишүүн оролцож, 27 гишүүн зөвшөөрч, 56.3 хувийн саналаар санал дэмжигдлээ.

26.Төслийн 18-р зүйлийн 18.1 дэх заалтыг дор дурдсанаар өөрчлөн найруулах:

18.1.3.Зээл авах, үнэт цаас гаргах, худалдах, худалдан авахад Засгийн газрын саналыг авна гэж дээрх гишүүд санал гаргасныг Байнгын хороо дэмжсэн байна. Дэмжье.

Санал хураалтанд 48 гишүүн оролцож, 39 гишүүн зөвшөөрч, 81.3 хувийн саналаар санал дэмжигдлээ.

27.Төслийн “Банкинд байршиж байгаа сул чөлөөтэй мөнгөн хөрөнгийг зах зээлд хөрвөх чадвартай өндөр зэрэглэлийн санхүүгийн хэрэгсэл хэлбэрээр үр өгөөжтэй байршуулах” гэсэн 18-р зүйлийн 18.1.4 дэх заалтыг хасна гэж дээрх гишүүд санал гаргаад Байнгын хороо дэмжсэн байна. Дэмжье.

Санал хураалтанд 48 гишүүн оролцож, 34 гишүүн зөвшөөрч, 70.8 хувийн саналаар санал дэмжигдлээ.

28.Төслийн 18-р зүйлийн 18.1.6 дахь заалтын “зарлан  хуралдуулах” гэсний дараа “тухайн үндэслэл бүхий саналыг хүргүүлэх” гэж нэмэх саналыг дээрх гишүүд гаргаж Байнгын хороо дэмжсэн байна. Дэмжье.

Санал хураалтанд 48 гишүүн оролцож, 37 гишүүн зөвшөөрч, 77.1 хувийн саналаар санал дэмжигдлээ.

29.Төслийн 18-р зүйлийн 18.2 дахь хэсгийг дор дурдсанаар өөрчлөн найруулах:

18.2.Хөгжлийн банкны дүрэмд өөрөөр заагаагүй бол төлөөлөн удирдах зөвлөлийн хурал сард 1-ээс доошгүй удаа хуралдана гэж дээрх гишүүд санал гаргаж Байнгын хороо дэмжсэн байна. Дэмжье.

Санал хураалтанд 48 гишүүн оролцож, 34 гишүүн зөвшөөрч, 70.8 хувийн саналаар санал дэмжигдлээ.

30.18-р зүйлд дор дурдсан агуулгатай хэсэг  нэмэх:

18.4.Төлөөлөн удирдах зөвлөлийн хурлын тэмдэглэл, шийдвэр, хуралд оролцогчдын саналыг баримт бичгийг баталгаажуулсан хувийг төлөөлөн удирдах зөвлөлийн хурлын шийдвэр гарснаас хойш ажлын 5 өдрийн дотор хувь нийлүүлэгчид хүргүүлнэ гэж дээрх гишүүд санал гаргаж Байнгын хороо дэмжсэн байна. Дэмжье.

Санал хураалтанд 48 гишүүн оролцож, 37 гишүүн зөвшөөрч, 77.1 хувийн саналаар санал дэмжигдлээ.

31.18-р зүйлийн 18.3 дахь хэсгийн төлөөлөн удирдах зөвлөл энэ хуульд заасны дагуу үйл ажиллагааныхаа нарийвчилсан журмыг тогтоож батална гэснийг хасъя гэж байна. Дээрх гишүүд санал гаргасныг Байнгын хороо дэмжсэн байна. Дэмжье.

Санал хураалтанд 46 гишүүн оролцож, 35 гишүүн зөвшөөрч, 76.1 хувийн саналаар санал дэмжигдлээ.

32.19-р зүйлийн 19.2 дахь хэсэгт “гүйцэтгэх удирдлагын 50-иас доошгүй хувь нь Монгол Улсын иргэн байна” гэсэн өгүүлбэрийг нэмэх гэж байна. Дээрх гишүүд санал гаргаж Байнгын хороо дэмжсэн байна. Дэмжье. 49 хувь нь гадны хүн эзэлж болно гэсэн юм болох нь байна шүү дээ. Тийм л юм байхдаа, энэ чинь бас хоёр талтай л юм болж байна.

Санал хураалтанд 45 гишүүн оролцож, 38 гишүүн зөвшөөрч, 84.4 хувийн саналаар санал дэмжигдлээ.

33.19-р зүйлийн 19.5.8 дахь заалтын “хувь нийлүүлэгчдийн хурлаас зөвшөөрсний” гэсний өмнө “төлөөлөн удирдах зөвлөлийн саналыг үндэслэн” гэж нэмье гэж дээрх гишүүд санал гаргаж Байнгын хороо дэмжсэн байна. Дэмжье.

Санал хураалтанд 46 гишүүн оролцож, 34 гишүүн зөвшөөрч, 73.9 хувийн саналаар санал дэмжигдлээ.

34.Төслийн 21-р зүйлийн 21.1.2 дахь заалтын “банкинд” гэсэн саналыг хасах саналыг дээрх гишүүд гаргасан байна. Байнгын хороо дэмжсэн байна. Дэмжье.

Санал хураалтанд 46 гишүүн оролцож, 37 гишүүн зөвшөөрч, 80.4 хувийн саналаар санал дэмжигдлээ.

35.Төслийн 21-р зүйлийн 21.1.3 дахь заалтыг дор дурдсанаар өөрчлөн найруулна:

21.1.3.Хөгжлийн банкны санхүүгийн болон үйл ажиллагааны тайланд хийсэн аудитын тайлан, дүгнэлт, зөвлөмжтэй танилцах гэж гишүүд санал гаргаад Байнгын хороо дэмжсэн байна. Дэмжье.

Санал хураалтанд 46 гишүүн оролцож, 41 гишүүн зөвшөөрч, 89.1 хувийн саналаар санал дэмжигдлээ.

36.Төслийн 23-р зүйлийн 23.1.2 дахь заалтын “өөрчлөн байгуулах” гэсний дараа “татан буулгах” гэж нэмэх саналыг гишүүд гаргаж, Байнгын хороо дэмжсэн байна. Дэмжье.

Санал хураалтанд 47 гишүүн оролцож, 35 гишүүн зөвшөөрч, 74.5 хувийн саналаар санал дэмжигдлээ.

37.Хянан шалгагч гэсэн 26-р зүйлийг Санхүүгийн зохицуулах хорооны хяналт шалгалт гэж нэрлэж шинэчлэн найруулъя. З.Энхболд гишүүн санал гаргасныг Эдийн засгийн байнгын хороо дэмжсэн байна. Дэмжье.

Санал хураалтанд 47 гишүүн оролцож, 31 гишүүн зөвшөөрч, 66.0 хувийн саналаар санал дэмжигдлээ.

38.Төслийн 27-р зүйлийн 27.1 дэх хэсгийг дор дурдсанаар өөрчлөн найруулах:

27.1.Хөгжлийн банкны санхүүгийн тайланг нягтлан бодох бүртгэлийн тухай хууль тогтоомж, нягтлан бодох бүртгэлийн олон улсын болон үндэсний стандартын дагуу улирал тутам гаргаж, жилийн  санхүүгийн үйл ажиллагааны тайланд төрийн аудитын төв байгууллагаар аудит хийлгэнэ. Тайлан, дүгнэлт, зөвлөмж гаргуулна гэж гишүүд санал гаргасныг Байнгын хороо дэмжсэн байна. Дэмжье.

Санал хураалтанд 47 гишүүн оролцож, 35 гишүүн зөвшөөрч, 74.5 хувийн саналаар санал дэмжигдлээ.

39.Төслийн энэ хуулийн 27.2-т заасан аудитын үйл ажиллагаатай холбогдон гарах зардлыг улсын төсвөөс санхүүжүүлнэ гэж 27.5 дахь хэсгийг хасах. Гишүүд саналыг гаргасныг Байнгын хороо дэмжсэн байна. Дэмжье.

Санал хураалтанд 47 гишүүн оролцож, 38 гишүүн зөвшөөрч, 80.9 хувийн саналаар санал дэмжигдлээ.

40.Төслийн 27-р зүйлийн 27.6 дахь хэсгийг дор дурдсанаар өөрчлөн найруулах:

27.6.Хөгжлийн банк нь холбогдох тайлан, мэдээллийг төв банк /Монголбанк/-ны баталсан загвар, маягтын дагуу гаргаж, төв банк /Монголбанк/ Санхүүгийн зохицуулах хороонд тогтмол тус тус хүргүүлнэ гэж өөрчилье гэж санал гаргасныг Байнгын хороо дэмжсэн байна. Дэмжье.

Санал хураалтанд 46 гишүүн оролцож, 38 гишүүн зөвшөөрч, 82.6 хувийн саналаар санал дэмжигдлээ.

41.Төслийн 29-р зүйлийн 29.1 дэх хэсгийг дор дурдсанаар өөрчлөн найруулах:

29.1.Хөгжлийн банкны тухай хууль тогтоомж зөрчсөн нь эрүүгийн хариуцлага хүлээлгэхээргүй бол гэм буруутай этгээдэд шүүгч эсвэл холбогдох улсын байцаагч дор дурдсан захиргааны шийтгэлийг ногдуулна:

29.1.1.Энэ хуулийн 8.4, 10.1-д заасныг зөрчсөн албан тушаалтныг хөдөлмөрийн хөлсний доод хэмжээг 50-100 дахин нэмэгдүүлсэнтэй тэнцэх хэмжээний төгрөгөөр торгох

29.1.2.Энэ хуулийн 24.1-д заасныг зөрчсөн бол албан тушаалтныг хөдөлмөрийн хөлсний доод хэмжээг 50 дахин нэмэгдүүлсэнтэй тэнцэх хэмжээний төгрөгөөр торгох

29.1.3.Энэ хуулийн 26.1-д заасан хяналт шалгалтад саад учруулсан бол иргэнийг хөдөлмөрийн хөлсний доод хэмжээг 15-25 дахин нэмэгдүүлсэнтэй тэнцэх хэмжээний төгрөгөөр торгоно, аж ахуйн нэгж байгууллагыг хөдөлмөрийн хөлсний доод хэмжээг 50-100 дахин нэмэгдүүлсэнтэй тэнцэх хэмжээний төгрөгөөр торгох

29.1.4.Төлбөр тооцооны баримтыг нуун дарагдуулсан буюу гүйлгээг саатуулсан ажилтан, албан тушаалтныг хөдөлмөрийн хөлсний доод хэмжээг 5-25 дахин нэмэгдүүлсэнтэй тэнцэх хэмжээний төгрөгөөр торгох

29.1.5.Тайлан тэнцэл, мэдээ, баримтыг зохих хууль журмын дагуу гаргаж өгөөгүй буюу энэ хуулийн 27-р зүйлд заасны дагуу холбогдох байгууллагад хүргүүлээгүй нь нийтэд мэдээлэх санхүүгийн тайланг хүндэтгэн үзэх шалтгаангүйгээр нийтэд мэдээлээгүй бол албан тушаалтныг хөдөлмөрийн хөлсний доод хэмжээг 5-50 дахин нэмэгдүүлсэнтэй тэнцэх хэмжээний төгрөгөөр торгож, гүйцэтгэх удирдлагад сануулна 

29.1.6.Нийтэлсэн тайлан мэдээлэлд хуурамч, худал ташаа мэдээлэл агуулагдсан бол уг тайлан мэдээллийг баталгаажуулсан гүйцэтгэх захирал, эрх бүхий бусад албан тушаалтныг тус бүр хөдөлмөрийн хөлсний доод хэмжээг 50-150 дахин нэмэгдүүлсэнтэй тэнцэх хэмжээний төгрөгөөр торгох

29.2.Энэ хуулийн 29.1-д заасан торгуулийн орлогыг улсын төсөвт оруулна гэж дээрх гишүүд санал гаргасныг Эдийн засгийн байнгын хороо дэмжсэн байна. Дэмжье.

Санал хураалтанд 45 гишүүн оролцож, 34 гишүүн зөвшөөрч, 75.6 хувийн саналаар санал дэмжигдлээ.

42.Төслийн 29-р зүйлийн 29.1.2-29.1.6 дахь заалтын “торгох” гэсний дараа “ажлаас чөлөөлөх” гэж нэмье гэсэн саналыг О.Чулуунбат гишүүн гаргасныг Эдийн засгийн байнгын хороо дэмжсэн байна. Дэмжье.

Санал хураалтанд 44 гишүүн оролцож, 38 гишүүн зөвшөөрч, 86.4 хувийн саналаар санал дэмжигдлээ.

43.Хүний хөгжлийн сангийн тухай хуульд өөрчлөлт оруулах тухай хуулийн төслийг хууль санаачлагчид нь буцаах гэсэн саналыг дээрх гишүүд гаргасныг Эдийн засгийн байнгын хороо дэмжсэн байна. Дэмжье.

Санал хураалтанд 45 гишүүн оролцож, 34 гишүүн зөвшөөрч, 75.6 хувийн саналаар санал дэмжигдлээ.

Бямбацогт гишүүн

С.Бямбацогт:-Энэ хууль батлагдсантай холбогдуулаад УИХ-аас Шинэ бүтээн байгуулалт хөтөлбөр, Төмөр замын тээврийн талаар төрөөс баримтлах бодлогод  туссан төсөл арга хэмжээ, Сайншандын ажил үүргийн цогцолбор зэргийг 2011 онд санхүүжүүлэхийг Засгийн газар зөвшөөрсөн тогтоол гаргах гэж байгаа юм. Энэ тогтоол дээр сая бас Баярцогт сайд ярьж байсан. Тэрбишдагва, Тлейхан гишүүдийн асуултанд хариулж байхдаа тэр жижиг, дунд үйлдвэрийн зээлийн хүүг бууруулах, жижиг, дунд үйлдвэрт бас тодорхой хэмжээний эх үүсвэр оруулах  талаар тогтоол гаргая гэж. Тэгэхээр энэ тогтоол дээрээ нэгтгээд жижиг, дунд үйлдвэрийн зээл олгоход зориулаад 500 хүртэл тэрбум төгрөг гэдэг юмуу, эх үүсвэрийг бонд гаргах байдлаар шийдвэрлэе гэдгийг оруулчихъя, Хөгжлийн банкнаас санхүүжих байдлаар биш, тэртээ тэргүй Баярцогт сайдын маань хэлдгээр 1.5 их наяд төгрөг одоо манай дотоодын зах зээл дээр байж байгаа, зээл олгоход бэлэн. Энийг татан төвлөрүүлж, жижиг, дунд үйлдвэрийг дэмжихэд хүү багатай, урт хугацаатай зээл олгоход зориулж оруулъя гэдэг тийм 2 дахь юмуу, 3 дахь заалтыг оруулж өгье гэсэн санал байна. Энэ тогтоол дотроо.

Д.Дэмбэрэл:-Ийм их олон юмыг санхүүжүүл гээд дээр нь нэмээд байдаг. Энэ тэгээд тогтоол гаргаад өгчихье гэж энэ юу болоод байна? 

Хууль батлагдсантай холбогдуулж УИХ-аар батлагдсан Шинэ бүтээн байгуулалт хөтөлбөрт Төмөр замын тээврийн талаар төрөөс баримтлах бодлогод тусгагдсан төсөл, арга хэмжээ, Сайншандын аж үйлдвэрийн цогцолбор зэрэг төсөл, хөтөлбөрүүдийг 2011 онд санхүүжүүлэхийг бүгдийг нь үү? Засгийн газарт зөвшөөрсөн УИХ-ын тогтоол баталж гаргах гэнээ. З.Энхболд, Балдан-Очир гишүүд Эдийн засгийн байнгын хороо дэмжсэн байна. Дэмжье.

Санал хураалтанд 46 гишүүн оролцож, 34 гишүүн зөвшөөрч, 73.9 хувийн саналаар санал дэмжигдлээ.

Тогтоол гаргая гэж байгаа юмуу, яаж байгаа юм? Хэн тэр тогтоолоо оруулж ирэх юм бэ? энэ бол ингээд протоколд үлдэж байгаа юм байлгүй.

Эдийн засгийн байнгын хороо дэмжээгүй саналуудыг хураалгая. Энэ нэг хажуугийн хөндлөнгийн нэг ийм санал ерөнхийд  нь хураалгаад явлаа. Тэгж ойлгож байна. Тэгээд энэ тогтоол хаана байгаа юм бэ? 

Нямдорж гишүүн

Ц.Нямдорж:-Энэ чинь юу болоод байна? Хөгжлийн банкны хууль батлагдсан тохиолдолд энэ хуулийг хэрэгжүүлэх арга хэмжээний тухай тогтоол гаргах ёстой гэж Байнгын хороо үзэж байгаа юм байна л даа. Хэрэв миний ойлгож байгаа зөв бол одоо бид нар ийм тогтоол гаргана гэсэн төсөл хэлэлцэж батлах ёстой. Тэр төслийг 2-р хэлэлцүүлгийн үеэр нь оруулж ирэх юмуу? 

Хоёрдугаарт, сая Хөгжлийн банкны хуулийг  хэрэгжүүлэхээс давсан асуудал яригдаж байна шүү дээ. Жижиг, дунд үйлдвэрийн асуудлаар Хөгжлийн банкны хуулийг  хэрэгжүүлэх тогтоолд заалт оруулж ир гэж ярьж байна шүү дээ. Тэгж болохгүй шүү дээ. Тэр тусмаа УИХ-аас баталсан хөтөлбөрийг хэрэгжүүлэхэд энэ зээл олгоно гэсэн хууль гаргачихаад жижиг, дунд үйлдвэрийн юмыг оруулаад ирэх юм бол энэ хууль чинь хуулиасаа давсан тогтоол болж хувирдаг юм байгаа биз дээ. Жижиг, дунд үйлдвэрийн асуудал ярих гэж байгаа бол жичид нь ярих хэрэгтэй. Хуулиа давсан тогтоол байж болохгүй.

Д.Дэмбэрэл:-44-р заалт протоколд үлдсэн.

Баярсайхан гишүүн

Ц.Баярсайхан:-Энхболд, Балдан-Очир гишүүд ер нь томоохон  хөтөлбөрүүдийг дурдъя гээд энэ 3 хөтөлбөр дурдахад УИХ-ын 2008 оны 47-р тогтоол гээд ялангуяа томоохон дэд бүтэцтэй холбоотой бас юу бий шүү дээ. Энийг бас оруулъя гээд Байнгын хороон дээр санал хураагдаад орсон. Сая энэ томъёолол дээрээ орхигдсон байна. Энийг протоколоор хэлчих юм бол 2 дахь хэлэлцүүлгээр тогтоолын төсөл хийхдээ оруулаад ирэх бололцоотой.

Хоёрдугаарт, энэ дээр 2011 оноос эхлэн санхүүжүүлэхийг гээд явж байгаа. Энэ санал хураасан томъёолол дээрээ 47-р тогтоолыг нэмэхээр  тусгалаа гээд энийг та протоколд хэлчих үү?

Д.Дэмбэрэл:-За ингээд бүгдийг санхүүжүүлнэ гэсэн л юм хураалаа. 

44-р тогтоолыг одоо дээр нь нэмээд гээд одоо тогтоол оруулж ир гээд, энд орж ирээгүй юмыг одоо дахин санал хураалтай биш дээ. 44-ийг энд оруулаагүй ээ. Байнгын хороон дээр хураасан юм чинь энд байхгүй л байна шүү дээ. Бичээгүйг би яаж мэддэг юм бэ.

Эдийн засгийн байнгын хороо дэмжээгүй санал байна. 

1.Төслийн 8-р зүйлд дор дурдсан агуулгатай хэсгийг нэмье:

8.5.Нэмүү өртөг шингэсэн бүтээгдэхүүн үйлдвэрлэдэг жижиг, дунд үйлдвэр хөгжүүлэх, ажлын байр нэмэгдүүлэх зорилгоор улсын төсвийн болон гадаад худалдаанаас авсан хөнгөлөлттэй зээлийг нэмэлт санхүүгийн дарамтгүйгээр хөгжлийн банкаар дамжуулан олгоно гэнэ. Байнгын хороо дэмжээгүй учраас. Энэ саналыг Алтай, Арвин, Ганхуяг, Тлейхан, Тэрбишдагва, Чулуунбат гишүүд гаргасан байна. Байнгын хороо дэмжээгүй байна. Цөөнх: Тлейхан, Тэрбишдагва, Чулуунбат гишүүд байгаа юм байна. Цөөнх ярих гээд байна уу? За саналаа хураая. Дэмжих боломжгүй гэсэн Байнгын хорооны саналаар санал хураалт явууллаа.

Санал хураалтанд 49 гишүүн оролцож, 29 гишүүн зөвшөөрч, 52.9 хувийн саналаар дэмжих боломжгүй гэсэн дүн гарлаа.

Би асуусан шүү дээ, та нар анхааралгүй суугаад байна шүү дээ. Одоо тэртээ тэргүй уначихлаа л даа. Анхааралтай сууя. Цөөнх гээд би бүр тэр тэр гэж уншаад байна уу гээд байхад байхгүй байна шүү дээ.

За Тэрбишдагва саналаа татлаа гэж протоколд тэмдэглүүлж байна уу? Тэрбишдагва гишүүн /16.25-17.25 цаг. Ц.Нарантуяа/
Д.Тэрбишдагва:-Санал татах шалтгаан нь бол түрүүн Баярцогт сайдын хэлснээр гадна, дотноос орж ирж байгаа зээлийн хүү эцсийн зээлдэгч дээр бууруулах асуудал тавьсан. Тийм учраас янз янзын хэлбэрээр тавиад, аргаа бараад Хөгжлийн банкны үед үүнийг яриад, сая Баярцогт сайдын тайлбараар бол  гадаадын зээл тусламжаар өөрөөр хэлбэл 0,75 хувийн хүүтэй зээл их өндөр үнэтэйгээр эцсийн зээлдэгч дээр очиж байгааг бууруулах боломж байна. Улсын төсвийн хөрөнгөөр ямар ч зээлгүйгээр тэнд очиж байгааг бууруулах боломж байна гэж ингэж ярьсан учраас үүнийг татах шалтгаан нь түрүүний 44 буюу бид нарын энд өгсөн 37 дугаар тогтоол гарахад энд нь хоёр дахь заалт оруулж өгөөд, тодорхой чиглэл өгье гэсэн структур бүтцийн чиглэлээр Баярцогт сайд буюу Засгийн газартай сая энэ саналыг гаргасан гишүүд тохироод, тогтоолд нь  тусгаж өгье гэсэн үүднээс бид үүнийгээ татаж байна.
Д.Дэмбэрэл: Татна гэж, сая унасан юмыг чинь ямар юм татдаг юм бэ? Та нар өөрсдөө анхааралгүй суугаад байх юм. Санал хураагдчихсан шүү дээ, уначихсан.  Унасан санал дээр татах тухай асуудал байхгүй. 

Тогтоолд ямар юм оруулна гэж та нар ярьцгаасан юм бэ? Тогтоол гаргахдаа түүнийгээ харгалзъя.

Хоёр дахь санал байна.

Хуулийн төслийн 5 дугаар зүйлийн 5.1 дэх хэсэгт дор дурдсан агуулгатай заалтыг нэмэх: 

Улсын төсвөөс зээлдүүлсэн хөрөнгө гэсэн санал гаргасан  байна. Улсын Их Хурлын гишүүн Улааны гаргасан, Төсвийн байнгын хороо дэмжсэн.
Д.Насанжаргал: Энэ санал ийм учиртай юм. Үндсэн Байнгын  хороо нь Эдийн засгийн байнгын хороо.

Д.Дэмбэрэл: Төсвийн байнгын хороо ийм санал дэмжиж, Эдийн засгийн байнгын хороонд өгсөн юм байна. 

Эдийн засгийн байнгын хороо дэмжээгүй юм байна. Үндсэн Байнгын хороо дэмжээгүй учраас дэмжих боломжгүй гэсэн санал хураалт явуулъя.

49 гишүүн санал хураалтад оролцож, 29 гишүүн зөвшөөрч, 59,2 хувийн саналаар энэ санал дэмжигдсэнгүй. 

Баярцогт сайд

С.Баярцогт: Гишүүдэд тараагдсан хувь дээр З, 4, 5, 6 гээд энэ бүгдээрээ дэмжигдээд орчихсон санал. Сая гишүүдэд тараахдаа үүнийг дэмжээгүй маягаар оруулчихаж. Түүнээс Улаан гишүүний гаргасан З санал дэмжигдээд орчихсон байгаа юм. Чулуунбат гишүүний санал дэмжигдээд орчихсон байгаа. Тэгэхдээ энэ З, 4, 5, 6 бол агуулгаараа дэмжигдээд орчихсон байгаа учраас санал хураалгах шаардлагагүй. 

Д.Дэмбэрэл: З, 4, 5, 6 дугаар саналууд урьд нь орсон учраас “6”-г сая нэрлэлээ шүү дээ. 6 дахь саналыг сая Тамгын газар хасъя гэж хэлсэн.

6 нь яасан юм бэ? 6 дээр санал хураалгах юм уу? 

Та  нар надад “6”-г хураалгахгүй гэж хэлсэн. Одоо гишүүд санал хураалгах ёстой гэж байна. Тамгын газар, энэ хэн төсөл тараасан юм бэ? 

Д.Насанжаргал: 6 дахь санал дээр Байнгын хороо санал хураалгаагүй юм билээ. 

Д.Дэмбэрэл: Байнгын хороо санал хураалгаагүй байна шүү дээ.

Д.Насанжаргал: Тэгэхээр энд санал хураалгах шаардлагагүй гэж.

Д.Дэмбэрэл: Улаан гишүүн

Ч.Улаан: Баярлалаа. Тэгэхээр Хөгжлийн банкны үйл ажиллагааны үндсэн зарчмыг тодорхойлохдоо үр ашигтай байна гээд зарчмаа тодорхойлсон. Тэгсэн байтлаа санхүүжүүлж байгаа төсөл, хөтөлбөр нь үр ашигтай байна гэсэн санал гаргахаар энэ хоёр Байнгын хороо хоёулаа дэмжихгүй байгаа юм. Үүнийг нь би ойлгохгүй байгаа юм. Үр ашиггүй төслүүд нь давамгайлсаар байгаад бүхэлдээ Хөгжлийн банк маань өөрөө эрсдэлд орчих болзошгүй байгаа шүү дээ. Тийм учраас хоёр Байнгын хороо энэ Хөгжлийн банкийг ашигтай ажиллуулах, эрсдэлд оруулахгүй байх энэ саналыг хоёулаа дэмжсэнгүй. Энэ санал дэмжигдээгүй учраас би одоо энэ хуулийг батлалцахад оролцож чадахгүй нь ээ. Энэ баталсан хууль, энэ хоёр заалт маань хоорондоо зөрчилдөж байна гэж үзэж байна. Баярлалаа. 

Д.Дэмбэрэл: Саяны саналыг Байнгын хороогоор дэмжээгүй юм байна.

Хуулийн төслийн 10 дугаар зүйлийн 10.1.2 дахь заалтад, төсөл, хөтөлбөр нь  эдийн засаг, санхүүгийн хувьд үр ашигтай байх гэж нэмэх саналыг Улсын Их Хурлын гишүүн Улаан гаргасныг Төсвийн байнгын хороо дэмжээгүй байна. Эдийн засгийн байнгын хороо бас дэмжээгүй бололтой юм.

Дэмжих боломжгүй.

44 гишүүн санал хураалтад оролцож, 27 гишүүн зөвшөөрч, 61,4 хувийн саналаар боломжгүй гэж.

Төсөлтэй холбоотой найруулгын саналуудыг уншъя.
1.Хуулийн төслийн 18 дугаар зүйлийн 18.1.1, 18.1.2, 18.1.4, 18.1.7-18.1.12, 19 дүгээр зүйлийн 19.1, 19.4.1, 19.4.2, 19.4.4, 19.4.5, 19.4.7-19.4.9, 19.5.1-19.5.3, 19.5.5-19.5.7, 19.5.9-19.5.11, 21 дүгээр зүйлийн 21.1.1-21.1.3, 22 дугаар зүйлийн 22.1.1-22.1.7, 23 дугаар зүйлийн 23.1.1, 23.1.2, 25 дугаар зүйлийн 25.2.1, 25.2.2, 25.2.4, 25.2.5 дахь хэсэг, заалтуудын “банкны” гэсний өмнө “Хөгжлийн” гэж нэмэх.
2.Хуулийн төслийн 18 дугаар зүйлийн 18.1.10 дахь заалтыг дор дурдсанаар найруулах:

Хөгжлийн банкны нягтлан бодох бүртгэл, санхүүгийн тайлагналын тогтолцоо, хөндлөнгийн болон дотоод аудит, эрсдлийн  удирдлага, санхүү, үйл ажиллагааны талаарх хууль тогтоомж, холбогдох стандартын хэрэгжилтийг хангуулах.

З.Хуулийн төслийн 19 дүгээр зүйлийн 19.5.2 дахь заалтаас “чанд” гэснийг хасах.

4.Хуулийн төслийн 24 дүгээр зүйлийн 24.2 дахь хэсгийг хуулийн төслийн 23 дугаар зүйлийн 23.1.3 болгох гэсэн найруулгын засваруудыг Байнгын хороо санал болгосон байна.
Эдгээр найруулгын засварыг авах нь зүйтэй гэсэн саналаар санал хураалт явуулж байна.

41 гишүүн санал хураалтад оролцож, 30 гишүүн зөвшөөрч, 73,2 хувийн саналаар санал дэмжигдэж, найруулгын засваруудыг авч байна.

Зарчмын зөрүүтэй саналаар санал хураалт явуулж дууслаа.

Санал хураалтын дүнд сая Хүний хөгжил сангийн тухай хуульд нэмэлт, өөрчлөлт оруулах тухай хуулийн төслийг хууль санаачлагчид нь буцаахаар шийдвэрлэсэн. 

Энэ хуулийн төслийг хууль санаачлагчид нь буцаах тогтоолын төслийг уншъя. 

Хуулийн төсөл буцаах тухай

Монгол Улсын Их Хурлын чуулганы хуралдааны дэгийн тухай хуулийн 22 дугаар зүйлийн 22.5 дахь хэсгийг үндэслэн Монгол Улсын Их Хурлаас ТОГТООХ нь:

1.Монгол Улсын Хөгжлийн банкны тухай хуулийн төсөлтэй хамт Монгол Улсын Засгийн газраас 2011 оны 01 дүгээр сарын 03-ны өдөр өргөн мэдүүлсэн Хүний хөгжлийн сангийн тухай хуульд өөрчлөлт оруулах тухай хуулийн төслийг нэгдсэн хуралдаанд оролцсон гишүүдийн олонхи хэлэлцэх шаардлагагүй гэж үзсэн тул хууль санаачлагчид нь буцаасугай.  Гарын үсэг.
Тогтоолоо баталъя гэсэн санал хураалт явуулъя.

43 гишүүн санал хураалтад оролцож, 35 гишүүн зөвшөөрч, 81,4 хувийн саналаар тогтоол батлагдлаа.

Сая миний уншсан тогтоол дээр эцсийн найруулгын саналтай гишүүн байна уу? 

Алга байна. Эцсийн  найруулгыг сонслоо.

Хуулиудаа баталъя.  

Монгол Улсын Хөгжлийн банкны тухай хуулийн төсөл болон холбогдох бусад хуульд нэмэлт, өөрчлөлт оруулах тухай хуулийн төслүүдийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүллээ.

Дараагийн асуудалд оръё.

Зээлийн  баталгааны дээд хэмжээг тогтоох тухай Улсын Их Хурлын тогтоолын төслийг хэлэлцье. 

Хууль санаачлагчийн илтгэлийг Баярцогт сайд танилцуулна.

С.Баярцогт: Улсын Их Хурлын дарга, эрхэм гишүүд ээ

Монгол Улсын Засгийн газрын  2008-2012 оны  үйл ажиллагааны хөтөлбөр батлах 35 дугаар тогтоол, Улсын Их Хурлын 2008 оны Монгол Улсын эдийн засаг, нийгмийг  2009 онд хөгжүүлэх үндсэн чиглэл батлах  36 дугаар тогтоолд Хөгжлийн банк байгуулахаар заасан бөгөөд Монгол Улсын Засгийн газраас Монгол Улсын Хөгжлийн банкны тухай хуулийн төслийг боловсруулан Улсын Их Хуралд хэлэлцүүлж байна. Үүнтэй холбогдуулан  Төсвийн тогтвортой байдлын тухай хуульд заасан  тусгай шаардлагуудын хүрээнд  Монгол Улсын Засгийн газраас тухайн төсвийн жилд гаргах зээлийн баталгааны дээд хэмжээг Улсын Их Хурлаас тогтоох нь зүйтэй гэж үзсэн бөгөөд хууль зүйн энэ зохицуулалтын хүрээнд Засгийн газраас гаргах зээлийн баталгааны дээд хэмжээг Улсын Их Хурлын тогтоолоор батлуулах зайлшгүй шаардлагатай байгаа юм.

Төсвийн тогтвортой байдлын тухай хуулийн улсын өр тодорхойлолтод нийцүүлэн Монгол Улсын нийт өрийн 2011, 2012 оны урьдчилсан тооцоог хийсэн. Манайд одоогийн байдлаар төрийн өмчит аж ахуйн нэгж, үйлдвэрийн газруудын өрийг улсын өр гэсэн томъёололд нэгтгэн бүртгэж, ажил эхэлж байгаа бөгөөд төрийн өмчийн үйл ажиллагаа, төрийн өмчит үйлдвэрийн газрын нийт өрийг 2011, 2012 онд тус бүр 400 орчим тэрбум төгрөг байхаар тооцоолж тооцоонд авлаа.
Мөн өрийн өнөөгийн үнэ цэнэ тооцохдоо хямдруулсан хувь 4 байхаар тооцооллыг авлаа. Урьдчилсан тооцоогоор улсын нийт өр 2011 онд ДНБ-ний 25,3 буюу 2 ихнаяд төгрөг, 2012 онд ДНБ-ний 41,2 хувь буюу 3,7 ихнаяд төгрөг байхаар өнөөгийн үнэ цэнээр байхаар байна. Төсвийн тогтвортой байдлын тухай хуулийн 19,3-т заасан ёсоор улсын нийт өрийн өнөөгийн үнэ цэнэ нь цэвэр үнэ цэнээр илэрхийлэгдсэн ДНБ-ний хувь хэмжээг 2011 онд 50 хувь,  2012 онд 60 хувь тус тус байхаар хуульчилсан билээ.

Иймд Засгийн газраас Хөгжлийн банкинд гаргах зээлийн баталгааны дээд хэмжээ 2011 онд ДНБ-ний 27,7 хувь буюу 1 ихнаяд 985,2 тэрбум төгрөг байхаар. Урьд онд гаргасан баталгааг тооцон 2012 онд Хөгжлийн банкинд гаргах зээлийн баталгааны дээд хэмжээг тооцоход ДНБ-ний 18,8 хувь буюу 1 ихнаяд 720,4 тэрбум төгрөг байхаар тооцлоо.

Асуудлыг хэлэлцэн шийдвэрлэж өгөхийг хүсье. Анхаарал тавьсан явдалд баярлалаа.

Д.Дэмбэрэл: Сайдад баярлалаа.  Байнгын хорооны санал, дүгнэлтийг сонсъё. Эдийн засгийн байнгын хорооны санал, дүгнэлтийг Улсын Их Хурлын гишүүн  Дамба-Очир танилцуулна. Дамба-Очир гишүүнийг индэрт урьж байна.

Д.Дамба-Очир: Улсын Их Хурлын дарга, эрхэм гишүүд ээ

Монгол Улсын Засгийн газраас “Зээлийн баталгааны дээд хэмжээг тогтоох тухай” Улсын Их Хурлын тогтоолын төслийг 2011 оны 02 дугаар сарын 09-ний өдөр Улсын Их Хуралд өргөн мэдүүлснийг Эдийн засгийн байнгын хороо 2011 оны 02 дугаар сарын 10-ны өдрийн хуралдаанаар хэлэлцээд хуралдаанд оролцсон гишүүдийн олонхийн саналаар Улсын Их Хурлын нэгдсэн хуралдаанд оруулж хэлэлцүүлэх нь зүйтэй гэж үзлээ.

“Зээлийн баталгааны дээд хэмжээг тогтоох тухай” Улсын Их Хурлын тогтоолын төслийг хэлэлцэх эсэх тухай асуудлаар Эдийн засгийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг хүсье.

Анхаарал тавьсанд баярлалаа.

Д.Дэмбэрэл: Дамба-Очир гишүүнд баярлалаа.

Хэлэлцэж байгаа асуудалтай холбогдуулан Жавхлан- Монголбанкны дэд ерөнхийлөгч,  Батхүрэл- Үндэсний хөгжил, шинэтгэлийн хорооны Хөгжил бодлого, стратеги төлөвлөлтийн газрын дарга, Батбаяр- Сангийн яамны Санхүү, эдийн засгийн бодлогын газрын дарга, Ганбат- Сангийн яамны Хууль, эрх зүйн газрын дарга нар оролцож байна. 

Байнгын хорооны санал, дүгнэлт, хууль санаачлагчийн илтгэлээс асуух асуулттай гишүүд байна уу?  Улаан гишүүн асуултаа тавья.
Ч.Улаан: Баярлалаа. Энэ гаргах баталгааны дээд хэмжээг тогтоох тухай хуулийн төслийг Эдийн засгийн байнгын хороогоор хэлэлцээд орж ирж байна. Яг төсвийн агуулгаар нь аваад үзвэл энэ маань төсөв дээр өр буюу эрсдэл болж л суудаг. Тэгэхээр яагаад үүнийг Төсвийн байнгын хороогоор хэлэлцсэнгүй вэ?  гэдгийг Их Хурлын удирдлагаас би тодруулмаар байна. Түрүүний асуудал дээр би ярьсан шүү дээ. Хоёр Байнгын хорооны хооронд бас жижигхэн асуудал үүсээд байна гэж. Тэгэхээр төсөвтэй холбоотой асуудал бол Төсвийн байнгын хорооны бүрэн эрхээр олгогдсон өөрийнх нь асуудал. Тэгэхээр энэ асуудлаар Төсвийн байнгын хорооноос гарсан саналыг шууд чуулганд илтгэдэг ийм л хуулийн зохицуулалттай гэж би ойлгоод байгаа. Төсөв дээр тусгай хууль байдаг. Бусад Байнгын хороодын саналыг нэгтгэж, Төсвийн байнгын хороон дээр хураадаг. Бусад асуудлаар бол  саналаа шууд чуулганд илтгэдэг байх учиртай болов уу гэж би бодох юм. Тэгээд төсвийн асуудал яригдаж байхад Төсвийн байнгын хороогоор яриагүйд би гайхаж байна. Ер нь үүнийг би Төсвийн байнгын хороогоор хэлэлцэх ёстой гэж үзэж байна. Ний нуугүй ярихад өр, батлан даалт хоёр ижил агуулгатай хоёулаа л өр төлбөр болж төсөв дээр бүртгэгдэж, тооцогдож явдаг шүү дээ. 20 жил авсан зээлийн өртэй тэнцэх хэмжээний өрийн асуудлыг ганцхан жил баталгаа хэлбэрээр гаргах ийм л эрх олгогдохоор орж ирж байна. Би хувьдаа энэ дээр дахин сайн ярих ёстой гэж бодож байна. 

Төсвийн тогтвортой байдлын тухай хуулиас иш татахдаа бид нар ярьж байна л даа. Хуульд байж болно гээд заасан гэж. Тэгвэл Төсвийн тогтвортой байдлын хуулиа бүрэн хэмжээгээр хэрэгжүүлж эхлээгүй мөртлөө байж болох өрийн хэмжээгий нь чинээнд нь тултал авах гээд байдгийн учир юунд байна вэ?  Эхний жил тэр  20 хэдэн хувьтай явж байгаад ажлаа жигдрэхээр дараа дараагийн жилүүддээ тэр дээд хэмжээнд нь тулгаж болоогүй юм уу? эрсдэл гарвал үүнийг яаж тооцсон юм бэ?  Энэ талаар хэр ул суурьтай ярив гэдгийг би  Төсвийн байнгын хороон дээр яриагүй юм чинь хэнээсээ ч асуух юм билээ? Учрыг нь нэг л олохгүй байна.  Яах учиртай юм байгаа?
Д.Дэмбэрэл: Төсвийн байнгын хороо хэлэлцэх үү? Үгүй юу гэдэг энэ асуудал холбоотой байж болох юм, байвал санал өгөөрэй гэж би Төсвийн байнгын хороонд хэлсэн шүү дээ. Байнгын хорооны дарга заавал үүнийг хэлэлцээд байх юм алгаа. Ерөнхийдөө ойлгомжтой явж байгаа юм байна. Эдийн засгийн байнгын хорооны саналаар Их Хуралд ярья гэж Хаянхярваа дарга надад ийм зүйлийг ярьсан даа. 

Наад асуудлыг нь Баярцогт сайд хариулъя. 

С.Баярцогт: Улаан гишүүний асуултанд хариулъя.  Хөгжлийн банкны тухай хуулийн 21.1.2-т Засгийн газраас гарах баталгааны дээд хэмжээг тогтооно гэсэн ийм үгээр орсон байгаа. Үүнтэй холбогдуулаад баталгааны дээд хэмжээний тогтоолыг оруулж ирж байгаа юм.

Төсвийн тогтвортой байдлын тухай хуульд дээд хязгаарыг болно гэж заагаагүй, хэтрүүлэхгүй байна гээд хязгаарыг нь заачихсан. 2011 онд  50 хувиас хэтрэхгүй,  2012 оноос 60 хувиас хэтрэхгүй, 2013 онд  50 хувиас хэтрэхгүй, 2014 оноос эхлээд  40 хувиас хэтрэхгүйгээр ингэж явна гэсэн энэ үндсэн зарчим. Энэ маань юутай холбоотой энэ хоёр хязгаарлалт хийгдсэн бэ гэхээр, ерөөсөө шинэ бүтээн байгуулалт, энэ хөгжлийн асуудлыг шийдвэрлэхэд, том том төслүүдийг хэрэгжүүлэхэд ойрын 8-10 жилд 18 орчим ихнаяд төгрөгийн санхүүжилт шаардлагатай байна  гэсэн энэ бодлогын асуудлыг Улсын Их  Хурлаар баталж гаргасан байгаа. Энэ асуудлуудыг хийж хэрэгжүүлэхэд дунджаар жилдээ  1,5-2 ихнаяд төгрөгийн хэмжээний хөрөнгө нийт дүнгээрээ шаардлагатай.  Мэдээж бүх хөрөнгийг  төрөөс санхүүжүүлэхгүй. Төрийн оролцооны хувь хэмжээ  15-20 хувь, 15-30 хувиар өөрийн хөрөнгийн эх үүсвэрийг гаргах ёстой. Энэ хэмжээний мөнгөн хөрөнгийн эх үүсвэрийг гаргах асуудлаа бид нар  одоогийн хүчин төгөлдөр үйлчилж байгаа 2 төрлийн хуулиар зохицуулж байгаа. Дээрээс нь Нэгдсэн төсвийн хуулийн 6.1.4 дээр жижиг, дунд үйлдвэрийн зээлийн асуудал гээд З хуулиар баталгаатай холбоотой асуудал зохицуулагдахаар болж байгаа. Хөгжлийн банк, Концессын хууль дээрээс нь жижиг дунд үйлдвэрийн баталгааны асуудал гээд. Энэ бүгдийг нэгтгэж тооцоод авсан зээл, ирээдүйд өгч байгаа баталгаа хоёроо нийлүүлээд нийт дүнгээр нь улсын өр гэж тооцож байгаа. Дээрээс нь улсын үйлдвэрүүдийн газрын авсан зээлийг бас нэмж оруулж тооцоод, одоогийн байдлаар хамгийн дээд хязгаараар авлаа гэхэд 2011 ондоо  зээл баталгаа хоёр нийлээд 1,9 ихнаяд байх бололцоотой юм. Энэ дээд хязгаараа Улсын Их Хурлаас эрхээ авах ёстой, тэр утгаар нь үүнийгээ оруулж ирж баталгаажуулж байгаа. 2012 онд  бид нар яг энэ тодорхой хэмжээгээр 1,7 ихнаяд хэмжээнд авахаар оруулж ирж байгаа. Энэ маань Төсвийн байнгын хороо, ер нь Төсвийн тогтвортой байдлын хуулиар угаасаа хязгаарлагдчихсан. Төсвийн тогтвортой байдлын хуулийн зарчим дээр суурилсан. Эдийн засгийн байнгын хороогоор оруулж байгаа нь  Хөгжлийн банкны тухай хуулийг дагалдуулаад 21.2.1.2-оор дагалдаж орж ирж байгаа ийм тогтоол байгаа. 
Эрсдлийн хувьд тодорхой төсөл дээр  100 хувь баталгаа гаргахгүй учраас эрсдэл санхүүжүүлж байгаа олон улсын байгууллага, олон улсын нэр хүндтэй компаниудтай адилхан бүгдээрээ өөр өөрийнхөө оруулж байгаа хэмжээгээр эрсдлээ хүлээгээд явах ийм төсөл маягаар хэрэгжүүлнэ гэсэн ийм бодолтой байгаа учраас энэ хэмжээгээ Улсын Их Хурлаар оруулж ирж батлуулж авч байгаа. Түрүүн Даваасүрэн гишүүний хэлсэн 7 төрлийн шалгуур үзүүлэлтүүдийг манайхан бэлтгээд одоо гишүүдэд хүргүүлээд тараана. 
Ч.Улаан: Би түүнийг л яриад байна л даа. Тогтвортой байдлын тухай хуулиар бол 50 хувь хүртэл байж болно гэж байгаа. Тэгэхээр эхний жилд заавал  50 хувьд хүргээд яах юм бэ? Үүнийгээ багаар даруухан шиг эхлээд, тэгээд сурч дадлагажихийнхаа хэрээр нэмээд явахгүй яасан юм бэ л гэж би яриад  байгаа юм. Тэгэхээр шууд  50 хувьд нь тулгаж оруулж ирж байгааг би хувьдаа буруу, ингэж хэрэггүй ээ гэдэг санал хэлээд байна шүү дээ.

Д.Дэмбэрэл: 1,7-аасаа жаахан хасах юм уу?  Баярцогт сайд

С.Баярцогт: Улаан гишүүний асуултанд хариулъя. Ер нь бол бид нар дээд хэмжээг л авч байгаа. Бид нар ч гэсэн энд тултал нь хэрэглэхгүй гэж ойлгож байгаа. Тэгэхдээ зээлийн эрхээ авахдаа байгаа хэмжээндээ авья л гэж байгаа. Бид нар ч гэсэн энэ хэмжээнд мөнгө босгочихоод, төсөл хөтөлбөр санхүүжүүлэх техник, эдийн засгийн үндэслэл нь батлагдаад, төсөл хөтөлбөрүүд нь  үйл ажиллагаанаас шалтгаалж тэр мөнгийг ашиглана. Тэгэхгүй бид нар энэ хэмжээндээ мөнгөө босгочихоод байдаг. Тэр мөнгийг ашиглах төсөл хөтөлбөр бэлэн биш байвал бид нар хүүнд нь шатаад байна. Тийм учраас  тултал нь ашиглахгүй, боломжит эх үүсвэрээ оруулж ирье. Тэгэхгүй жаахан байж байгаад тодорхой хувиар авчихсан байдаг. Тэгж байтал дахиад нэмэгдүүлээд авах шаардлага гараад байх юм бол та  нар чинь тооцоо судалгаа хийж чаддаггүй юм уу? Төсөл, хөтөлбөрийг Улсын Их Хурлаар баталсан. Тэр баталсан жагсаалт дотроосоо аль алиныг оруулах вэ гэдэг жагсаалтанд оруулахыг сая / минут дуусав/
Д.Дэмбэрэл: Даваасүрэн гишүүн асуултаа тавья.

Ц.Даваасүрэн: Энэ асуудлыг Төсвийн байнгын хороо ярих ёстой байсан байх. Яагаад гэвэл бид нар Хөгжлийн банкийг бол Арилжааны банкаас тусад нь хуулийн хүрээнд авч үзнэ гэж ингэж явж байгаа учраас уг нь баталгаа чинь өөрөө өрд тооцогддог, олон улсын стандартын дагуу. Тийм учраас энэ Засгийн газрын өрийн асуудал бол Төсвийн байнгын хороогоор яригдах ёстой байсан. Их Хурлын гишүүн шийдвэрээ гаргахдаа Монгол Улсын өрийн дарамт дунд хугацаанд ямар байх вэ гэдгийг харах ёстой байсан. Тэр 7 үзүүлэлтийг одоо тараая гэж байна. Уг нь бид нар түүнийг хараад, одоо эд нарыг би ямар хугацаатай зээл авах гээд байгааг мэдэхгүй байна. Ямар хүүтэй авах гэж байгааг мэдэхгүй байна. Хэмжээг зааж өгч байна. 

Та бас нэг зүйл дээр эндүүрээд байна л даа. Ер нь энэ өрийн дарамтын тооцоог энэ  20 жилээр хийхдээ тухайн жилд ийм ийм зээл авна гээд  10 хэдэн жилээр нь экспорт, импорт, төсвийн алдагдлаа тооцож байгаа бид нар тийм юм хийдэг. Та тийм тооцоог л бид нарт оруулж ирэх хэрэгтэй байсан. Одоо жишээлбэл, ийм ийм хүүтэй байх юм. Ийм ийм хугацаанд ингэж, ингэж төлөгдөөд явна гэж тэгээд бид нар 5 жилийн дараа энэ 7 үзүүлэлт ямар байх нь вэ?  10 жилийн дараа ямар байх нь вэ гэдгийг харж байгаад Монгол Улс өрийн дарамтанд орох юм уу? орохгүй юм уу гэдгийг үзэж байж энэ асуудлыг шийдэхгүй бол энэ баталгааны асуудал гэдэг чинь өөрөө яг  стандартынхаа дагуу Монгол Улсын өрөнд ороод явчих юм. Тэгэхээр Монгол Улсын зээлдэх зэрэглэлд яаж нөлөөлөх юм бэ? Өрийн дарамтанд яаж нөлөөлөх юм бэ гэдгийг бид нар харж байж л шийдэх ёстой. Тэгээд Төсвийн байнгын хороо энэ дээр санал, дүгнэлтээ гаргах ёстой байсан гэж бодож байна. 5 жилээр үзье.  Одоо би хэдэн жилээр авах гэж байгааг мэдэхгүй байна шүү дээ. 2015 онд энэ 7 шалгуур үзүүлэлтийн хэрвээ З нь биелэхгүй байх юм бол болохгүй бид нар.  Тэгэхээр энэ 7 шалгуур үзүүлэлт 5 жилийн дараа ямар байх нь вэ гэж. 

Хоёрдугаарт, ер нь бид нарт үүнийг гаргаж өгөхдөө яагаад дээд хэмжээгий нь зааж өгөөд байгаа юм бэ? Бид нар тэр зээлийн нөхцөлийг тодорхой зааж өгөх ёстой байсан шүү дээ. Тэдэн хувийн хөнгөлөлттэй нөхцөлтэй байна.  25 больё. Одоо  юу гэдэг юм бэ? 40 хувийн хөнгөлөлттэй нөхцөлтэй зээл байх ёстой. Тэдэн жилийн хугацаатай зээл байх ёстой. Өрийн шалгуур үзүүлэлтүүд ийм ийм байх ёстой гэж ингэж л хэлж өгсөн бол болох байсан. Тэгэхгүй бол энэ дээр өрийн дарамт ямар байх вэ гэдгийг бид нар мэдэхгүй болчихоод л кнопоо дарах гээд байна л даа. 

С.Баярцогт: Даваасүрэн гишүүний асуултанд хариулъя. Ер нь бол урьдчилсан тооцоо судалгаануудыг хийсэн. Тэгэхдээ бид нар шууд яг авах зээлийн хугацаа, хүүгий нь урьдчилж бид нар тооцоолж чадахгүй. Бид нар ойролцоогоор тогтоож байгаа. Бид нар мөнгөө босгохдоо Эрдэс баялаг, эрчим хүчний яам, Зам тээвэр, барилга хот байгуулалтын яамны дагуу хийгдсэн энэ төсөл хөтөлбөрүүд байгаа шүү дээ. Түүний  нөгөө банкуудад нь тодорхой хэмжээгээр санхүүжүүлээд, захиалагч байгууллага юм уу? гүйцэтгэгч нь өөрөө  30 хувиа санхүүжүүл гэдэг шүү дээ. Тэр хэмжээнд нь л бид нар төрөөс санхүүжилтээ оруулна. Манайх 100 хувь санхүүжүүлэх асуудал юун дээр гараад байна вэ гэхээр аймгуудыг холбосон  хар зам дээр гараад байгаа юм. Энэ орон сууцны дэд бүтэц дээр гараад байгаа байхгүй юу? Энэ тооцоо үзүүлэлт нь тухай тухайн жилдээ орж ирэхэд ийм үзүүлэлтээр хангагдаж байна гээд танилцуулга нь байнга явна. Энэ чинь Хөгжлийн банкин дээр хийгдэж байгаа 2 төрлийн аудит гээд 27 дугаар зүйл дээр хоёулан дээр нь орчихсон байгаа шүү дээ. 2 жилд нэг удаа олон улсын аудитаар, жил болгон үндэснийхээ аудитаар хийгээд Улсын Их Хуралд танилцуулна гэсэн энэ заалтууд нь байж байгаа, хяналтын механизмын хувьд. Одоо бол авч болох зээлийн хэмжээний дээд хязгаарыг тавиулж авч байгаа юм. Баярлалаа.
Ц.Даваасүрэн: Танай өрийн удирдлага дээр байгаа программ хангамж чинь З хувилбараар тооцож байгаа. Муу хувилбар, одоо яг энгийн хувилбар, хэт сайн хувилбар гээд. Тийм учраас та энэ З хувилбарын хүрээнд зээлийнхээ хүү, хугацааг янз бүрээр тооцож оруулж ирэх бүрэн бололцоотой программ байгаа юм. Тийм учраас тийм л шаардлагыг тавиад байна шүү дээ. Болохгүй зүйл биш, болох зүйл байгаа юм. Та зах зээлийн хүүгийн ханшийг мэдэж байгаа. Ер нь бол прогноз байж байгаа шүү дээ. Банк хоорондын зээлийн хүү бол энэ З жилийн хугацаанд ийм байна, тийм байна гээд энэ бүгд дэлхийн зах зээл дээрээ байж байгаа юм. Эд нараас авч байгаад  танай өрийн удирдлага шийдээд, тэгээд бид нарт мэдээлэл өгчих юм бол бид нар чинь баримжаа авна шүү дээ. Энэ бол өрийн дарамтанд орох юм байна, орохгүй юм байна гэж бодож л бид нар үүнийг хийх ёстой шүү дээ. Гэтэл Монгол Улсаа өрийн дарамтанд оруулчих юм бол Оюутолгойгоо нэг тийм сайн биш хувилбараар  хийчихсэн. Гэтэл нөгөө жаахан орж ирэх мөнгөө одоо ингээд цэгцлээд хаячих гэж байна шүү дээ, нөгөө баталгаа нь. 

С.Баярцогт: Өрийн  прогноз дээр З хувилбараар байнга хийж байгаа. Дээрээс нь бид нар өгч байгаа захиалганаас үндэслэж  хэдий хэрийн хэмжээний мөнгийг аль санхүүгийн хэрэгсэл ашиглаж босгох вэ гэдгээ бас тусдаа гаргах юм. Тэр бол ирж байгаа захиалгаас шалтгаална шүү дээ. Дээрээс нь тэр төслийг бид нар гадаадын банкаар санхүүжүүлэхэд  Монголын талын оролцоо нь хэд байх юм бэ? Үүнээс тооцоонууд нь гарна. Тэгэхээр би тэр хязгааруудыг сайн, дунд, муу хувилбараар нь бүгдийг нь өгнө. Тэгэхдээ бодит амьдрал дээр бид нар хоёр зүйлээс шалтгаалаад  100 хувь хүргэж чадахгүй шүү дээ. Энэ асуудлууд бол хүндрэл үүсгэнэ. Гэхдээ ямар ч байсан эрхээ бол авчихъя, эрхэндээ тултал ашиглахгүй шүү дээ. Ашиглаад байх юм бол бид нар алдагдал хүлээгээд байх юм чинь, тэртэй тэргүй төсөл хэрэгжих юман дээр л бид нар оруулж өгөх л асуудал яригдана шүү дээ. 
Д.Дэмбэрэл: Бямбацогт гишүүн алга байна. Шинэбаяр гишүүн асуултаа тавья.

Ц.Шинэбаяр: Баярлалаа. Энэ зээлийн хэмжээ ийм их зээл олгох эрхийг Засгийн газарт шилжүүлэх гэж байна л даа. Сүүлийн 20 жилд нийт авсан зээлийн  хэмжээтэй дүйцэх ийм их зээлийг, ийм их том эрхийг Засгийн газарт шилжүүлэх энэ хэр тооцоо судалгаатай байна вэ? Жишээлбэл,  ийм их мөнгийг ямар ямар зориулалтаар  зарцуулах вэ? хэд хэдэн хувиар  хувааж авах вэ? жишээлбэл, авто зам ч гэдэг юм уу? төмөр зам, эрчим хүч боловсруулах үйлдвэр гээд. Үүнийг ер нь тодорхой заагласан ийм юм байна уу? 20 жил олгосон зээлийг ганцхан багцаар нь аваачаад Засгийн газарт ингэж шилжүүлэх нь хэр үр дүнтэй юм бэ? Энэ дээр хууль санаачлагчаас тодруулж өгөөч гэдгийг нэгдүгээрт асууж байна.

Хоёрдугаарт, заавал ингэж 20 жилийн хэмжээтэй зээлийг ганцхан жил дотор гаргачих тийм шингээх чадвар өнөөдөр байна уу? бид нар төсвийн хөрөнгө оруулалтаар  600-хан тэрбум төгрөгийг шингээж чадахгүй, үр дүн их муутай зарцуулдаг шүү дээ. Гэтэл төсвийн жилийн хөрөнгө оруулалтаар зарцуулдаг  600 тэрбумаас чинь З дахин илүү ийм их төсвийн хөрөнгө оруулалтаа нэмбэл нийтдээ  2 триллион ийм мөнгийг үнэхээр шингээж чадах юм уу? ямар тооцоо байна вэ? ямар итгэл байна вэ? 

Эдийн засгийн байнгын хороон дээр, энэ Засгийн газар хэнтэй ч хариуцлага тооцож чадахаа больчихоод 2-3 жил болж байна.  Ямар ч хүнтэй хариуцлага тооцож чадахгүй болсон. Үүнийгээ өөрөө зарлаад байгаа. Хэнтэй ч хариуцлага тооцож чадахгүй гэдгээ хэлж байгаа. Хариуцлага тооцох чадваргүй ийм Засгийн газарт ийм их эрх мэдлийг шилжүүлж байна гэдэг чинь ямар ёс зүй байна вэ? Эдийн засгийн байнгын хорооныхон хэр ярьсан бэ? Энэ чинь уг нь  урвуу хамааралтай байх ёстой шүү дээ. Засгийн газар хариуцлага тооцох чадваргүй байхад, эрх мэдлийг аль болохоор бага шилжүүлэх ёстой шүү дээ. Гэтэл чадваргүйгээ харуулчихаад байж байхад улам илүү эрх мэдэл шилжүүлээд байгаа чинь  энэ Монгол Улсыг хааш нь яв гээд байгаа юм бэ? Энэ дээр Эдийн засгийн байнгын хороо хэр ярьсан бэ? Энэ дээр хариулт авья.
С.Баярцогт: Шинэбаяр гишүүний асуултанд хариулъя. Шинэбаяр гишүүний асууж байгаа асуулт бол  Байнгын хорооны хуралдаанууд дээр байнга гарч яригдсан.  Тооцоо судалгаа ямар зүйлд хийгдэх юм бэ? Энэ бол зөвхөн энэ хуулийг хэлэлцэхэд биш, Хөгжлийн банкны хуулийг Төсвийн байнгын хороо, Эдийн засгийн байнгын хороо, бүлгүүд дээр хэлэлцэхэд байнга яригдсан ийм зүйлүүд.   Хэрэгжүүлэх төсөл, хөтөлбөр бол Улсын Их Хурлаар батлагдсан төсөл, хөтөлбөрүүд байна. Жагсаалтыг нь  Улсын Их Хурал өөрөө батална.  Зээлийн хязгаарын дээд хэмжээг Улсын Их Хурал өөрөө баталж өгч байгаа. Тэгэхээр хязгаарлалт  талдаа Улсын Их Хурал бүгдийг нь хийж өгч байгаа. Хууль тогтоох байгууллага бодлогоо тодорхойлоод, гүйцэтгэх засаглалын хийж хэрэгжүүлэх хэмжээгий нь тодорхойлсон учраас гүйцэтгэх засаглал, гүйцэтгэх ажлаа л хийж хэрэгжүүлнэ. Тэгэхээр одоо сая Балдан-Очир, Энхболд гишүүн хоёрын  гаргаж байгаа санал, санаачлагаар бол 4 төрлийн төсөл хөтөлбөрийг энэ  2011 оноос эхэлж, санхүүжүүлж эхлээ гэсэн  ийм үүрэг  Улсын  Их Хурлын тогтоолоор өгч байгаа. 

Тэгэхээр тэнд дотор байгаа зөвхөн шинэ бүтээн байгуулалт гэдэг хөтөлбөр маань 8-10 жилийн дотор 18 ихнаяд төгрөгөөр санхүүжигдэх ёстой гэсэн  ийм төсөл хөтөлбөрийг Улсын Их Хурал маань ноднин баталсан. Тэгээд энэ дунджаар нь үзэхэд эхний жилдээ бага, оргил жилдээ 4 хүртэл. Эхний жилдээ 0,5-1,5 ихнаяд төгрөгийн хөрөнгө оруулалт шаардлагатай гэж байгаа юм. Тэгэхээр энэ Хөгжлийн банк байгуулагдаад энэ асуудал нь шийдэгдсэний дараагаар одоо Эрдэс баялаг, эрчим хүчний яам, Зам тээвэр, хот байгуулалтын яам өөрсдийнхөө бэлтгэсэн юмыг өгсний дараагаар  ямар хэмжээнд нь санхүүжүүлэх вэ гэдгээ гаргаж, тооцоолоод явах ёстой. Тэгэхээр үүнийг бас нэг жилдээ тултал нь ашиглана гэсэн үг биш. Одоо байгаа хууль эрх зүйн орчиндоо дээд талынхаа хязгаарлыг л батлуулж авч байгаа ийм зүйл байгаа гэдгийг хэлэх гэсэн юм. Баярлалаа.

Д.Дэмбэрэл: Баярлалаа.  Хууль санаачлагч болон Байнгын хорооны санал, дүгнэлтээс гишүүд асуулт асууж, хариултаа авлаа.

Санал хураалт явуулъя. 

Зээлийн баталгааны дээд хэмжээ тогтоох тухай Улсын Их Хурлын тогтоолын төслийг хэлэлцэх нь зүйтэй гэсэн Байнгын хорооны саналаар санал хураалт явуулъя.

48 гишүүн санал хураалтад оролцож, 38 гишүүн зөвшөөрч, 79,2 хувийн саналаар хэлэлцэх нь зүйтэй гэж үзлээ.

Эдийн засгийн байнгын хороонд анхны хэлэлцүүлэг хийхээр шилжүүллээ.

Одоо чуулганы хуралдаанаа хоёр асуудлын дараа өндөрлөх гэж байна. Эдийн засгийн байнгын хороо хуралдаад энэ хоёр асуудлаа та нар ярилцаад ирээч.

Эдийн засгийн байнгын хороо “А” зааланд оръё.  Байнгын хорооны хурал дуусмагц асуудлаа хэлэлцээд, чуулганаа өндөрлөе. 

Тэр хугацаанд бусад гишүүд нь түр завсарлая. Чуулганы цагийг сунгаад байх юм байхгүй, хуулиар хязгаарлагдаад өнөөдөр дуусч байгаа.
Цаг сунгалаа.

Хуралдаан 18.00-19.20 цагт завсарлав.

Д.Дэмбэрэл:  Эрхэм гишүүдийн энэ оройн амар амгаланг айлтгая. 

Бид одоо хоёр асуудал хэлэлцэх гэж байна. Монгол Улсын Хөгжлийн банкны тухай хуулийн төсөл, холбогдох бусад хуульд нэмэлт, өөрчлөлт оруулах тухай хуулийн төслүүдийн эцсийн хэлэлцүүлэг. Зээлийн баталгааны дээд хэмжээ тогтоох тухай Улсын Их Хурлын тогтоолын төслийн анхны хэлэлцүүлгийг хийнэ.

Зээлийн баталгааны дээд хэмжээ тогтоох тухай Улсын Их Хурлын тогтоолын төслийг хэлэлцье.

Байнгын хорооны санал, дүгнэлтийг  Улсын Их Хурлын гишүүн Дамба-Очир танилцуулна. Дамба-Очир гишүүнийг индэрт урьж байна.

   Д.Дамба-Очир:   Улсын Их Хурлын дарга, эрхэм гишүүд ээ
Зээлийн баталгааны дээд хэмжээг тогтоох тухай Улсын Их Хурлын тогтоолын төслийг хэлэлцэх эсэх тухай асуудлыг Улсын Их Хурлын 2011 оны 02 дугаар сарын 10-ны өдрийн нэгдсэн хуралдаанаар хэлэлцэн шийдвэрлээд төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлснийг тус Байнгын хороо 2011 оны 02 дугаар сарын 10-ны өдрийн хуралдаанаар хэлэлцээд зарчмын зөрүүтэй санал гараагүй тул төслийг анхны хэлэлцүүлгээр нь батлуулахаар Байнгын хорооны хуралдаанд оролцсон гишүүдийн олонхийн саналаар шийдвэрлэсэн болно.

Зээлийн баталгааны дээд хэмжээг тогтоох тухай Улсын Их Хурлын тогтоолын төслийг анхны хэлэлцүүлэгт бэлтгэсэн тухай асуудлаар Эдийн засгийн байнгын хорооноос гаргасан санал, дүгнэлтийг хэлэлцэн шийдвэрлэж, тогтоолын төслийг баталж өгөхийг Та бүхнээс хүсье.

Анхаарал  тавьсанд баярлалаа.

Д.Дэмбэрэл: Дамба-Очир гишүүнд баярлалаа.

Байнгын хорооны санал, дүгнэлтээс асуух асуулттай гишүүн байна уу?  Алга байна. Байнгын хороо Зээлийн баталгааны дээд хэмжээг тогтоох тухай Улсын Их Хурлын тогтоолын төслийг эцсийн хэлэлцүүлэгт бэлдээд, анхны хэлэлцүүлгээр нь баталъя гэсэн  горимын санал оруулж байна. 

Санал хураалт явуулъя.

Зээлийн баталгааны дээд хэмжээг тогтоох тухай Улсын Их Хурлын тогтоолын төслийг анхны хэлэлцүүлгээр нь баталъя гэсэн горимын саналаар санал хураалт явуулъя.

42 гишүүн санал хураалтад оролцож,  38 гишүүн зөвшөөрч, 90,5 хувийн саналаар горимын санал дэмжигдлээ.

Горимын санал дэмжигдсэн учраас Зээлийн баталгааны дээд хэмжээ тогтоох тухай Улсын Их Хурлын тогтоолын төслийг баталъя.

43 гишүүн санал хураалтад оролцож, 39  гишүүн зөвшөөрч,  90,7  хувийн саналаар тогтоол батлагдлаа.

Зээлийн баталгааны дээд хэмжээг тогтоох тухай, Монгол Улсын нэгдсэн төсвийн тухай хуулийн 6.3, 6.4, Хөгжлийн банкны тухай хуулийн 21.1.2-т заасныг үндэслэн Монгол Улсын Их Хурлаас ТОГТООХ нь:

1.Засгийн газраас гаргах зээлийн баталгааны дээд хэмжээг Монгол Улсын 2011 оны төсвийн жилд ДНБ-ний 24,7 хувиас, Монгол Улсын 2012 оны төсвийн жилд ДНБ-ний 11,8 хувиас хэтрэхгүй байхаар тус тус тогтоосугай гэсэн ийм тогтоолын төсөл байгаа.

Энэ тогтоолын төсөл дээр эцсийн найруулгын саналтай гишүүн байна уу?  Алга байна.

Сая миний уншсан тогтоолын эцсийн найруулгыг сонслоо. Саяны тогтоол ердийн журмаар хэрэгжихээр байна. 
Дараагийн асуудалд оръё. 

Монгол Улсын Хөгжлийн банкны тухай хуулийн төсөл болон холбогдох бусад хуульд нэмэлт, өөрчлөлт оруулах тухай хуулийн төслийн эцсийн хэлэлцүүлгийг явуулъя.

Эдийн засгийн байнгын хорооны санал, дүгнэлтийг Байнгын хорооны дарга Зоригт танилцуулна. 

Д.Зоригт:  Улсын Их Хурлын дарга, эрхэм гишүүд ээ 
Улсын Их Хурлын 2011 оны 02 дугаар  сарын 10-ны өдрийн чуулганы нэгдсэн хуралдаанаар Монгол Улсын Хөгжлийн банкны тухай, Төсвийн тогтвортой байдлын тухай хуулийн зарим хэсгийг хүчингүй болсонд тооцох тухай, Хүний хөгжил сангийн тухай хуульд өөрчлөлт оруулах тухай, Төв банк /Монголбанк/-ны тухай хуульд нэмэлт оруулах тухай, Банкны тухай хуулийн төсөлд нэмэлт оруулах тухай, Төрийн болон орон нутгийн  өмчийн тухай хуульд нэмэлт оруулах тухай, Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт оруулах тухай хуулийн төслүүдийн анхны хэлэлцүүлгийг хийж, эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн билээ.

Эдийн засгийн байнгын хороо хуулийн төслүүдийг анхны хэлэлцүүлэгт бэлтгэх ажлын хэсгийг Улсын Их Хурлын гишүүн Д.Ганхуягаар ахлуулан ажиллуулсан болно.

Тус Байнгын хороо дээрх хуулийн төслүүдийг эцсийн хэлэлцүүлэгт бэлтгэх тухай асуудлыг 2011 оны 02 дугаар сарын 10-ны өдрийн хуралдаанаараа хэлэлцээд эцэслэн дараах байдлаар нэгдсэн хуралдаанд танилцуулж байна.

1.Монгол Улсын Хөгжлийн банкны тухай хуулийн төсөлд анхны хэлэлцүүлгээр олонхийн дэмжлэг авсан зарчмын зөрүүтэй саналыг хуулийн төсөлд нэмж бүрэн тусгасан болно.

2.Монгол Улсын Хөгжлийн банкны тухай хуулийн төсөлд найруулгын болон хууль зүйн техникийн шинжтэй зарим засваруудыг хийсэн.

З.Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.2.3-т заасны дагуу дахин санал хураалт явуулж, Төслийн 5 дугаар зүйлийн 5.1.2 дахь заалтыг “Хуульд заасан бусад эх үүсвэр” гэж өөрчлөн найруулах.

4.Төслийн 17 дугаар зүйлийн 17.3.4 дэх заалтыг банк, санхүү, хууль, эдийн засаг, инженерийн дээд боловсролтой гэж өөрчлөн найруулах саналыг нэгдсэн хуралдаанд оруулж шийдвэрлүүлэхээр тогтсон болно.

5.Төслийн “Хянан шалгагч” гэсэн 26  зүйлийг шинэчлэн найруулах саналаа Улсын Их Хурлын гишүүн З.Энхболд татаж авсныг Та бүхэнд уламжилъя. 

Монгол Улсын Хөгжлийн банкны тухай, Төсвийн тогтвортой байдлын тухай хуулийн зарим хэсгийг хүчингүй болсонд тооцох тухай, Хүний хөгжил сангийн тухай хуульд өөрчлөлт оруулах тухай, Төв банк /Монголбанк/-ны тухай хуульд нэмэлт оруулах тухай, Банкны тухай хуулийн төсөлд нэмэлт оруулах тухай, Төрийн болон орон нутгийн  өмчийн тухай хуульд нэмэлт оруулах тухай, Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт оруулах тухай хуулийн төслүүдийн  эцсийн  хувилбаруудыг Та бүхэнд тараасан болно.

Улсын Их Хурлын эрхэм гишүүд ээ

Монгол Улсын Хөгжлийн банкны тухай, Төсвийн тогтвортой байдлын тухай хуулийн зарим хэсгийг хүчингүй болсонд тооцох тухай, Хүний хөгжил сангийн тухай хуульд өөрчлөлт оруулах тухай, Төв банк /Монголбанк/-ны тухай хуульд нэмэлт оруулах тухай, Банкны тухай хуулийн төсөлд нэмэлт оруулах тухай, Төрийн болон орон нутгийн  өмчийн тухай хуульд нэмэлт оруулах тухай, Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт оруулах тухай хуулийн төслүүдийг баталж өгөхийг Та бүхнээс хүсье.

Анхаарал тавьсанд баярлалаа.

Д.Дэмбэрэл: Зоригт даргад баярлалаа.  Байнгын хорооны санал, дүгнэлтээс асуух асуулттай гишүүн байна уу?  Алга байна.
Эдийн засгийн байнгын хороо зарчмын зөрүүтэй саналын томъёолол оруулж байгаа юм байна.

Санал хураалт явуулъя.

1.Төслийн 5 дугаар зүйлийн 5.1.2 дахь заалтыг дор дурдсанаар өөрчлөн найруулах:

“5.1.2.Хуульд заасан бусад эх үүсвэр.”

Байнгын хорооны энэ саналыг дэмжье.

42 гишүүн санал хураалтад оролцож, 41 гишүүн зөвшөөрч, 97,6 хувийн саналаар энэ санал дэмжигдлээ.

2.Төслийн 17 дугаар зүйлийн 17.3.4 дэх заалтыг дор дурдсанаар өөрчлөн найруулах:


“17.3.4.банк, санхүү, хууль, эдийн засаг, инженерийн дээд боловсролтой.

           Байнгын хорооны энэ саналыг дэмжье.

42 гишүүн санал хураалтад оролцож, 40 гишүүн зөвшөөрч, 95,2 хувийн саналаар санал дэмжигдлээ.

         Зарчмын зөрүүтэй саналаар санал хураалт явуулж дууслаа. Хуулийн төслийг батлах санал хураалтуудыг явуулъя.
Монгол Улсын Хөгжлийн банкныт тухай хуулийн төслийг баталъя.

42 гишүүн санал хураалтад оролцож, 41 гишүүн зөвшөөрч, 97,6 хувийн саналаар хууль батлагдлаа.
Төсвийн тогтвортой байдлын тухай хуулийн зарим хэсгийг хүчингүй болсонд тооцох тухай хуулийн төслийг баталъя.

42 гишүүн санал хураалтад оролцож, 40 гишүүн зөвшөөрч, 95,2 хувийн саналаар хууль батлагдлаа.

Төв банк /Монголбанк/-ны тухай хуульд нэмэлт оруулах тухай хуулийн төслийг баталъя.

41 гишүүн санал хураалтад оролцож, 37 гишүүн зөвшөөрч, 90,2 хувийн саналаар хууль батлагдлаа.

Банкны тухай хуулийн төсөлд нэмэлт оруулах тухай хуулийн төслийг баталъя.

41 гишүүн санал хураалтад оролцож, 39 гишүүн зөвшөөрч, 95,1 хувийн саналаар хууль батлагдлаа.

Төрийн болон орон нутгийн  өмчийн тухай хуульд нэмэлт оруулах тухай хуулийн төслийг баталъя.

41 гишүүн санал хураалтад оролцож, 38 гишүүн зөвшөөрч, 92,7 хувийн саналаар хууль батлагдлаа.

Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт оруулах тухай хуулийн төслийг баталъя.

43 гишүүн санал хураалтад оролцож, 38 гишүүн зөвшөөрч, 88,4 хувийн саналаар хууль батлагдлаа.

Хууль хэрэгжүүлэх зарим арга хэмжээний тухай Улсын Их Хурлын тогтоолын төслийг баталъя.

Буд гишүүн.

Р.Буд: Баярлалаа. Хөгжлийн банкаар хэрэгжүүлэх төсөл арга хэмжээгээр ингэж хашилт хийж байгаа нь зөв юм. Тэр дотроо би бол дахиад жаахан тодруулж өгмөөр санагдаад байгаа юм. Жишээлбэл, шинэ бүтээн байгуулалтын дунд хугацаанд хийх зорилт хөтөлбөр чинь  18 тэрбум төгрөгийн арга хэмжээ байгаа шүү дээ. Тийм учраас үүнээс гэхэд л Улаанбаатар хотын нийслэлийн дэд бүтэц, Нийслэлийг аймгийн төвүүдтэй холбох хатуу хучилттай зам гэж хийж өгөөд, төмөр замаас нь Таван толгойгоос Сайншандын төмөр зам гэх мэтчилэнгийн приоритет тогтоож өгөхгүй бол энэ чинь өөрөө  47 дугаар тогтоол гэхэд 53 жагсаалт байна шүү дээ. Үүнээс Засгийн газарт бүгдийг нь даатгаад өгчихвөл болох юм уу?  Жишээлбэл, зуслан руу хүртэл 5 км зам тавина гэж байгаа. Энэ нөхдүүд маань тэгж сонгохгүй байх л даа. Гэхдээ ер нь сонголоо гэхэд дараа нь Улсын Их Хурал  Банкны тухай хуульд оруулсан бодлогоо хэрэгжүүлж чадахгүй, хэн хэнтэйгээ хариуцлага тооцож чадахгүй болно шүү дээ. Тийм учраас энэ дээр арай тодруулж өгөх боломж байхгүй юу гэсэн ийм зарчмын санал байна. Саяны миний хэлсэн гол гол зүйл. Жишээлбэл, Засгийн газрын мөрийн хөтөлбөрт тусчихсан нийслэл хотыг аймгийн төвүүдтэй хатуу хучилттай авто замаар холбоно гэснийгээ бүгдийг нь хийвэл яасан юм бэ?  Тухайлбал, Дарханд нефтийн үйлдвэр байгуулж, дотоодынхоо хэрэгцээг хангана гэсэн гол гол ийм концепцийн чанартай  зүйлийг протоколд тэмдэглүүлж, дараа нь биелэлтийг нь хангуулах талаар хамтарч ажиллавал үр дүн нь илүү байх болов уу гэж нэгдүгээрт бодож байна.

Хоёрдугаарт, ийм гарц байхгүй бол Эдийн засгийн байнгын хороо юм уу? Төсвийн байнгын хороотой энэ төсөл, арга хэмжээнүүдийн жагсаалтыг зөвшилцөх маягаар хийж өгвөл яасан юм бэ гэсэн ийм саналтай байна.

Д.Дэмбэрэл: Санал ч гэж, асуулт байх л даа.  Буд гишүүний асуултад, Зоригт дарга хариулъя.

Д.Зоригт:  Эдийн засгийн байнгын хорооны үдээс өмнөх, мөн сая болсон хуралдаан дээр энэ 4 төсөл хөтөлбөрийг сонгож, нэн тэргүүний 2011 оноос эхэлж хэрэгжүүлэхийг Засгийн газарт чиглэл болгох нь зүйтэй гэж үзсэн. Мөн Хөгжлийн банкны тухай хуулийн 10 дугаар зүйлд байгаа. Хөгжлийн банкнаас санхүүжүүлэх төсөл, хөтөлбөрт тавигдах шаардлага гээд 5 төрлийн шаардлага байгаа. Техник, эдийн засгийн үндэслэлтэй байх,  Монгол Улсын Засгийн газраас баталсан хөгжлийн тэргүүлэх стратегийн ач холбогдол бүхий салбарт хамаарах гээд, ингээд эдийн засгийн өсөлтийг дэмжсэн, нэмүү өртөг шингэсэн бүтээгдэхүүн үйлдвэрлэхэд чиглэсэн гэх мэтийн ийм 5 шалгуур үзүүлэлт, шаардлага байгаа. Үүнийг үндэслэж, Засгийн газар хэлэлцэж, энэ жилийн хувьд тогтооно.

Дараагийн жилээс хуульд зааснаар хаврын чуулганаар Үндсэн чиглэл батлахтай уялдуулж Улсын Их Хурал жил бүр жагсаалтыг баталж байхаар хуулийн төсөлд оруулсан.

Д.Дэмбэрэл: Баярлалаа.  Хууль хэрэгжүүлэх арга хэмжээний тухай Улсын Их Хурлын тогтоолын төслийг баталъя.
46 гишүүн санал хураалтад оролцож, 41 гишүүн зөвшөөрч, 89,1 хувийн саналаар тогтоол батлагдлаа.

Саяны батлагдсан хуулиуд болон тогтоолын төслийн эцсийн найруулгыг сонсоно.

Монгол Улсын Хөгжлийн банкны тухай хуулийн эцсийн найруулгын талаар саналтай гишүүн байна уу?  Баярцогт сайд

С.Баярцогт: Тараагдсан хувилбар дээр 18.1.1 дээр байгаа,  бизнес төлөвлөгөө гэдгийг сэргээгээд сая хоёрдугаар хэлэлцүүлгээр дэмжсэн байгаа. Тараагдсан хувилбар дээр дарснаар нь тараачихаж. Улаан гишүүн түрүүн санал гаргаад,  хоёр зөрүүтэй юм шиг харагдаад байна гэсэн ийм асуудал байгаа юм.

Хоёрдугаарт, 9.1-ийн, зээлийн баталгаа зөвхөн даатгагдсан төсөлд гаргана гэснийг  зээлдэгч гэж ойлгож хураасан байгаа. 

Д.Дэмбэрэл: алиныг, сүүлчийнхийгээ дахиад хэлээд орхи.

С.Баярцогт: 9.1-ийн сүүлчийн өгүүлбэрийн Засгийн газрын баталгаа зөвхөн даатгагдсан

Д.Дэмбэрэл: Засгийн газрын эзэмших өмч, хувиар гэдгийг хязгаарлагдана. Засгийн газрын баталгаа зөвхөн даатгагдсан төслийн зээл үү?   Өөр  нэгийг нь юу гэчихэв? 

С.Баярцогт: Өөр нэг нь болохоор 18.1.1 дээр бизнес төлөвлөгөө гээд бид нар дарчихсан шүү дээ. Улаан гишүүн  бизнес төлөвлөгөө гэдэг чинь 18.1.4 дээр байгаатай зөрчилдөөд байна. Тийм учраас бизнес төлөвлөгөө гэдгийг сэргээе гээд сая хоёрдугаар хэлэлцүүлэг дээр сэргээсэн юм. Тараагдсан хувилбар дээр дарагдаад тараачихаж. 

Д.Дэмбэрэл: Хөгжлийн банкны бизнес төлөвлөгөөг батлахдаа Төв банк /Монголбанк/ болон Санхүүгийн зохицуулах хорооны саналыг авах.

С.Баярцогт: Энэ бол зүгээр. 18.1.1 дээр байгаа Хөгжлийн банкны стратегийг тодорхойлох түүнд нэмэлт, өөрчлөлт оруулах эрсдлийн удирдлага, бодлого, жилийн төсөв гэчихээд, бизнес төлөвлөгөө гэдгийг дарчихсан байгаа биз. Түүнийг дарахгүй сэргээх юм. 

Д.Дэмбэрэл: Өөр эцсийн найруулгад саналтай гишүүн байна уу? 

Тэгвэл 18.1.1-ийн бизнес төлөвлөгөө гээд  дарчихсан байгааг сэргээе. Эцсийн найруулгаар үүнийг авлаа.
Мөн 9.1-ийн Засгийн газрын  баталгаа зөвхөн даатгалын төслийн зээлд гаргана гэсэн эцсийн найруулгын засварыг авлаа. Тамгын газар хоёр найруулгын засварыг энэ хуульд авлаа.

Өөр саналтай гишүүн байна уу?

Хөгжлийн банкны тухай хуулийн эцсийн найруулгыг сонслоо. /19.45 цагт/ 

Төсвийн тогтвортой байдлын тухай хуулийн зарим хэсгийг хүчингүй болсонд тооцох тухай хуулийн эцсийн найруулгыг сонсъё.

Энэ дээр саналтай гишүүн байна уу? Алга байна. Эцсийн найруулгыг сонслоо.

Төв банк /Монголбанк/-ны тухай хуульд нэмэлт оруулах тухай хуулийн эцсийн найруулгыг сонсъё.

Саналтай гишүүн байна уу? Алга байна. Эцсийн найруулгыг сонслоо. 

Банкны тухай хуулийн төсөлд нэмэлт оруулах тухай хуулийн эцсийн найруулгыг сонсъё.

Саналтай гишүүн байна уу? Алга байна. Эцсийн найруулгыг сонслоо. 

Төрийн болон орон нутгийн  өмчийн тухай хуульд нэмэлт оруулах тухай хуулийн эцсийн найруулгыг сонсъё.

Саналтай гишүүн байна уу? Алга байна. Эцсийн найруулгыг сонслоо. 

Төрийн болон орон нутгийн өмчийн хөрөнгөөр бараа, ажил, үйлчилгээ худалдан авах тухай хуульд нэмэлт оруулах тухай хуулийн эцсийн найруулгыг сонсъё.

Саналтай гишүүн байна уу? Алга байна. Эцсийн найруулгыг сонслоо. 

Хууль хэрэгжүүлэх зарим арга хэмжээний тухай Улсын Их Хурлын тогтоолын төслийн эцсийн найруулгыг сонсъё. Ламбаа гишүүн
С.Ламбаа:  Энэ найруулгын хувьд, цаг хугацааны хувьд ингэж байгаа байх.  Нэгэт дээд талынхаа нэг дээр хэрэгжүүлж эхлэхийг заасан учраас тэр 1, 4 дүгээр заалтыг  адилхан болгох хэрэгтэй байна. Жагсаалтад багтсан төсөл, хөтөлбөрийг хэрэгжүүлэх гэж нэмэх.

4 дээр баримтлах бодлого хэрэгжүүлэх гэдгийг бодлогыг хэрэгжүүлэх гэж  заалтуудтайгаа адилхан болгохгүй бол өөр өөр биччихээд байна. Редакци хийх хэрэгтэй.

Д.Дэмбэрэл:  бодлогыг

С.Ламбаа: Нэгдүгээр асуудал дээр, хөтөлбөрийг хэрэгжүүлэх болгож өөрчлөөд, 4 дүгээрхийг баримтлах бодлогыг хэрэгжүүлэх гэж. Бусад  нь дандаа барих, хэрэгжүүлэх гээд бичсэн учраас. 

Д.Дэмбэрэл: Тэр “–ийг”, “-ийг” гэсэн эцсийн найруулгыг авч байна уу? Тамгын газар. Тэгвэл 1, 4-ийн  төгсгөлийг “бодлогыг”, “хөтөлбөрийг” гэсэн байдлаар эцсийн найруулгыг авлаа.

Өөр саналтай гишүүн байна уу? Алга байна. Эцсийн найруулгыг сонслоо.

Тамгын газар  өөр орхигдсон гээгдсэн юм байхгүй биз. Эцсийн найруулга сонсоогүй үлдэж байгаа тийм хууль байхгүй юу?  

Баярлалаа.

Өнөөдрийн чуулганы нэгдсэн хуралдаан хэлэлцэх асуудлаа амжилттай дуусгаж өндөрлөлөө.

Би товчхон хаалтын үг хэлье.

Монгол Улсын Ерөнхий сайд аа,
Улсын Их Хурлын Эрхэм гишүүд ээ,
          Монгол Улсын Их Хурал нэгэн бүрэн эрхийн хугацаандаа ээлжит чуулганыг  найман удаа хийдэг билээ. Та бид өнөөдөр 5 дахь удаагийн чуулганаа өндөрлөх гэж байна.
Өнгөрсөн хугацаанд бид уул уурхайн томоохон ордуудыг ашиглалтад оруулах, мал аж ахуй, газар тариалангийн үйлдвэрлэлийг эрчимжүүлж, хүнсний хангамжийг сайжруулах, малчдын эдийн засаг, нийгмийн баталгааг хангаж, ард иргэдийн амьдралыг дээшлүүлэхэд Улсын Их Хурлын бодлогыг чиглүүлж ажиллалаа. Үйлдвэржилтийг дэмжих, төмөр зам, авто зам, цахилгаан эрчим хүч зэрэг дэд бүтцийн, түүнчлэн эрүүл мэнд, боловсрол, орон сууцны төсөл хөтөлбөрүүд, тэдгээрийг хэрэгжүүлэхэд хувийн хэвшлийн оролцоог нэмэгдүүлэх, банк, санхүү, төсвийг баталгаатай, тогтвортой байлгах, төсвийн орлогын баазыг өргөтгөхтэй холбогдсон хууль тогтоомж, бодлогын томоохон баримт бичгүүдийг батлан гаргасан.
Бүрэн эрхийн үлдэж буй арван долоон сар нь Та бидний дөрвөн жилийн ажлын хувь заяаг шийдвэрлэх хугацаа юм. Мөн Улсын Их Хурал гаргасан шийдвэрүүдийнхээ хэрэгжилтийг хангуулж, үр дүнг тооцох ч хугацаа. Хэлэлцүүлэх дарааллаа хүлээсэн олон хууль, бодлогын баримт бичгүүдийг эцэслэн шийдвэрлэх ёстой хугацаа юм.
 Иймээс бид ажлаа сар бүрээр төлөвлөж, шаргуу ажиллах хэрэгтэй болж байна. Энэ шаардлага Засгийн газарт ч нэгэн адил хамаарна.
2011 он бол хамтарсан Засгийн газрын үйл ажиллагааны дөрвөн жилийн хөтөлбөрийн хэрэгжилтийг шийдвэрлэх жил ээ.
Эдгээр нөхцөл байдал,  цаг хугацааны хүчин зүйлийг харгалзан 2011 онд шахуу зорилт тавьж, төсвөө баталсан. Төсвийн орлого 3.3,  зарлага 4,1 их наядад хүрсэн нь хоёр жилийн өмнөхөөс тус бүр нэг их наяд төгрөгөөр нэмэгджээ. Амласнаа хэрэгжүүлэхийн тулд иргэд сонгогчиддоо 702 тэрбум төгрөгийн хишиг, хувь хүртээх болно. Оюутнуудын сургалтын төлбөрт 82 тэрбум, иргэдийн эрүүл мэндийн даатгалд 20 тэрбум төгрөг зарцуулна. Хийсэн бүтээсний үр шим, өгөөж буяныг манай ард иргэд хүртэх учиртай.
Иргэдээ ажлын байртай болгохын тулд жижиг, дунд үйлдвэрийг дэмжих сангаас 28 тэрбум, хөдөлмөр эрхлэлтийн сангаас 21 тэрбум төгрөг олгоно. Үүний зэрэгцээ сумын хөгжлийн санг байгуулж, түүнд 24 тэрбум төгрөг хуваарилсан. Япон улсын Засгийн газраас олгох 70 орчим тэрбум төгрөгтэй тэнцэх зээлийг ажлын байрыг нэмэгдүүлэхэд зориулахаар тохиролцсон.
Ийнхүү ажлын байр гаргахад нийтдээ 143 тэрбум төгрөг төлөвлөсөн. Үүгээр 100 мянгаас доошгүй хүний ажлын байр гаргах нөхцөлийг Засгийн газарт бүрдүүлж өгсөн юм аа. Хэн хөдөлмөрлөж бүтээхийг чармайнав, хэн сайн амьдрахыг хүснэв түүнд энэ боломж хүртээлтэй юм.
Энэ бүхнээс үзэхэд 2011 оны төсвийг хүний хөгжил, иргэнийхээ төлөө зориулагдсан гэж хэлж болно.
Энэ онд 700 гаруй тэрбум төгрөгийн хөрөнгө оруулалт хийнэ. Энэ нь урьд хожид байгаагүй бүтээн байгуулалтын ажил өрнүүлнэ гэсэн үг. Хөгжлийн шинэ шат, ирээдүйн сайнаар төлөвших эдийн засгийн үндэс ингэж нөхцөлдлөө. Төсвийн хөрөнгө оруулалт нь хувийн хэвшлийнхэнд төрөөс өгч буй захиалга, бас сайхан боломж юм. Гагцхүү зөв, үр дүнтэй зарцуулахад Засгийн газар, түүний байгууллагууд онцгой анхаарах хэрэгтэй байна.
Нөгөө талаар, төсвийн хяналтыг чангатгаж, инфляци, үнийн хөөрөгдөл гаргахгүйгээр ажиллах шаардлагатай. Мөн ард, иргэд хуримтлалаа нэмэгдүүлэх, ажлын байр буй болгох тодорхой зорилтын дор санаачилгатай ажиллах хэрэгтэй байна. Төсвийн зорилт нь  мөнгөний бодлоготойгоо харилцан нягт уялдаатай нөхцөлд л үр дүнд хүрнэ. Энд Засгийн газар, Монголбанкны хамтын ажиллагаа нэн чухал болохыг тэмдэглэе.
 Дэвшүүлсэн зорилтыг ханган  биелүүлэх нь огт бэрхшээлгүй зүйл биш ээ. Өнгөрсөн онд үнэ ханшийг 36 хувьд хүрч өснө гэж зарим хүмүүс ярьж, бичиж байсан. Гэвч бодит байдал дээр 10 орчим хувьтай гарсан. Одоо ч гэсэн үнэ, ханш өснө гэж төрийн бодлогыг гуйвуулсан, ард иргэдэд эргэлзээ төрүүлж, хүлээлт бий болгосон мэдээллийг зарим байгууллагын зүгээс гадаадын байгууллагатай хамтран хийж байгаад харамсаж байна. Үүнд нь төрийн захиргааны зарим албан хаагчид оролцож, бодлого шийдвэрийг хэрэгжүүлхийн оронд элдэв тайлбар хийж  “эвэр хошуулж” байх нь нэн зохисгүй, ёс зүйгүй үйлдэл юм.
Манай улс дэлхийн санхүү, эдийн засгийн хямралыг харин ч өөртөө ашигтайгаар гэтлэн давж байна. Нэгд, бид санхүүгийн чадавхи, бэл бэлчингээ нэмэгдүүлж чадлаа. Гадаад валютын нөөц 2,1 тэрбум долларт хүрлээ. Төгрөгт итгэх олны итгэл ч сэргэсэн байна. Иргэд, байгууллагын мөнгөн хадгаламж 2010 онд нэг их наяд шахам төгрөгөөр өсчээ. Арилжааны банкнуудын зээл олгох чадавхи нэмэгдлээ. Үүнээс үүдэн Улсын Их Хурал төсвийн алдагдлыг дотоодын эх үүсвэрээс нөхөхөөр Засгийн газарт чиглэл гарган өгсөн. Хоёрт, эдийн засгийн цаашдын өсөлтийг хангаж, хурдцыг нэмэгдүүлэх боломжтой боллоо. Ийм болохоор энэ онд эдийн засгийн өсөлтийг 8 хувиас доошгүй байхаар төлөвлөлөө. Энэ зорилт инфляцийг 10 хувиас хэтрүүлэхгүй байх нөхцөлд хэрэгжих ёстой юм. Гуравт, бид нийгмийн тулгамдсан асуудлыг шийдэх нөхцлийг ханган бүрдүүллээ. Үүнийг миний дээр хэлсэн баримтууд бэлхнээ харуулж байна.
Эдүгээ та бидний өмнө бодлогын түвшинд нухацтай авч үзэхүйц, сэтгэл зовоосон, болгоомжлол төрүүлэхүйц хоёр үндсэн асуудал байна гэж үзэж байна:
Юуны өмнө, хүнсний хомсдол гарахаас урьдчилан сэргийлэх, чанарын шаардлага хангасан бүтээгдэхүүнээр хүн ардаа хангах асуудал. Чухам ийм болохоор хүнсний бүтээгдэхүүний дотоодын үйлдвэрлэлийг дэмжих бодлогын үүднээс бэлтгэсэн мах, махан бүтээгдэхүүн, үр тариа, гурил, төмс, хүнсний ногоо, жимс зэргийг нэмэгдсэн өртгийн албан татвараас чөлөөлөх шийдвэрийг Улсын Их хурал гаргалаа.
 Өөр нэг асуудал нь, биднийг хүрээлэн буй байгаль орчныг доройтуулж, бохирдуулахгүй байх, экологийн тэнцвэрт байдал алдагдахаас хамгаалах явдал юм. Энэ талаар Засгийн газрын санаачилгаар Уур амьсгалын өөрчлөлт, дулаарлаас урьдчилан сэргийлэх хөтөлбөр, Монгол Улсын Ерөнхийлөгчийн өргөн мэдүүлснээр Нийслэлийн агаарын бохирдлыг бууруулах тухай хуулийг шинээр батлан гаргав. Ан агнуурын хууль тогтоомж зөрчигчдөд ногдуулах хариуцлагыг чангатгаж, байгалийн ургамлын тухай хуульд зохих өөрчлөлтийг оруулан, дархлан хамгаалсан газар нутгийн хэмжээг 150 шахам мянган га-гаар өргөтгөлөө.
Эдгээр нь зөвхөн эхний ээлжийн арга хэмжээ бөгөөд хүнсний хангамжийг сайжруулах, байгаль орчныг хамгаалах талаар бидэнд хийх ажил цаашдаа ч их байна.
Төвлөрлийг сааруулж, орон нутгийн эрх мэдлийг өргөтгөхөд Улсын Их Хурал ихээхэн анхаарч байна. Энэ онд л гэхэд улсын төсөвт татан төвлөрүүлэх 79 тэрбум төгрөгийг нийслэлд үлдээхээр болсон. Аймгийн Засаг дарга нарын мэдэж зарцуулах төсвийн хэмжээ нэмэгдсэн. Үүний цаана эрх мэдлийг хариуцлагатай нь хамт орон нутагт шилжүүлж байгаа нь анзаарагдаж байгаа байх аа.
 Орон нутгийн эрх мэдлийг өргөтгөх үйл ажиллагаа, төсөв, төрийн албаны хийгээд, ашигт малтмалын холбогдолтой хуулиудын өөрчлөлтөөр дамжин цаашидаа ч үргэлжилэх болно. Энэ нөхцөлд Засгийн газар, түүний бүтцийн байгууллагуудаас аймаг, нийслэлийн мэдэлд үлдээсэн хөрөнгийг оновчтой зарцуулахад тавих хяналтыг сулруулахгүй байх нь чухал.
Иргэд сонгогчдын нэлээд хэсгийн хүсч, шаарддаг уул уурхайн үр ашиг өндөртэй төсөлд монголын талын оролцоог нэмэгдүүлэх эрх зүйн орчныг бүрэн бүрдүүлж чадаагүй байна. Гэхдээ энэ удаа Улсын Их Хурал үүнээс дутахгүй ач холбогдолтой өөрчлөлтийг ашигт малтмалын тухай хуульд орууллаа.
Эрдэс баялгийн үнийн өсөлт, боловсруулалтын түвшингээс хамааруулан ашигт малтмалын өсгөн нэмэгдүүлсэн нөөцийн төлбөрийг бий болгов. Эрдэс баялгийн өгөөжөө эх орондоо үлдээж хэрэглэх, уул уурхайн эцсийн бүтээгдэхүүн үйлдвэрлэх бодлогыг хэрэгжүүлэхэд энэ татвар ач холбогдлоо өгнө гэж үзэж байна. Оюутолгойн ордыг ашиглах болон бусад гэрээнүүдэд Засгийн газар зохих өөрчлөлтийг энэ хуулийн дагуу нэн яаралтай хийх шаардлагатай байна.
Их Хурлаас Их Хурал дамжсан Жендэрийн тэгш байдлын тухай хуулийг бид саяхан батлан гаргав. Хуульд улс төрийн намын өөрийн төлөөллийн байгууллагын бүрэлдэхүүнд, сонгуулийн үр дүнгээр сонгогдож, томилогддог улс төрийн албан тушаал, түүнчлэн  захиргааны албан тушаалтны дотор аль нэг хүйсийн төлөөлөл доод тал нь 15, дээд тал нь  40-өөс доошгүй хувь байхаар хуульчиллаа. Нийгмийн бүхий л салбар, салаа мөчир бүрт хүйсийн тэгш байдлыг хадгалах эрх зүйн баталгаа ийнхүү хангагдаж байна.
Монгол Улсын Үндсэн хуульд нэмэлт, өөрчлөлт оруулах журмын тухай хуультай боллоо. Үүгээр Үндсэн хуулийн дархлааг улам бэхжүүлж, түүний суурь зарчмыг хадгалах, өөрчлөх заалт хэсгийг зөвхөн хуулийн хүрээнд ил тодоор, өргөн олны оролцоотойгоор хэлэлцэн шийдвэрлэж байх юм.
Улсын Их Хурлын сонгуулийн хуулийн төсөл үндсэндээ бэлэн боллоо. Гэхдээ сонгуулийг мөнгөний эрхшээлд явуулдаг байдлыг арилгах, сонгуулийн бүх шатанд гишүүнтэй холбогдсон авилгалын аливаа хэлбэр илэрвэл түүнийг эгүүлэн татдаг хариуцлагын тогтолцоог бий болгох, сонгуулийн тогтолцооны зохистой хувилбарыг сонгох, бусад хуультай нийцүүлэх зэрэг нарийвчлан авч үзэх асуудлууд байна. Санал тоолоход цахим техникийг ашиглахтай холбоотой хуулийг сонгуулийн хуультай хамт гаргах шаардлага ч гарч байна. Эдгээр нь сонгуулийн хуулийг батлахыг хойшлуулахад хүргэлээ.
          Ийнхүү Улсын Их Хурлын 2010 оны намрын чуулган ажлын 91 хоног чуулж,  150 гаруй хууль, тогтоол батлан гаргасан дүнтэйгээр өндөрлөж байна. Намрын чуулганаар хэлэлцэж эхлэсэн боловч, бэлтгэл нь гүйцэт хангагдаагүй Хөдөлмөр эрхлэлтийн, Эрүүл мэндийн болон Эрүүл мэндийн даатгалын, Нийгмийн халамжийн тухай зэрэг хуулиудыг ирэх хаврын чуулганаар үргэлжлүүлэн хэлэлцэх болно.
Улсын Их Хурлын Эрхэм гишүүд ээ,
Энэ удаагийн чуулганы явцад зарим түүхэн үйл явдал тохиосон юм. Монгол улсад байнгын ажиллагаатай парламент байгуулагдсаны 20 жилийн ойг тэмдэглэж, хүндэтгэлийн хуралдаан хийж, өнгөрсөн хугацааны ололт амжилт, алдаа оноогоо цэгнэн ярилцлаа.
 
Ази-Номхон далайн орнуудын парламентын чуулганы ээлжит уулзалт  манай эх орны нийслэлд анх удаа боллоо. Дэлхийн 19 орны 250 гаруй төлөөлөгч оролцсон томоохон арга хэмжээг бид амжилттай зохион байгуулсан нь бүс нутгийн хэмжээнд Монгол Улс, Монгол Улсын Их Хурлын нэр хүндийг өргөсөн, гишүүн орнуудын парламент хоорондын харилцаа, хамтын ажиллагааг шинэ шатанд гаргасан чухал үйл явдал болсон юм. Уулзалтаас гаргасан шийдвэрүүдийг ажил хэрэг болгоход Улсын Их Хурлын гишүүд, Улсын Их Хурал дахь найрамдлын бүлгүүд чармайлт гарган ажиллах нь олон улсын энэ чуулга уулзалтын ач холбогдлыг улам ч өргөх болно.
          Улсын Их Хурлын эрхэм гишүүд ээ,
Монгол Улсын Их Хурлын 2010 оны намрын чуулганы ажиллагаа өндөрлөснийг мэдэгдье./Төрийн дуулал эгшиглэв/.
Хуралдаан 20 цаг 05 минутад өндөрлөв.

